
SAN MATEO 1:1 1 SAN MATEO 1:10

SAN MATEO
Jesucristupita guelgashgan

Mateoga Jesucristupa discipulun car paywanmi purergan yachasishgan-
cunata wiyar y milagro rurashgancunatapis ricar. Jesucristupa discipulun
manara carmi Roma nacionpa impuestuta cobrargan. Mateupita masta
musyanayquipa liyinqui San Mateo 9.9-13.

Cay libruta Mateo guelgargan Jesucristo salvacog cashganta Israel may-
incunata tantyasinanpami. ~SaynOpis Mateo tantyasergan Jesucristupa
wilacuynin pi-may runacunapapls ali cashgantami (San Mateo 28.19-20).

Cay libruta liyirmi musyansi Jesucristo yurishganta (1.1-2.23), wilacush-
ganta (5.1-7.29; 13.1-52; 16.13-20.28), lapanpdpis munayyog cashganta (8.1-
9.38), cay pasaman cutimunanpa cashganta (24.1-25.46), cruzcho wanush-
ganta (26.1-27.66) y wanushganpita cawarimushgantapis (28.1-20). Mas
yachasicuycunapis cay librucho caycanmi.

Jesucristupa unay castancuna cashgan
(Lucas 3.23-38)
1 Jesucristo rey David castapita aywaragmi cargan. Davidnami cargan

Abrahampa castanpita aywarag. Saymi Abrahampita galaycur Jesucristupa
unay castancuna caycuna cayargan:

2 Abrahampa surinmi cargan Isaac.
Isaacpa surinmi cargan Jacob.

Jacobpa surinmi cargan Juda y waquin wauguincunapis.
3Judépa surincunami cayargan Fareswan Zara.
Paycunapa mamanmi cargan Tamar.
Farespa surinmi cargan Esrom.
Esrompa surinmi cargan Aram.

4 Arampa surinmi cargan Aminadab.
Aminadabpa surinmi cargan Naason.
Naasonpa surinmi cargan Salmon.

> Salmonpa surinmi cargan Booz.
Boozpa mamanmi cargan Rahab.
Boozpa surinmi cargan Obed.

Obedpa mamanmi cargan Rut.

Obedpa surinmi cargan Isai.

6 Isaipa surinmi cargan rey David.

Rey Davidpa surinmi cargan Salomon.
Salomon yurergan Uriaspa vilidanchOmi.
7Salomonpa surinmi cargan Roboam.
Roboampa surinmi cargan Abias.
Abiaspa surinmi cargan Asa.

8 Asapa surinmi cargan Josafat.
Josafatpa surinmi cargan Joram.
Jorampa surinmi cargan Uzias.
9Uziaspa surinmi cargan Jotam.
Jotampa surinmi cargan Acaz.

Acazpa surinmi cargan Ezequias.

10 Ezequiaspa surinmi cargan Manasés.
Manasespa surinmi cargan Amon.

Amonpa surinmi cargan Josfias.

11Josiaspa surinmi cargan Jeconias y waquin wauguincunapis.

Jeconias cawanan wisanmi Israel runacunata Babilonia solddducuna présu

sarircur apayargan Babilonia nacionman.

12 SaychOnami Jeconiaspa surin Salatiel yurergan.

Salatielpa surinmi cargan Zorobabel.

13Zorobabelpa surinmi cargan Abiud.

Abiudpa surinmi cargan Eliaquim.

Eliaquimpa surinmi cargan Azor.

14 Azorpa surinmi cargan Sadoc.

Sadocpa surinmi cargan Aquim.

Aquimpa surinmi cargan Eliud.

15 Eliudpa surinmi cargan Eleazar.

Eleazarpa surinmi cargan Matdn.

Matanpa surinmi cargan Jacob.

16 Jacobpa surinmi cargan Mariapa runan José.

Mariapa wawanmi cargan Jesus. Paymi cargan Tayta Dios cachamushgan

salvamagninsi.

17 Saymi Abraham cawashgan wisanpita David yurishganyag chunca
chuscu (14) generacién cargan.” Saynélami David cawashgan wisanpita
Israel runacunata Babiloniaman apayashgan wisanyag chunca chuscu (14)
generacion cargan. SaynOlami Babiloniaman apayashgan wisanpita Jesu-
cristo yurishganyag chunca chuscu (14) generacion cargan.

Jesucristo yurishgan
(Lucas 2.1-7)

18 Jesucristo cayndmi yurergan. Mariawan tdnanpd José parlacush cay-
carpis paywan manami punorganrisu. Sayno caycaptinpis Maria gueshyag
ricacorgan Santu Espiritupa munayninwanmi.

19 Gueshyag ricacuptinpis Joséga ali runa car manami munargansu runa-
cuna Mariata jamurdnanta. Saymi mana quejacuylapa cachariyta yarpar-
gan.

20 Cacharinanpa yarpachacuycaptinmi Tayta Diosninsipa angilnin Joséta
suefluynincho nergan: “Rey Davidpa castan José, Mariaga manami pi
runawanpis punushgasu gueshyag ricacunanpd, sindga Santu Espiritupa
munayninwanmi gueshyag ricacush. Sayno caycaptenga mana rabiacuy-
lapa warmiquipa Mariata shuntacuy.

21 Olgu wamratami Maria gueshyaconga. Runacuna jusalicushgancunata
perdonar salvananpd captinmi say wamrapa jutin canga Jesus.”t Sayno
nirmi Joséta suefiuynincho angil parlapargan.

22Jesus yurinanpami Tayta Diosninsipa profétan guelgargan:
23“Juc doncélla jipashmi gueshyag ricacur olgu wamrata gueshyaconga.

Say wamrapami niyanga ‘Emanuel’ cashganta.”™
(Emanuel ninanga caycan “Tayta Diosninsi nogansiwanmi caycan” ni-
nanmi.)

24Sayno niptinmi José punuycashganpita riccharcamur Tayta Diosninsipa
angilnin nishganndéla Mariata shuntacorgan warminpa.

1:17 Juc generacionga runa yurishganpita surin yurishganyagmi caycan. Saypita més juc genera-
cionna caycan say surinpa surin yurishganyag. Saymi juc generacion caycan papénin yurishganpita
surin yurishganyag, ayca watayog captinpis. T 1:21“Jesds” ninanga “Runacunata salvan” ninanmi.
*

1:23 Isaias 7.14



SAN MATEO 1:25 3 SAN MATEO 2:13

25 [sanga Mariawan taycarpis paywan manami punorganrdsu wawan
yurishganyag. Mariapa wawan yuriycuptinmi jutinta José churapargan
Jesus jutin cananpa.

2

Goyllarcunata estudiag runacuna Jesucristuta adorananpd Belenman
chdayashgan

1 Israel nacioncho Herodes rey caycaptinmi Judea provinciacho caycag
Belén marcacho Jesus yurergan. Yuriycuptinmi inti jegamunan cag ladupita
goyllar estudiag runacuna Jerusalenman chaycur tapucuyargan:

2“; Maychotd Israel runacunapa mandagnin rey cananpa yureg iti caycan?
Inti jegamunan ladupa goyllarnin jegamogtami ricayashcd. Saymi payta
adorag shayamushca.”

3Rey cananpd wamra yurishganta wiyaycurmi rey Herodes fiyupa rabiar
yarpachacorgan iman0papis say wamrata wanusinanpa. Saymi Jerusalen-
cho tag runacuna segaypa mansacdyargan cayno yarpdyashpan: “Cananga
¢imatard ruranga Herodes?”

4 Rey Herodisga mandag cliracunata y Moisés guelgashganta yachasegcu-
nata gayaycasir taporgan: “;Maychotd Tayta Dios cachamunanpé cag Cristo
yurinanpa caycan?” nir.

5 Sayno tapuptinmi paycuna niyargan: “Judea provinciacho caycag Belén
marcacho yurinanpami guelgaraycan, taytay. Saycho yurinanpdmi Tayta
Diosninsipa profétan cayno guelgargan:

6 ‘Belenchomi Israel runacunapa mandagnin rey yurengapa.
SaychOmi yurenga Judea provinciacho jatusag marcacunapita tacshala
caserio captinpis.’ ”*

7 Sayta wiyaycurmi Herodes pacaylapa gayasergan goyllar estudiagcu-
nata. Paycuna chaycuyaptinmi taporgan say goyllarta imaypitana ricayash-
gantapis.

8 Imaypita-pasa ricayashgantapis wilayaptinmi Herodes nergan: “Belen-
man aywaycur say wamrata ashiydmuy. Tariycorga wilaydmanqui nogapis
adorag aywandpa.”

9Sayno niptinmi goyllar estudiag runacuna aywayargan. Aywaycéyaptinna
say ricayashgan goyllarpis paycunapa puntanta aywargan wamra cay-
cashgan cag wayiman chdyashganyag. Chaycuyaptinna say pushag goyllar
ichicuycorgan wayi janan ciélucho.

10 Saycho ichicuycogta ricarmi goyllar estudiagcuna fiyupa cushicu-
yargan.

11 Saymi say wayiman yaycuyashpanna tariyargan Jesusta y maman
Mariatapis. Jesusta ricaycurmi puntanman gongurpacuycuyashpan payta
adorayargan. Nircurnami garayinanpa apayashgan gorita, inciensuta y
mirra nishgan perfiimitapis churapéyargan.

12 Cuticuyénanpa caycdyaptinnami paycunata Tayta Diosninsi suefiuynincho
parlapargan Herodes cagman manana cutiydnanpd. Sayno parlapaptinmi
juc ndnipana marcanman cuticuyargan.

Egipto nacionman fiifiu Jesusta José gueshpisishgan
13 Goyllar estudiag runacuna marcanman cutisquiyaptinnami Joséta
suefiuynincho Tayta Diosninsipa angilnin wilargan: “Rey Herodismi fiifiu

* 2:6 Miqueas 5.2; 2 Samuel 5.2

Jesusta wanusinanpd ashisenga. Mana wanusinanpd mamantinta Je-
susta Egipto nacionman gueshpisiy. SaychoOna tanqui cutimunayquipa
wilashgdyag.”

14 Sayno niptinmi Joséga riccharcamur jinan hora pasa manard waraptin
mamantinta Jesusta apacurcur Egiptupa aywacorgan.

15 Saych6mi paycuna tdyargan Herodes wanushganyag. Sayno cananpa
captinmi Tayta Diosninsi tantyasergan wilacognin profétata guelgananpa:
“Wamri captinmi Egiptupita gayamushci.”™

Belencho wamracunata wanusiyashgan

16 Goyllarta estudiag runacuna Jesus maycho cashgantapis wilag mana cu-
tiycuptinmirey Herodisga fiyupa rabiacorgan. Saymi Jesusta wanusiyta mu-
nar solddduncunata cachargan Belén marcacho y naupan estanciacunachopis
olgu wamracunata wanusiyananpa. Goyllarta estudiag runacuna imaypita-
pasa goyllarta ricashganta wilapash captinmi Herodes tantyacorgan Jesus
jucoishcay watayogna cashganta. Saymi wamracunata wanusiyargan sayra
yurish caycagcunapita ishcay watayogyag.

17 Sayno pésaptinmi Tayta Diosninsipa unay profétan Jeremias guelgash-
ganno cumplergan. Paymi cayno guelgargan:

18 “Rama nishgan marcachdémi pi-maypis laquicuyashpan segaypa wa-
gaycayan.
Wawancuna wanuycuptinmi shogayaptinpis mana chawaypa Raquel wa-

gaycan.”™
Egiptupita fiifiu Jesusta cutisimushgan

19 Egiptucho José caycaptinmi Herodes wanorgan. Saymi suefiuynincho
Tayta Diosninsipa angilnin Joséta nergan:

20“Mamantinta Jesusta apacurcur Israelmanna cuticuy. Jesusta wanusiyta
munagcuna wanuyashganami.”

21 Angil sayno niptinmi jinan héra Joséga Israelman cuticorgan mamantinta
wamrata apacurcur.

22 Cutiycarnami José musyargan Judea provinciacho rey Herodispa trucan
surin Arquelao mandag caycashganta. Sayta musyarmi José mansarergan
Judeaman cutiyta. Sayno mansariptinmi suefiuynincho Tayta Diosninsi ner-
gan Judeaman aywananpa trucanga Galilea provinciamanna aywacunanpa.

23 Galilea provinciaman charnami Nazaret marcaman aywargan saycho
tdnanpd. Saycho tdnanpd cashganpitami Tayta Diosninsipa profétancuna
cayno guelgayargan: “Runacuna niyanga Nazaret runa cashgantami.”

3
Juan Bautista wilacushgan
(Marcos 1.1-8; Lucas 3.1-9,15-17; Juan 1.19-28)

1Jesus wilacuyta manara galaycuptinmi Juan Bautista Tayta Diosninsipa
wilacuyninta wilacur galaycorgan. Judea provinciacho caycag sunyag pas-
apa puriptinmi runacuna sayman aywayargan wilacushganta wiyayananpd.

2 Chéyaptinmi pay wilapargan: “Tayta Diosninsipa maquincho ali
cawanapi cag tiempo chdmushganami. Sayno captenga jusalicuycunata
cacharir Tayta Diosninsi munashgannona cawayay.”

3 Juan Bautista manarad yuriptinmi Tayta Diosninsipa profétan Isaias
paypita cayno guelgargan:
“Sunyag jircachOmi juc runa gayacuypa wilaconga:

* 2:150seas11.1  2:18Jeremias 31.15

‘Mandag runa shamuptin chasquicunayquipd nénita pisar puestucuyash-
gayquino jusalicuycunata cacharir puestucuyay Tayta Diosninsi

shamuptin chasquicuyénayquipd’ ” nir.*

4 Juan Bautistapa modanan cargan caméllupa milwalanpita awashmi.
Wachcunpis cargan caméllo garapita rurashmi.* Chucluscunata y tinyagpa
mishquinta micularmi pay purergan.

> Wilacur puriycashganta wiyarmi Jerusalenpita y Judea provinciacho
cag may-say marcacunapitapis asca runacuna Juan cashgan cagman aywa-
yargan wilacushganta wiyayananpa.

6Juan wilacushganta chasquicurmi say runacuna tantyacuyargan jusayog
cayashganta. Saymi Tayta Diosta perdonta manacuyaptin Jordan mayucho
paycunata Juan bautizargan.

7 Sayman asca fariseo y saduceo runacuna bautizacuyédnanpa shamogta
ricarmi Juan Bautista nergan: “jCulebra casta runacuna! /Imanirta gamcuna
yarpaycdyanqui jusayog captiquipis Tayta Diosninsi infiernuman mana gay-
cuyashunayquipd cashganta?

8 Tayta Diosninsi infiernuman mana gaycuyashunayquipdga jusalicuycu-
nata cacharir pay munashgannona cawayay.

9 Ama yarpayaysu Abrahampa castan cayashgalayquipita Tayta Diosninsi
salvayashunayquipd cashganta. Tayta Dios munarga cay rumicunatapis Abra-
hampa castanman ticrarasinmanmi.

10 “Mana ali wayog jachacunata chaquipita muturir ninaman gaycush-

gansinomi Tayta Diosninsega jusalicogcunata infiernuman gaycunanpa lis-
tuna caycan.

11 Nogaga yaculawanmi gamcunata bautizd jusalicuyta cacharir Tayta
Dios munashganno cawaydnayquipd.  Tayta Diosninsi cachamushgan
Cristumi isanga munayyog caycan Santu Espirituwan y ninawanpis
bautizayashunayquipd. Nogaga manami payno munayyogsu cayca.

12 Payga jurquétan aptashmi caycan triguta wayrananpa. Nircurmi trigu
cagta churanga wayinman. Y punshan cagtana gayconga imaypis mana
upeg ninaman saycho rupananpa.”

Jesucristuta Juan Bautista bautizashgan
(Marcos 1.9-11; Lucas 3.21-22)

13Jesuspis Galilea provinciapitami aywargan Jorddn mayuman bautizacu-
nanpa.

14 Sayman chaptinmi paytaga Juan bautizayta munargansu: “Tayta Dios-
ninsi cachamushgan Cristo caycaptiquega ¢imanoOpatd gamta bautizdman?
Bautizanépa trucanga nogatacher antes bautizaycaldmanquimanga” nishpan.

15 Sayno niptinmi Jesus nergan: “Imano captinpis bautizaycaldmay. Bauti-
zamanayquitami Tayta Diosninsi munan.”

Sayno niptinmi Juan bautizargan.

16 Yacupita sharcurcurmi Jesus ricargan ciélo quichacascamuptin Santu
Espiritu palomano payman uraycamogta.

17 Saymi ciélupita wiyacdmorgan Tayta Dios cayno nimushgan: “Payga
cuyay surémi caycan. Noga munashgano lapanta ruraptinmi cushish cayca.”

4

Jesucristuta jusalicasiyta Satands munashgan
(Marcos 1.12-13; Lucas 4.1-13)

* 3:31saias 403  3:4 Tayta Diosninsipa profétan Eliaspis sayno mddanata jaticorgan (2 Reyes 1.8).

1 Saypitanami Jesusta Santu Espiritu pushargan sunyag jircaman Satands
jusalicasiyta camananpa.

2Saychomi chuscu chunca (40) junag y chuscu chunca pagas ayunashpan
Tayta Diosta Jesus manacorgan. Saypitanami Jesusta wanunaypara micanay
saricuycorgan.

3 Sayno micanaycaptinmi Satanas yuripaycur nergan: “Dlospa surin cay-
carga micunayquipd cay rumicunata tantaman ticrasiy, ari.’

4Sayno niptin Jesus nergan: “Tayta Diospa palabrancho cayndmi nican:
‘Manami micuyta micularsu runacuna cawayan,

sindga Tayta Dios nishgancunata cdsucuyashpanpis cawayanmi.
5> Saypitanami elagpita Jesusta Satands ricacascasergan Jerusalén templo
janancho.
6 Saychonami payta nergan: “Diospa surin carga caypita pampaman
saltarpuy. Diospa palabranchdga caynomi guelgaraycan:
‘Angilnincunatami Tayta Dios cachamonga maycho captiquipis cuidashu-
nayquipa.
Paycunami sariyashunqui pampaman jegaptiqui ni chaquilayquitapis rumi-
cunaman mana tacacunayquipa. ”*
7Niptinmi Jesus nergan: “Tayta Diospa palabranchdga cayndmi nican:

‘Tayta Diosta ama obligaysu quiquiqui munashgayquita rurasinayquipa.

8 Saypitanami altunnin jirca puntacho Jesusta Satanas elagpita ricacas-
casergan. Saypitanami ricasergan may-say nacioncunata y say nacioncuna-
cho cag riquézacunatapis.

9 Nircurmi nergan: “Gongurpaycur nogata adoramaptiquega cay ricash-
gayqui nacioncunata y saycho cag riquézacunatami goycushayqui.”

10'Sayno niptinmi Jesus nergan: “iWiticuy, Satands! Tayta Diospa pal-
abranchoga cayndmi nican:
‘Tayta Dioslatami adoranayqui
y pay japalantami sirvinayqui.’ ”*

11 Sayno niptinmi Satands aywacorgan. Saypitami angilcunapis sayman
chdyargan Jesusta yanapaydnanpa.

Galileacho Jesucristo ali wilacuyta wilacur galaycushgan
(Marcos 1.14-15; Lucas 4.14-15)

12 Juan Bautista carcilcho wichgaraycaptinnami Galilea provinciacho
caycag Nazaret marcaman Jesus cuticorgan.

13 Saypitanami Nazaret marcacho tdnanpa trucanga Capernaum mar-
camanna aywargan saycho tédnanpd. Say marcaga cargan Galilea gocha
cuchunchodmi, Zabulonpa y Neftalipa castan runacuna tayashgan cagcho.

14 Jesus saycho ténanpd captinmi Tayta Diosninsipa profétan Isaias cayno
guelgargan:
15“Galilea gochapa naupancunacho tag mana Israel runacuna,

Jordan mayupa wac simpancho tag runacuna,

y Zabulonpa y Neftalipa castan runacunapis,

lapayqui wiyayéamay.

16 Sacdpacushno lutan ruraycho cawag runacunami Tayta Diosninsipa
wilacuyninta wiyayash.

Tayta Dios nishganta mana cdsucogcunapami inti asicyashganno Tayta Dios-

ninsipa wilacuynin chash.”*

I ’1*

I 7’*

* 4:4 Deuteronomio 8.3 * 4:6 Salmo 91.11-12 * 4:7 Deuteronomio 6.16 * 4:10 Deuteronomio
613 4:16 Isafas 9.1-2

17 Isaias guelgashganno Capernaumcho tashpanmi Jesus wilacur
galaycorgan: “Tayta Diosninsipa maquincho ali cawanapa cag tiempo
chidmushganami. Sayno captenga jusalicuycunata cacharir Tayta Diosninsi
munashgannona cawayay” nir.

Discipulun cananpd chuscu runacunata Jesucristo gayashgan
(Marcos 1.16-20; Lucas 5.1-11)

18 Saypita Galilea gocha cuchunpa aywaycashganchomi Jesus ricargan
ishcay runacuna redninta yacuman mashtaycdyagta. Paycunami cayargan
Simonwan wauguin Andrés. Simonpa jucag jutinmi cargan Pedro.

19 Paycunatami Jesus nergan: “Discipuldé caydnayquipd nogawan ay-
washun. Gamcunata yachasishayqui pescdduta sariyinayquipa trucanga
runacunatana Tayta Diosninsipa wilacuyninta wilapdyéanayquipa.”

20 Sayno niptinmi redninta cachariycuyashpan jucla Jesuswan aywa-
yargan.

21 Saypita mds wacldpa aywaycdyashganchfnami ricargan Santiagutawan
Juanta. Paycunaga taytan Zebedeuwanmi biiquincho rednincunata shil-
paycdyargan. Paycunatapis discipulun cananpdmi Jesus gayargan.

22 Gayaptinmi paycunapis jucla Jesuswan aywayargan taytanta biiquicho
cachaycur.

Ascarunacunata Jesucristo aliydsishgan
(Lucas 6.17-19)

23 Saypitanami marcan marcan intéru Galilea provinciapa Jesus purergan
Tayta Diosninsipa wilacuyninta sinagogacunacho yachasishpan. Saynopis
tucuy-nirag gueshyawan gueshyagcunata aliyasergan.

24 Siria nacién marcacunachodpis gueshyagcunata Jesus aliydsishgan
musyacargan. Saymi paycunapis Jesds cagman apayargan tucuy-nirag
gueshyawan gueshyagcunata, supay nacasishgan runacunata, wanuy
gueshyawan nacagcunata y paraliticucunatapis. Say gueshyagcunata
lapantami Jesus aliyasergan.

25 Saysica runacunami Jesusta gatirdyargan Galilea marcacunapita,
Decéapolis marcacunapita, Jerusalenpita, Judea marcacunapita y Jordan
mayu wac simpancunapitapis.

)

Cushish cawanansipd Jesucristo yachasishgan
(Lucas 6.20-23)

1-2 Saypita juc junagnami asca runacunata ricar jircanninman Jesus
discipuluncunawan wisargan saypita yachasimunanpa. Saycho jamaycurmi
Jesus yachasergan:™

3“Cushishmi cawayanga Tayta Dioslaman imaypis ydracur cawag runacu-
naga. Paycunatami Tayta Diosninsi naupanman pushangapa.

4 “Cushishmi cawayanga laquicogcunaga. Paycunatami Tayta Diosninsi
tantyasenga mana laquicuyananpa.

5 “Cushishmi cawayanga mana yachag-tucuypa runa mayinwan ali
cawagcunaga. Paycunami mushog pasata Tayta Diosninsipita herenciata
chasquiyangapa.

6 “Cushishmi cawayanga micanaypanérd y yacunaypanora Tayta Dios-
ninsi munashganno cawayta munagcunaga. Paycunatami Tayta Diosninsi
imaypis yanapangapa.

* 5:1-2 Runacunata lomacho Jesucristo yachasishgan guelgaraycan San Mateo capitulo 5-pita hasta
capitulo 7 ushashganyagmi.

7 “Cushishmi cawayanga runa mayinta cuyapagcunaga. Paycunatami
Tayta Diosninsi cuyapangapa.

8 “Cushishmi cawayanga mana jusalicuypa Tayta Dios munashganno
cawagcunaga. Paycunami Tayta Diosninsipa naupanman chéyangapa.

9 “Cushishmi cawayanga runa mayinta amistasegcunaga. Paycunatami
Tayta Diosninsi: ‘Wamrami canqui’ nengapa.

10 “Cushishmi cawayanga Tayta Diosninsi munashganno cawayash-
ganpita chiquish cagcunaga. Paycunatami Tayta Diosninsi naupanman
pushangapa.

11" “Nogata chasquicaydmashgayquipita runacuna ashliyédshuptiqui,
chiquiyéashuptiqui y lulacur imaycatapis jitapayashuptiqui ama laquicuyaysu.

12 Sayno nacayashgayquipitami Tayta Diosninsi premiuta gloriacho pues-
tupayashunquipa. Gamcunatanomi Tayta Diosninsipa unay profétancunatapis
nacasiyargan. Sayno caycaptenga imano nacarpis cushicuyay.

Cachino y acsino canansipd Jesucristo yachasishgan
(Marcos 9.50; Lucas 14.34-35)

13 “Gamcuna cay pasacho cachinémi caycdyanqui. Cachi sulur rumilan
quédaptin manami imapdpis valinsu. Say mana valegta jitariptin pi-maypis
jarucunmi.

14“Sayndpis acsindmi cay pasacho caycdyanqui. Sayno caycaptenga alayrin-
nincho marca cashganno gamcunapis runacuna ricacuyashunayquipd shu-
mag cawayay.

15 Manami pipis acsita sarisinsu cajun rurinman pacananpd, ni cawitu
rurinman pacananpdga. Saypa trucanga alayrinninmanmi churan wayicho
lapanta asicyapénanpa.

16 Runacuna sacaypa ricaydnanpa acsi rataraycashganno gamcunapis
runacuna ricacuyashunayquipd Tayta Dios munashganno cawayay. Sayno
cawayashgayquita ricacurmi paycunapis tantyacuyanga Tayta Diosninsi
munashgannona cawayéananpa.

Moisésy profétacuna guelgayashgannoéla lapanpis pdsananpd Jesucristo nish-
gan

17 “Ama yarpdyaysu Moisés guelgashgan leycunata y profétacuna guel-
gayashgancunata manacagman churandpa shamushgata. Saypa trucanga
shamushca say guelgaraycashganta runacuna imandpa cumplinanpa cash-
ganta tantyasindpami.

18 Ciéluwan cay pasa manara ushacaptinmi Moisés y Tayta Diospa waquin
profétancuna guelgayashgancunapis lapan cumplengapa.

19 Sayno caycaptenga pipis say guelgayashgancunata mana casucur y
waquin runatapis mana casucunanpa yachaserga Tayta Diospa naupancho
manacagman churashmi canga. Say guelgayashgancunata casucur y waquin
runatapis cdsucunanpd yachasirmi isanga Tayta Diospa naupancho aliman
churash canga.

20 Sayno caycaptenga Tayta Diosninsipa palabran nishganno cawayay.
Fariseo runacunano y Moisés guelgashgan leycunata yachaseg runacunano
janan shongula cumpleg-tucorga gamcunapis manami Tayta Diosninsipa
naupanman imaypis chayanquipasu.

Runa mayinsiwan ali cawanansipd Jesucristo yachasishgan
21“Gamcuna musyayanquimi Moisés guelgashgancho cayno nishganta:
‘Runa mayiquita ama wanusinquisu.

Runa mayinta wanuseg ciga juzgashmi cangapa.”™

22 Sayno niptinpis noga cayn0mi né: Manami runa mayinta wanuseg
caglatasu Tayta Diosninsi juzganga, sin0ga runa mayinta rabiapag cagtapis,
runa mayinta ashleg cagtapis y runa mayinta manacagman churag cagtapis
Tayta Diosninsi juzgar infiernumanmi gaycongapa.

23-24 “Sayno caycaptenga Tayta Diosninsipd ofrendata altarman aparpis
runa mayiquiwan resientisinacush cashgayquita yarpar ofrendayquita say-
cho cachaycur aywanqui resientisinacuyashgayquiwan amistanayquipa.
Nircurra ofrendata Tayta Dlosn1n31pa entreganqui.

25“Sayndpis jaganta mana pagaptiqui quejacushuptiquega autoriddman ma-
nara char arreglayay. Mana arreglaptiquega juezmanmi apasishunquipa.
Jueznami wardiacunawan carcilman wichgasishunquipa.

26 Saypitaga manami yarguyanquipasu lapan jagan cashgayquita manara
pégapacorga.

Adulteriucho mana canansipd Jesucristo yachasishgan

27 “Gamcuna musyayanquimi Moisés guelgashgancho cayno nishganta:
‘Ama adulteriucho cayanquisu.”™

28 Sayno niptinpis noga cayndmi né: Yarpaylayquichopis juc warmita
munaparga maynami adulteriucho cagno caycanqui.

29 “Sayno captenga warmita ricar munaparga nawiquita jorgurir jitariy-
cuy, derécha cag nawiqui captinpis. Infiernuman gaycush canayquipa
trucanga mas alimi canman wisculapis gloriaman chaptiqui.

30 Saynola munapashgayqui warmita yataparga maquiquita cusurir ji-
tariycuy, derécha cag maquiqui captinpis. Infiernuman gaycush canayquipa
trucanga mas alimi canman juc maquiyoglapis gloriaman chaptiqui.

Majansipita mana raquicdnansipd Jesucristo yachasishgan
(Mateo 19.9; Marcos 10.11-12; Lucas 16.18)

31“Gamcuna musyayanquimi Moisés guelgashgan leycunacho cayno nish-
ganta:

‘Pipis warminwan raquicar imarga papilta firmapasun raquicashgan musy-
acénanpa.”™

32 Sayno niptinpis noga caynémi né: Pipis warminpita ama raquicésunsu.

Mana jarucuycaptinpis raquicarga jusayogmi caycan warmin juc runawan

tar adulteriucho cananpd. Saynoélami raquicash warmiwan tag runapis

adulteriucho caycan.

Mana juranansipd Jesucristo yachasishgan

33 “SaynoOpis gamcuna musyayanquimi Moisés guelgashgan leycunacho
cayno nishganta:
‘QImatapis ruranayquip4 jurashpayquega mana gongaylapa cumplinqui.”
34-35Sayno niptinpis noga cayndmi né: Imaypis ama juraysu ‘Por Dios’ nirpis,
ni ‘Porlatierra’ nirpis ni ‘Por ciélo’ nirpis ni ‘Por Jerusalén’ nirpis. Cay pasaga
Tayta Diosninsipa chaquin jarurdcunanmi caycan. Ciéloga Tayta Diosninsipa
tronunmi caycan. Jerusalenga Tayta Dios acrashgan marcami caycan. Saymi
‘Por la tierra’ o ‘Por ciélo’ o ‘Por Jerusalén’ nir jurashpayquega Tayta Diospa
jutinta lutala jogaregno caycanqui.
36 Waquinnami: ‘Por mi cabéza’t nishpan jurayan. Ni saynopis ama ju-
rayaysu. Tayta Diosnilansimi munayyog caycan agsayquita yanaman y

* 5:21 Exodo 20.13; Deuteronomio 5.17 5:27 Exodo 20.14; Deuteronomio 5.18 5:31

Deuteronomio 24.1 5:33 Numeros 30.2 T 5:36 Unay Israel runacuna: “Por mi cabéza” nir
jurashganga cargan nogansi: “Por mi vida” nir jurashgansinomi.

yuragman ticrasinanpdpis. Saymi ‘Por mi cabéza’ nir jurarpis Tayta Diospa
jutinta lutala jogaregno caycanqui.

37 Juranayquipa trucanga aunerga auninqui, mana aunerga ama aunin-
quisu. Juraypara auniparga jusalicuycanquimi.

Chiquimashgapis mana rabiapdnansipd Jesucristo yachasishgan
(Lucas 6.29-30)
38 “Musyanquimi Moisés guelgashgan leycunacho cayno nishganta:

‘Nawinta jorguptenga quiquinpa nawintapis jorgusun.
Quirunta jorguptenga quiquinpa quiruntapis jorgusun.”™
39 Sayno niptinpis noga cayndmi né: Chiquishuptiquipis ama nanaparaysu.
Lagyayashuptiquipis jucag carayquita camapayanqui.
40 Pipis demandacushushpayqui chompayquita guechuydshuptiquega
punchuyquitapis cachapariycuyanqui.
41 Guepinta media 1éwayag apapédnayquipd obligashuptiquega juc léwayagpis
apaparinqui.
42 Imatapis ‘Garaycaldmay’ nir manacushuptiquega garaycunqui. Saynoéla
imatapis ‘Manaycaldmay’ nir manacushuptiquega manaycunqui.

Chiquimagninsita cuyanansipd Jesucristo yachasishgan

(Lucas 6.27-28,32-36)

43 “SaynOpis musyayanquimi runacuna cayno niyashganta:
‘Cuyanacuyashgayquiwanga cuyanacuyanqui. Chiquishogniquitaga
chiquiyanqui.™

44 Sayno niyaptinpis noga cayndmi né: Chiquishogniquicunata cuyayan-
qui. Contrayqui ali cawayéananpdpis Tayta Diosninsita manacuyanqui.

45 Tayta Diosninsega ali runacunapd y mana ali runacunapépis in-
tita jegasimunmi. SaynOlami ali runacunapd y mana ali runacunapépis
tamyasimun. Tayta Diosninsi cuyapécog cashganno gamcunapis cuyapécog
carga paypa wamranmi caycdyanqui.

46 Cuyanacuyashgalayquiwan cuyanacorga ama yarpdyaysu ali runa
cayashgayquita. Impuesto cobrag runacunapis cuyanacuyashgalanwanga
cuyanacuyanmi.

47 Quiruyqui tincushgalanwan ali cawarga ama yarpdyaysu ali runa
cayashgayquita. Jusasapa runacunapis saynolaga cawayanmi.

48 Sayno caycaptenga Tayta Diosninsi cuyapédcog cashganno gamcunapis
cuyapacog cayay.

6

Pitapis mana wilapaylapa muchogcunata yanapdnansipd Jesucristo yacha-
sishgan

1 “Runa mayiquita yanaparga alabash cayénalayquipdga ama
yarpachacuyaysu. Sayno cayaptiquega Tayta Diosninsi manami ima
premiutapis goyashunquipdsu.

2 “Muchogcunata yanapashpayquega say yanapashgayquita ama
sumdsiyaysu waquin runacunanodga. Paycunaga pilatapis yanapaycorga
pi-maypis musyaydnanpdmi cornétata tucashpan sinagogacunacho y
callicunachOpis wilacuyan. Sayno cayaptinmi runacuna alabayashgalanna
premiun canga.

3Muchogcunata yanapashpayquega ama pitapis wilapanquisu.

* 5:38 Exodo 21.24; Levitico 24.20; Deuteronomio 19.21  5:43 Levitico 19.18



SAN MATEO 6:4 11 SAN MATEO 6:20

4 Pitapis mana wilapaypa muchogcunata yanapaptiquega Tayta Diosnin-
simi premiuta goshunquipa.

Tayta Diosta manacunansipd Jesucristo yachasishgan
(Lucas 11.2-4)

5 “Runacuna ricayanalanpdmi waquin runacunaga yachag-tucuyashpan
may hora Tayta Diosta manacuyan sinagogacunacho vy calli es-
quinacunachOpis. Gamcunaga ama paycunano cayaysu. Paycunapéga
runacuna alabayashgalannami premiun canga.

6 Gamcunaga Tayta Diosta manacur pipis mana ricayashunayquipd way-
iquiman yaycuycur Tayta Diosta manacuyay. Tayta Diosla wiyashu-
nayquipd manacuyaptiquega paymi premiuta goyéshunquipé

7-8 “Waquin runacuna Tayta Diosta manacorga yaparlr yaparir say pal-
abralawanmi manacuyan. Sayno manacuyan saynopard Tayta Diosninsi
wiyananpa cashganta yarparmi. Gamcunaga ama sayno manacuyaysu.
Manara manacuyaptiquipis Tayta Diosninsega imata nistaycdyashgayquitapis
maynami musyaycan.

9 Gamcunaga Tayta Diosta cayno manacuyanqui:

Gloriacho caycag Tayta Dios,

pi-maytapis tantyaycasilay respitaycuyashunayquipa.

10 Lapan runacuna gam munashgayquino cawaycuyéaldsun.

Gloriacho munashgayquita rurayashganno cay pasachopis munashgayquita
ruracaycuyaldsun.

11 Micuyandpa micuyné ama pishiyculdsunsu, Taytay.

12 Chiquimagnécunata nogacuna perdonayashgino jusalicuyashgécunatapis
perdonaycayalamay.

13Jusalicasiydmayta Satands munaptinpis sapaycayaldmay, Taytay.

Saynopis yanapaycayaldmay mana jusalicuypa imaypis cawayénépa.

[Lapanpépis munayyog captiquimi gampa maquiquicho imaycapis caycan,
Taytay.

Saymi imayyagpis alabash canquipé.] Amén.

14 “Runa mayiquita perdonayaptiquega Tayta Diosninsi gamcunatapis
perdonayashunquipdmi.

15 Runa mayiquita mana perdonayaptiquega Tayta Diosninsi manami
gamcunatapis jusalicuyashgayquita perdonayashunquipésu.

Imano ayunanansipdpis Jesucristo yachasishgan

16 “Tayta Diosta manacuydnayquipd ayunarga ama waquin runacunanoga
cayaysu. Paycunaga ayunaycayashganta runacuna tantyacuyananpami aywa-
pacashga puriyan. Sayno ayunaycashganta ricar runacuna alabayashgalan-
nami premiun canga.

17Gamcuna ayunayashpayquega pipis mana tantyananpd carayquita shu-
mag maylacur umayquitapis nagsacurcur ayunayay.

18 Sayno rurayaptiquega runacuna manami musyayangasu
ayunaycdyashgayquita. Ayunaycdyashgayquita runacuna mana musyaptinpis
Tayta Diosninsi musyaycanmi. Saymi paypita premiuta chasquiyanquipa.

Ricuyaylapd mana yarpachacunansipd Jesucristo yachasishgan
19 “Ricu canalayquipdga ama yarpachacuyaysu. Cay pasachoga
riquézayquita puyupis ushanmi, ismurpis ushacanmi y runapis suwanmi.
20 Cay pasacho ricu caydnalayquipd yarpachacuyédnayquipa trucanga
yarpachacuyay muchogcunata yanapayanayquipd. Sayno cawarga gloriacho



SAN MATEO 6:21 12 SAN MATEO 7:2

riquézayquita churacognomi caycdyanqui. Gloriach6ga manami puyupis
ushangasu, ni ismongasu ni runapis suwangasu.

21 Ricu canalayquipa yarpachacorga manami Tayta Dios munashganno
cawaydanayquipd yarpachacuycayanquisu.

22 “Cay nishgicunata tantyacur cdsucuyashpayquega Tayta Dios munash-
gannomi cawaycayanqui.

23 Mana cdsucorga manami Tayta Dios munashganndsu cawaycdyanqui.
Sayno carmi jusalicuycdyashgayquitapis tantyayanquisu.

24 “Manami pipis ishcay patronta sirvinmansu. Ishcay patronyog carga
jucninta cdsucur jucnintaga manami cdsucongasu. Jucninta cuyar jucnin-
taga manami cuyangasu. SaynOlami ricu canalanpd yarpachacogcunaga:
‘Tayta Diospa maquinchomi caycd’ nicarpis pay munashganno cawayta
camadpacuyansu.

Tayta Diosman imaypis ydracunansipd Jesucristo yachasishgan
(Lucas 12.22-34)

25 “Sayno caycaptenga ama yarpachacuyaysu: ‘iImatard micuycusha?
¢Imatard upuycushd? ¢Imatard jaticuycusha? niyashpayqui. Micuyninsi
captinpis y mddanansi captinpis manami saylachosu ali cawayta tarinsi.

26 Shumag tantyacuyay pishgucuna imano cawayashgantapis. Paycu-
naga manami murucuyansu, ni cosechayansu ni pirwacuyansu. Sayno
cayaptinpis Tayta Diosninsimi micuyta puestupan. Tayta Diosninsipdga say
pishgucunapitapis gamcuna masmi vdliyanqui.

27 “Mayjina yarpachacurpis ¢pird winarcunman taméfiunpita juc cucush
maslatapis?

28 Sayno caycaptenga ¢imanirtd gamcuna yarpachacuyanqui ali mddanayog
caydnalayquipdga? Tantyacuyay waytacuna imano cuyaylapa tuctuyashgan-
tapis. Waytacunaga mana aruycarpis mana puscacuycarpis cuyaylapami
ricacuyan.

29 Say waytacuna cuyaylapa cayashgannoga manami unay rey Salomon
jaticushgan modanancunapis cuyaylapa cashgasu.

30 Saquiptin rupasish cananpa captinpis Tayta Diosninsega alimi guewa-
cunata winasin. Ydracuyniynag runacuna, waytacunatapis cuyaylapéata
tuctuycaserga ¢manasurd gamcunatapis Tayta Diosninsi yanapaydshunqui
modanayquita tariyanayquipd?

31 “Sayno caycaptenga ama laquicuyaysu: ‘¢Imatard micushd? ;Imatard
upusha? ¢Imatard jaticushd? niyashpayqui.

32 Saynoga laquicuyan Tayta Diosman mana ydracog runacunalami. Gam-
cunaga ama paycunano laquicuyaysu. Imata nistashgayquitapis Tayta Dios-
ninsega musyaycanmi.

33 Nistashgayquicunapa yarpachacuyanayquipa trucanga Tayta Diosninsi
munashganno cawayanayquipa imaypis yarpachacuyay. Pay munashganno
cawayaptiquega imata nistdyashgayquitapis puestupayashunqulparm

34 Sayno caycaptenga ama laquicuyaysu waray junagpaga. Tayta Dios
canan junag yanapashushgayquindlami waray junagpis yanapdyashunquipa.

7

Runa mayinsita mana jamurdnansipd Jesucristo ydsishgan
(Lucas 6.37-38,41-42)
1“Tayta Dios mana juzgayashunayquipd runa mayiquita ama jamurayaysu.
2 Runa mayiquita jamurar washanta rimayashgayquipitami Tayta Dios-
ninsi gamcunatapis juzgaydashunquipa.

3 Quiquiquicunapa nawiquicunacho jatuncaray ganra jatiraycaptenga
¢imanirtd runa mayiquicunapa nawincho ichicnayla ganra caycagta ri-
capayanqui?

4Nawiquicunacho jatuncaray ganra caycaptenga ¢imanOpard runa mayiq-
uita: ‘Nawiquicho ichicnayla ganra caycagta jorgapashayqui’ niyanquiman?

5 jIshcay cdra runacuna! Puntataga jorguyay nawiquicunacho ganra
caycagtard. Sayrami ricayanquipd runa mayiquipa nawincho ichicnayla
ganra caycagta jorgupéyinayquip.”

6  “Tayta Diosninsipa wilacuyninta wilapaptiqui mana
chasquicuydshuptiquega ama wilapaysu mastaga. Chasquicuyta
mana munaycagta wilapaptiquega gori sortijata cuchi jarucunalanpa
jitapaycognoOmi cayciyanqui. Saynolami wilapar exigiptiquega rabiacongapa.

Tayta Diosta manacunansipd Jesucristo yachasishgan
(Lucas 11.9-13)

7-8“Imaypis Tayta Diosta manacuyay. Imata nistarpis ruwacuyay. Puncuta
tacacognopis payta gayacuyay. Tayta Diosta manacogcunaga manacuyash-
ganta chasquiyanmi. Imata nistarpis ruwacogcunaga tariyanmi. Puncuta
tacacogno gayacogtaga Tayta Dios wiyanmi.

9 “Maygayquicunatapis wamrayquicuna tantata manacuydshuptiqui ¢ru-
mita aptaparcuyanquimansura?

10 Saynola pescdduta manacuydshuptiquipis ¢culebrata janchaparcuyan-
quimansura?

11 Mayjina fiyu carpis ¢manacu wamrayquicunata ali caglata
aptapiyanqui? Saynolami Tayta Diosninsita manacuyaptiquega ali cagcunata
puestupéyashunquipa.

12 “Runa mayiqui ali ricaydshunayquita munarga gamcunapis paycunata
ali ricayay. Sayno ali ricanacur cawanansipami Moisés guelgashgancho y
profétacuna guelgayashganchopis nican.

Gloriaman yaycuna puncu quichqui cashganpita Jesucristo yachasishgan
(Lucas 13.24)

13-14 “Infiernuman aywag puncupis nénipis anchumi caycan. Ascagmi say
puncupa yaycuycdyan. Gloriaman aywanapa cagmi isanga puncupis nénipis
llanula caycan. Walcaglami say puncupa yaycuycdyan. Sayno caycaptenga
imanopapis quichqui puncupa gloriaman yaycuyay.

Lutan yachasicogcuna pi cashgantapis musyanansipd Jesucristo yacha-
sishgan
(Lucas 6.43-44)

15 “ ‘“Tayta Diospa wilacogninmi cad’ nir shamog lutan yachasicogcunata
ama chasquipdyaysu. Paycunaga Tayta Diosman ydracog-tucurpis atogno
fiyumi caycéyan.

16 Lutan yachasicog cashganta musyayanqui imano cawayashganta ri-
carmi. Manamiimaypis cashacunapita tivata palansisu. Nijigustapis manami
wallancapita cosechansisu.

17-18 Trigupis manami wayunsu cebadillutaga. Saynoélami cebadillupis
wayunsu trigutaga.

19-20 Triguta cebadillu mana wayushgannomilutan yachasicogcunapis Dios
munashganno cawansu, sinfga mana alicunata rurar cawayan. Sayno

7:5 Sayno nerga Jesucristo cayno nirmi tantyasergan: “Jusalicushganpita runa mayiquita manara
tantyasir puntata quiquiquipa jusayquita cachariy.”

cawayaptinmi musyayanqui lutan yachasicog cayashganta. Chacracho ce-
badillu captenga sapipita luquirir rupasishgannomi paycunapis infiernu-
man gaycush cayangapa.

Tayta Diosta cdsucogcunala gloriaman chdydnanpd Jesucristo yachasishgan
(Lucas 13.25-27)
21 “Manami jutéta jogarishgalanpitasu pipis Tayta Diospa naupanman
changa. Saymanga chiyanga pay munashganno cawagcunalami.
22Tuicio finalchdga ascagmi niydmanga: ‘Gampa wilacuyniquitami wilacur
purergd, Taytay. Saynopis gamman ydracurmi supaycunatapis gargorga.
Saynolami gamman yaracur milagrucunatapis rurarga.
23 Sayno niyamaptinpis nogaga cayndmi nishd: ‘Gamcunataga manami
reguésu. ¢Pird cacuyanquipis? jNaupdpita witicuyay, jusasapa runacuna!’

Cdsucog runa y mana cdsucog runa imano cananpd cashgantapis Jesucristo
yachasishgan
(Lucas 6.47-49)
24 “Nishgdcunata wiyacamag runaga caycan cimientuta shumag ruraycur
sharcasish wayinomi.
25 Fiyupa tamyar yacu shamuptinpis y shucucuy vientu shamuptinpis ali
cimientush wayega manami juchongasu.
26 Nishgédcunata wiyaycar mana wiyacamag cagmi isanga caycan aguysha
janancho sharcasish wayino.
27 Aguysha janancho sharcasish captinmi tamya yacu shamuptin y vientu
fiyupa vientuptin say wayi juchongapa.”
28 Jesus sayno yachasiptinmi runacuna cushicuyargan.
29 Payga manami Moisés guelgashgan leycunata yachasegndsu yachaser-
gan, sindga paycunapita mads alimi yachasergan.

8

Leprawan gueshyagta Jesucristo aliydsishgan
(Marcos 1.40-45; Lucas 5.12-16)

1 Lomacho yachasishganpita Jesus urdmuptinmi saysica runacuna payta
gatirdyargan.

2 Leprawan gueshyaycag runami Jesuspa puntanman gongurpacuycur
ruwacorgan: “Sdnu candpd aliyaycasildmay, taytay” nir.

3 Sayno ruwacuptinmi Jesus yataycorgan: “Cananpitaga aliyashganami
canqui” nir.

Saynonisquiptinmijinan horaleprawan gueshyaycashganpita aliyasquer-
gan.

4 Nircurmi Jesus nergan: “Ama pitapis wilanquisu noga aliydsishgita.
Saypa trucanga Moisés guelgashgancho nishgannopis templuman ayway
aliyashgana cashgayquita ciira ricashunayquipé. Nircurna Moisés guelgash-
gancho nishgannola aliyashgayquipita lapantapis ruranqui.* Aliyashgana
cashgayqulta cliranishuptiquimi lapanpis musyayanga rasunpaypa aliyash-
gayquita.”

Capitanpa ashmayninta Jesucristo aliydsishgan
(Lucas 7.1-10; Juan 4.43-54)

5 Saypita Capernaum marcaman Jesus chaptinmi Roma solddducunapa

capitannin Jesusman aywaycur ruwacorgan:

* 84 Leprawan gueshyaycag runacuna aliyarcur imata rurananpé cashganpita musyanayquipa
liyinqui Levitico 14.1-32.

6 “Ashmaynéchd pasaypa ansa wayécho jitaraycan, taytay. Mananami
sharcunanpa valorninpis cannasu” nir.

7Sayno niptinmi Jesus nergan: “Aywashé ari, aliyasinipa.”

8 Sayno niptinmi capitdn nergan: “Israel runacunawan mana Israel runa-
cuna mana chénacuycdyaptenga ¢imanOpardchi wayémanpis chanquiman, tay-
tay? Saymi ruwaco ashmaynéta caylapita aliyaycasinayquipa.

9 Nogapis mandamagnépa munayninchomi caycd. Sayndlami munaynécho
soldadOcunapis caycdyan. Maygantapis: ‘Ayway’ niptéga aywanmi. ‘Shamuy’
niptéga shamunmi. Imatapis rurananpd niptéga ashmaynépis ruranmi.
Gamga nogapita mas munayyogml canqui. Saymi yarac6 nishgayqui lapan-
pis ruracénanpd cashganta.”

10 Capitan sayno yaracuptinmi Jesus cushicorgan. Saymi paywan aywag
runacunata nergan: “Payno ali ydracamag runataga manami ni Israel runa-
cunachopis tarishcéasu.

11 May-say nacionpita shamog runacunaga ascagmi gloriaman chayanga
Tayta Diosninsi puestushgan micuyta Abrahamwan, Isaacwan y Jacobwan-
pis cushishla micunanpa.

12Waquin runacunami isanga Tayta Diosninsipa wilacuyninta yacharpis
nogata mana chasquicayidmashganpita gloriaman chéyangasu. Saypa tru-
canga mansariypd sacaymanmi gaycush cayangapd. Saychomi fiyupa wagar
quiruntapis uchuyangapa.”

13 Nircurnami capitanta Jesus nergan: “Wayiquipa cuticuy.
Yéaracamashgayquipitami ashmayniqui aliyashna.”  Say nishgan hoOrami
capitanpa ashmaynin aliyargan.

Asca gueshyagcunata Jesucristo aliydsishgan
(Marcos 1.29-34; Lucas 4.38-41)

14 Saypita Pedrupa wayinman Jesus aywar tarergan Pedrupa suedran
pasaypa ansa fiebriwan jitaraycagta.

15 Saymi gueshyagpa maquinta Jesus yataycuptin jinan hoéra aliyasquer-
gan. Aliyarcurnami micuyta paycunata garargan.

16 Pasa sacaycaptinnami Jesusman apaydmorgan supaycuna nacasishgan
ascarunacunata. Say runacunapitamisupaycunata Jesusjuc shimila gargor-
gan. Saynolami tucuy gueshyawan gueshyagcunatapis aliydsergan.

17Sayno aliyasinanpd captinmi proféta Isaias cayno guelgargan:

“Paymi gueshyansita apash.

Fiyupa nacanansipi cagtapis paymi nacash” nir.*

Paywan puriyta munagcunata Jesucristo tantyasishgan
(Lucas 9.57-62)

18 Asca runacuna juntapaycuyaptinmi discipuluncunata Jesus nergan:
“Bliquiwan wac simpaman pasashun.”

19 Blquiwan pésananpd caycaptinmi Moisés guelgashgan leycunata
yachaseg runa Jesusta nergan: “Maypa aywaptiquipis gatirdshayquimi,
taytay.”

20 Sayno niptinmi Jesus nergan: “Atogcunapaga machaynincuna canmi.
Saynomi pishgucunapapis gueshuncuna can. NOGAPAmi isanga cansu may-
cho punuycunalépépis.”

21 Saypitanami juc discipulun nergan: “Papdné wanuptin pampaycurrami
gamwan aywasha, taytay.”

22 Saymi Jesus nergan: “Wanushcunaga wanush mayinta pampayasun.
Gamwanga aywashun.”

* 8:17 Isaias 53.4

Vientupdwan yacupd Jesucristo munayyog cashgan
(Marcos 4.35-41; Lucas 8.22-25)
23 Sayno nircurmi biiquiman discipuluncunawan Jesus wisargan.
24 Gochata simpaycédyaptinmi Jesis punucédcorgan. Sayyagmi fiyupa vien-
tuwan yacu pulchagyar bliquita talpucasinanpdna caycargan.
25 Saymi discipuluncuna Jesusta ricchasiyargan: “jTalpucaycansinami! jSalvay-
caydlamay, taytay!” nir.
26 Sayno niyaptinmi Jesus nergan: “;Imanirtd gamcuna sayjinanpa
mansacash cayciyanqui? {Manacu nogaman ydracaydmanqui?”
Nircurmi sharcurcur vientutapis yacutapis chawéananpa Jesus olgutupar-
gan. Sayno olgutupasquiptinmi vientupis yacupis chawasquerganna.
27 Sayta ricarmi discipuluncunaga quiquinpura mansacash niyargan:
“Yacupis vientupis sayno cdsucuydnanpdga jimajinanpard munayyog payga
caycan!”

Supaycuna locuydsiyashgan runacunata Jesucristo cachacdsishgan
(Marcos 5.1-20; Lucas 8.26-39)

28 Gochapa simparmi discipuluncunawan Jesus chédyargan Gadara marca
washaldninman. Saychomi panteonpita supaycuna locuydsiyashgan ishcay
runacuna yargayamorgan. Paycuna segaypa mansaypa cayaptinmi pipis
pésagsu say pantedn puncupaga.

29 Jesusta ricdriyashpanmi fiyupa gapardyashpan niyargan: “jDiospa surin
Jesus! Infiernuman gaycamaéanayquipd hora manara chamuptin jcay runapita
ama gargaycaldmaysu!”

30 Paycuna caycdyashganpita mdas washaldninchdmi asca cuchicuna
micuycdyargan.

31 Saymi supaycuna ruwacuyargan Jesusta: “Cay runacunapita garga-
marga tagay cuchicunaman yaycuyéndpd cachapaycayaldmay” nir.

32Sayno manacuyaptinmi Jesus aunergan manacuyashganta. Auniptinmi
supaycuna ishcan runacunapita yargurir yaycucuycuyargan say cuchicuna-
man. Saymi cuchicunaga locutdyashpan tunapa corrir gochaman jegacurpu-
yargan. Saychomi shengaypa wanuyargan.

33 Sayta ricaycurmi cuchi misegcunaga mansacash corrila aywayargan
marcaman runacunata wilaydnanpd. Chaycurmi wilacuyargan locuyash
runacunapita supaycunata Jesus gargushganta y cuchicuna gochaman jegar
shengaypa wanuyashgantapis.

34 Wilayaptinmi marcapita runacuna aywayargan Jesus caycashgan
cagman ima pasaycashgantapis ricayananpa. Chaycurmi segaypa mansacash
lapanpis Jesusta niyargan saypita aywacunanpa.

9

Paralitico runata Jesucristo aliydsishgan
(Marcos 2.1-12; Lucas 5.17-26)

1 Saypitanami biliquiman wisarcur Jesusga cutergan taycashgan marca-
man.”

2 Saychomi paralitico runata quirmawan apayargan Jesus cagman. Apag-
cuna payman yaracuyashganta musyarmi say gueshyagta Jesus nergan “Ama
laquicuysu, hijo. Lapan jusayquipita perdonashganami caycanqui.’

3 Sayno niptinmi Moisés guelgashganta yachaseg runacuna yarpachacu-
yargan: “jSayno nerga Diospa contranmi parlaycan!”

9:1 Nazaret marcacho winash carpis wilacuyta galaycorga Jesucristo targan Capernaum mar-
cachdnami. Sayta musyanayquipa liyinqui San Mateo 4.13.

4 Sayno yarpaycayashganta musyarmi Jesus taporgan: “¢Imanirtd gamcuna
sayno lutanta yarpaycayanqui?

> (Maygantd mds aja caycan? (Runapa jusancunata perdonaycu? ¢O
gueshyaycashganta aliyasiycu?

6 NoGAMI munayyog caycd runapa jusancunata perdonandpi. Sayta
musyayanayquipdmi cay runata aliyasisha.”

Nircur say gueshyaycag runata nergan: “jSharcuy! Quirmayquita apacur-
cur wayiquipa aywacuy.”

7 Sayno niptinmi say gueshyaycag runa jinan héra aliyarcur wayinpa
aywacorgan.

8 Sayta ricaycurmi runacuna cushicuyashpan Tayta Diosta alabayargan:
“{Manami imaypis musyashcansisu runacunata Tayta Diosninsi sayno
yanapinanpa cashgantaga!” niyashpan.

Discipulun cananpd Mateuta Jesucristo gayashgan
(Marcos 2.13-17; Lucas 5.27-32)

9 Saypita aywacur Jesus ricargan Mateo jutiyog runata impuestuta cobrar
jamaraycagta. Saymi payta nergan: “Discipul0 canayquipa gatirdmay.” Sayno
niptinmi Jesuswan Mateo aywacorgan.

10 Saypitanami Jesusta y discipuluncunata Mateo gayasergan wayincho
micuydnanpd. Saycho micuycaptinmi impuesto cobrag runacuna y Diosta
mana cdsucog runacunapis chaycur micuyargan.

11 Sayta ricarmi fariseo runacuna jamuréyashpan Jesuspa discipuluncunata
niyargan: “¢Imanirtd impuesto cobragcunawan y Diosta mana
casucogcunawanpis talucaycur Jesus micuycan?”

12 Sayno nishganta wiyarmi Jestus nergan: “Gueshyagcuna jampicogta
nistayashgannolami jusasapacunapis Tayta Diosninsipa wilacuyninta pilapis
tantyasinanta nistdyan.

13 Tayta Diosninsipa palabranchdépis caynomi nican:

‘Nogapa uywacunata altarcho rupasishgayquipitapis runa mayiquita mas
cuyapénayquitami muna.™

Sayno guelgaraycaptinpis gamcunaga ¢imanirtd jusasapacunata cuyapan-

quisu? Nogaga manami Tayta Diosninsi munashganno cawag runacunalata

Diospa wilacuyninta wilapandpdsu shamushca, sinéga pay munashganno
mana cawag runacunatapis wilapandpami.”

Yachasicuynin mushog cashganta Jesucristo tantyasishgan
(Marcos 2.18-22; Lucas 5.33-39)

14 Juc cutichomi Juan Bautistapa discipuluncuna Jesusta tapuyargan:
“Nogacunapis y fariseo runacunapis cadalami ayunaya. Gampa
discipuluyquicunaga ¢imanirtd ayunayansu?”

15 Sayno tapuyaptinmi Jesus nergan: “Casaray fiestaman gayasishgan
cagcuna ¢ayunayanmansurd? Casarag magta® wanuptinmi isanga ayunayan-
gapa. Saynolami discipulGcunapis paycunawan cashgiyéiga ayunayanmansu.

16 “Manami pipis macwa modanata remendansu mushog trapuwanga.
Mushog trdpoga guentir masmi rachicisenga macwa maodanata.

9:13 Oseas 6.6 T 9:15 Waquenga “magta” ninanpa trucanga “maozu” niyanmi.

17 Saynopis sayra rurash aswata manami winansisu shilicaycag ur-
pumanga. Shilicaycag urpuman winashgaga aswa pogur say urputa lac-
siriycongami. Sayno captenga aswapis jichacangamiy urpupis paquir usha-
cangami. Saymi sdnu urpuman sayrd rurash aswata winansi.i Saynodlami
nogapa yachasicuynépis mushog car gamcunapa costumbriquicunamanga
tincunsu.”

Juc autoriddpa surinta cawarisimushgan y yawar apaywan gueshyaycag
warmita Jesucristo aliydsishgan
(Marcos 5.21-43; Lucas 8.40-56)

18 Sayno parlaycaptinmi sinagogacho mandag runa chaycushpan Jesuspa
puntanman gongurpacuycushpan nergan: “Warmi surémi pésarpush, taytay.
Jucla aywayculdshun cawarisimunayquipd.”

19 Sayno ruwacuptinmi discipuluncunawan Jesis aywayargan say runapa
wayinman.

20 Aywaycdyaptinmi chunca ishcay (12) wata yawar apaywan gueshyaycag
warmi guepalanpa yaycuycur paypa modananta yataycorgan.

21Sayno rurargan: “Jesuspa modananta yataycularpis aliydshdmi” nishpan.

22 Yataycuptinmi ticraycur Jesus ricargan warmita. Saymi nergan: “Ama
laquicuysu, hija. Yaracuyniquipami aliyashcanqui.” Sayno niptinmi jinan hora
say warmi aliyargan.

23 Saypitanami say Israel runacunapa autoridininpa wayinman chargan.
Charmi tariyargan musico tucagcuna saycho caycagta y runacunapis fiyupa
wagaycdyagta.

24 Paycunatami Jesus nergan: “Wagtapa yargucuyay. Autoridépa surin
manami wanushgasu, sindga punuycanlami.”

Sayno niptinmi wanush caycashganta musyayashpan saycho caycagruna-
cuna Jesus nishganta criyiyargansu.

25 Sayno captinpis Jesus nishganndlami wagtapa yargucuyargan.
Yargusquiyaptinnami wanush caycag sutaraycashgan cagman Jesus
yaycorgan. Maquinpita aptarcuptinmi autoriddpa surenga cawarircamur
sharcarcamorgan.

26 Sayno cawarisimushgantami say marcacho y waquin marcacunachdpis
runacuna musyayargan.

Ishcay gapracunata Jesucristo aliydsishgan

27 Saypita Jesus aywacuptinmi ishcay gapracuna paypa guepanpa aywa-
yargan: “jRey Davidpa castan Jesus, nogacunata cuyapaycayaldmay!” nir.

28 Posddacushgan wayiman Jesus yaycuptinpis say gapracunaga paypa
guepantami yaycuyargan. Saymi Jesus paycunata taporgan: “;Gamcuna
criylyanquicu nawiquita aliyasindpa cashganta?”

“Au, criyiyami aliyasiydménayquipd cashganta, taytay” niyargan.

29 Sayno  niyaptinmi nawincunata Jesus yataycur nergan:
“Yaracayamayniquipami naw1qu1 ricangana.”

30 Sayno niptinmi jucla nawin aliyargan. Saymi paycunata Jesus nergan:
“Pitapis ama wilapdyanquisu aliydsishgata.”

31 Sayno niptinpis yargurilarmi pi-maytapis wilapdyargan Jesus
aliydsishganta.

Shimin watpash runata Jesucristo aliydsishgan

¥ 9:17 Macwa médanata y shilicaycag urputa Jesucristo tincusergan unay costumbricunaman.
Mushog tréputa y sayra rurash aswatanami Jesucristo tincusergan quiquinpa yachasicuyninman.

32Say gapracuna aywacuycdyaptinnami Jesus cagman pushayargan shimin
mana pashtag runata. Say runataga supaymi shiminta watpdsergan.

33 Say runapita supayta Jesus gargusquiptinmi shimin pashtarcorgan.
Sayta ricarmi runacuna cushicuyashpan niyargan: “jManami imaypis ricas-
hgansisu cayno cachacésegtaga!”

34 Fariseo runacunami isanga: “Manami Tayta Diospa munayninwansu
supaycunata runacunapita gargun, sindga supaycunapa mandagninpa mu-
nayninwanmi” niyargan.

Runacunata Jesucristo cuyapashgan

35 Saypitanami lapan marcacunapa Jesus purergan Tayta Diosninsipa
wilacuyninta sinagogacunacho yachasishpan. Saynopis tucuy-nirag
gueshyawan gueshyagcunatami aliyasergan.

36 Marcan marcan purir yachasiptinmi saysica runacuna shuntacéyargan
payta wiyananpa. Misegniynag y ogracash uyshacunano caycagta ricarmi
Jesus cuyapashpan laquicorgan.

37 Saymi discipuluncunata nergan: “Cosécha poguraycagnomi saysica runa-
cuna caycdyan Tayta Diosninsipa wilacuyninta jucla chasquicuyénanpa.
Sayno captinpis walcaglami ali wilacuyta wilacogcuna caycéyan.

38 Sayno caycaptenga Tayta Diosta manacuyay wilacogcuna mads asca
cayananpa.”

10

Ali wilacuyninta wilacur puriydnanpd apostolnincunata Jesucristo
cachashgan
(Marcos 6.7-13; Lucas 9.1-6)

1 Saypitanami chunca ishcay (12) apostolnincunata Jesds nergan paypa
jutincho runacunapita supaycunata garguydnanpd y tucuy-nirag gueshyag-
cunata aliyasiynanpdpis.

2 Say apostolcuna cayargan Simoén (paypa jucag jutinmi cargan Pedro),
Simonpa wauguin Andrés, Zebedeupa surincuna Santiaguwan Juan,

3 Felipe, Bartolomé, Tomas, Mateo (payga Roma nacionpad impuestuta
cobragmi cargan), Alfeupa surin Santiago, Tadeo [paypa jucag jutin cargan
Lebeo],

4“Celote” nishgan Simon y Jesusta entregag cag Judas Iscariote.

5 Say chunca ishcay (12) apostolnincuna wilacog aywayéananpa cacharmi
Jesus nergan: “Ama aywayanquisu mana Israel runacunapa marcancuna-
manga, ni yaycuyanquisu Samaria provinciacho caycag marcacunamanpis.

6 Saypa trucanga aywayay Israel runacunalaman. Paycunaga ogracash
uyshanomi caycayan.

7Paycunata wilapayanqui: ‘Tayta Diosninsipa maquincho ali cawanapé cag
tiempo chdmushganami’ nir.

8 Gueshyagcunata aliydsiyanqui. Wanushcunatapis cawarisiyanqui. Lep-
rawan gueshyagcunatapis aliyasiyanqui. Supaycunatapis runacunapita gar-
guyanqui. Gamcunata yanapashgéinola gamcunapis waquinta yanapdyay.

910 “Arupacog runa arushganpita imatapis chasquishgannomi
gamcunapis wilacuyashgayquipita imatapis chasquiyanquipd. Sayno
caycaptenga ama apayanquisu guellayta ni goritapis. Saynopis
ama apayanquisu guepinayquita, trucacunayquipd mdOdanayquita ni
tucruyquitapis. Jatirdyashgayqui languilayquiwan aywayay.

11 “May marcaman o may jalgacunaman charpis tapucuyanqui maygan-
pis ali runa cashganta. Mayganpis ali runa captenga paypa wayilancho
posddacuyanqui juc marcaman pasayashgayqulyag

12 Say runapa wayinman char niyanqui: ‘Ali cawayanayquipd Tayta Dios-
ninsi yanapaycuyalashunqui’

13 Ali chasquiyéshuptiquega niyashgayquindmi paypé ali caway canga.
Mana chasquiyashuptiquega juc wayimanna aywayanqui posddata
ashiyanayquipa.

14 Runacuna wilacuyashgayquita mana chasquiyashuptiquega marcapi-
tapis aywacuyanqui languiquicho caycag polvuta tapshirishpayqui.*

15 Sayno mana chasquiyashushgayquipitami Sodoma y Gomorracho tag
runacunat infiernucho nacayédnanpa cashganpitapis paycuna mas fiyupa
infiernucho nacayangapa.

Chiquimagninsita mana mansacunansipd Jesucristo yachasishgan

(Marcos 13.9-13; Lucas 21.12-17)

16 “Shumag tantyacuyay. Gamcunata fiyu runacuna cayashganman
cachaycd uyshacunata atogman gaycognomi. Sayno caycaptenga cule-
brandpis alcidbula puricuyanqui. Isanga imatapis lutanta ama rurayaysu.

17" Chiquishogniqui runacunaga autoriddcunamanpis Pprésu sarircur
apayashunqui juzgash canayquipa. Saynolami sinagogancunachopis
astayashunquipa.

18 Nogata chasquicaydmashgayquipitami naciéon mandag reycunamanpis
apayashushpayqui castigayashunquipd. SaynOpami wilacuynéta paycunata y
saycho cag waquin mana Israel runacunatapis wilapdyanquipa.

19-20  Autoriddcunaman entregayashuptiquipis ama laquicuyanquisu:
‘¢Imatard nisha? niyashpayqui. Autoriddcunapa naupancho
manami quiquiquipa yarpaylayquipitasu parlayanquipd, sindga
Tayta Dios cachamushgan Santu Espiritumi tantyasiydshunqui imata
parlayéinayquipapis.

21 “Nogata chasquicamashganpita chiquirmi wauguintapis au-
toriddcunaman entregayanga wanusish cananpd. Waquinnami surinta
entregayanga wanusish cananpd y waquinnami taytantapis entreganga
wanusish cananpa.

22Nogata chasquicaydmashgayquipitami pi-maypis chiquiydshunquipa. Sayno
chiquiyéashuptiquipis wanushgayquiyag nogaman yaracaydmashpayquimi
Tayta Diospa naupanman chdyanquipa.

23Juc marcacho chiquiyashuptiquega juc marcaman gueshpicuyanqui. Ma-
nard lapan Israel nacioncho cag marcacunapa puriyaptiquimi NOGA cu-
timushdpa.

24 “Maygan yachacogpis manami yachasegninpita mastaga yachansu.
Saynola ashmaypis manami patronninpita mas munayyogsu.

25 Nogatapis chiquiycémarga gamcunata masrami chiquiyashunquipa. No-
gatapis: ‘Satanasmi payga’ nicdydmarga gamcunatapis Satands cayash-
gayquitami runacuna niyashunquipd.

Pitapis mana mansacunansipd Jesucristo yachasishgan
(Lucas 12.2-7)

* 10:14 Say wisanga languincho caycag polvuta runacuna tapshiyag Tayta Diosninsi juzgananpa
cashganta say marca runacuna tantyacuydnanpdmi. T 10:15 Sodoma y Gomorracho tag runacuna
imano cawayashgantapis musyanayquipa liyinqui Génesis 19.1-29.

26 “Cay pasacho runacuna chiquiydshuptiquipis mana mansacuypa
wilacuynéta wilacuyay. Tayta Diospa wilacognin cayashgayquita cay
pasacho runacuna mana tantyayaptinpis Tayta Diospa naupanman
chdyaptiquimi isanga lapanpis musyayanga wilacognin cayashgayquita.

27 Sayno caycaptenga yachasishgidta mana mayagcunata gamcunana
mana mansacuypa wilapdyay. Sayno wilacuyédnayquipdmi gamcunata
yachaycasé.

28 Ama mansayanquisu pipis wanusishunayquipd jurapdashuptiqui.
Wanusiyashushpayquipis almayquitaga manami wanusengasu. Chiquishog-
niquicunata mansapdaydnayquipa trucanga Tayta Diosninsita mansapacuyay.
Paymi isanga munayyog caycan almantinta pitapis infiernuman
gaycunanpa.

29 “Tantyacuyay. Chanquishcunata runacuna mana casupaptinpis Tayta
Diosninsi lapantami ricaycan. Chanquishtapis sayno ricaycarga gamcunata
masrami Tayta Diosninsi ricaycashunqui.

30 Saynolami agsayqui ayca cashgantapis payga musyaycan.

31 Pishgucunapitapis mas valeg captiqui Tayta Dios cuidaycashuptiquega
pitapis ama mansaysu.

Jesucristupa favornin parlagcuna ali ricash caydnanpd cashganpita Jesu-
cristo yachasishgan

(Lucas 12.8-9)

32 “Pipis nogata chasquicamashganta mana pengacuypa wilacuptenga
nogapis Tayta Diospa naupancho paycunapa favorninmi parlashépa.

33 Pipis runacunapa naupancho pengacushpan chasquicamashganta
Négamaptenga nogapis Tayta Diospa naupancho paycunata: ‘Manami
reguésu’ nishipami.

Payman ydracogcunata chiquiydnanpd cashganpita Jesucristo yachasishgan
(Lucas 12.51-53; 14.26-27)
34“Gamcuna ama yarpdyaysu nogata chasquicaydmashgayquipita runacuna
mana chiquiydshunayquipd cashganta. Saypa trucanga nogata chasquicam-
agcunata runacuna chiquiyangapéami.
35Nogata chasquicaydmashganpitami surinpis taytanpa contran sharconga.
Mamanpa contranmi wawanpis sharconga. Saynoélami lumsuyninpis sue-
dranpa contran sharconga.
36 Saymi cuyashunayquipa trucanga castayquicunapis chiquiyashunquipa.
37 “Nogata chasquicaydmashganpita maman chiquiptinpis, taytan
chiquiptinpis o surin chiquiptinpis noga munashgéino imaypis cawayésun.
Noga nishgdta cdsucuydnanpa trucanga maman, taytan o surin nishganta
cdsucogcunaga manami rasunpaypasu chasquicayamash.
38Sayno captengaimano nacarpis noga munashgéinolaimaypis cawayésun.
Wanushganyag noga munashgéno mana cawag cdga manami rasunpaypasu
chasquicamash.
39 Noga munashgédno cawananpa trucan quiquin munashganno cawag-
cunaga infiernuman gaycushmi cayangapd. Ima nacaycho carpis noga
munashgéno cawagcunami isanga gloriaman chéyangapa.

Tayta Diosninsipa naupancho premiuta chasquinansipd cashganta Jesu-
cristo yachasishgan
(Marcos 9.41)
40 “Gamcunata chasquicuyédshushpayquega nogatami chasquicaycaydman.
SaynOpis nogata chasquicamag céga Taytatapis chasquicuycdyanmi.

41 Tayta Diospa wilacogninta wayinman chasquicog ciga gloriaman char
wilacogcuna premiuta chasquishgannomi paypis premiuta chasquengapa.
Saynolami Tayta Dios munashganno cawag ali runata wayinman chasquicog
caga gloriaman char say ali runa premiuta chasquishganno paypis premiuta
chasquengapa.

42 Chasquicamagcunata pipis noga-raycu juc pusﬂlu yaculatapis ma-
cyaptenga Tayta Diosninsi paytapis premiutami gongapa.”

11

I Chunca ishcay (12) apostolnincunata yachasiyta ushasquirnami Jesusga
Galilea provinciapa marcan marcan purergan Tayta Diosninsipa wilacuyn-
inta wilacur.

Juan Bautistapa discipuluncuna Jesucristuman tapog aywayashgan
(Lucas 7.18-35)

2 Carcilcho caycarmi Juan Bautista wiyargan Jesuds milagrucunata ru-
raycashganta y Tayta Diosninsipa wilacuyninta wilacur puriycashgantapis.
Saymi discipuluncunata Jesus cagman cachargan tapumunanpa:

3 “¢Gamcush caycanqui Tayta Dios cachamushgan Cristo, o juctardcush
shuyacuyéashd?” nir.

4 Sayno tapuyaptinmi Jesus nergan: “Cutiyashpayqui Juanta wilayay
ricayashgayquita y wiyayashgayquitapis.

>Gapracunaricayannami. Puriyta mana puédeg wegrucuna puriyannami.
Leprawan gueshyagcuna aliyashnami caycdyan. Upacuna wiyayannami. Juc
ishcay wanushcunapis cawariyamushganami. Muchogcunapis Tayta Diosnin-
sipa wilacuyninta wiyaycdyannami.

6 Nogaman yéracamashganndla imaypis Juan ydracamésun.”

7Juanpa cachancuna cutisquiyaptinnami runacunata Jesus nergan: “Sun-
yag jircaman Juanta ricaydnayquipd aywar manamijachata vientu cuyusegta
ricayédnayquipdsu aywayargayqui.”

8 Sayndpis manami finu mddanan jatish runata ricayinayquipdsu aywa-
yargayqui. Reypa Wayincho tagcunalami ali mddanan jatish caycayan.

9 Manami saycunata r1cagsu aywayargayqui, sindga Tayta Diosninsipa
profétanta ricaydnayquipdmi.

10Juanpami Tayta Diosninsipa palabrancho cayno guelgaraycan:

‘Wilacognétami cachashé runacunata puestucasinanpa.

Sayndpami puestucush cayanga shamupté chasquicaydménanpi.™

11 Juanpéa sayno guelgash captinmi lapan runacunapitapis payga mads pun-
tata tantyash Tayta Dios cachamushgan Cristo cashgita. Sayno captin-
pis discipulocunaga nogawan purish carmi Juanpita masla tantyayan Dios
cachamushgan Cristo cashgata.

1213 “Moisés guelgashgancuna, Tayta Diosninsipa profétancuna
guelgayashgancuna y Juan Bautista wilacushgancunapis nicdyan noga
shamundpad cagpitami. Saymi Juan wilacuyta galaycushganpita-pasa
asca runacuna Tayta Diosninsipa wilacuyninta chasquicuycdyan. Sayno
caycaptinpis waquin runacunaga manami munayansu say wilacuyta
wilacunanta, sindga imandpapis sapatami churapaycéayan.

11:7 Juc runa imatapis fécil criyiptin say wisan runacuna niyargan vientu cuyusishgan jachano say
.k .
runa cashgantami. 11:10 Malaquias 3.1

14Sayndlami Tayta Diospa palabrancho guelgaraycan Elias shamur wilacu-
nanpa cashganta. Tantyanayquipd aja captinpis Juan Bautista wilacuptinmi
Elias shamur wilacunanpa guelgaraycashgan cumplergan.t

15 Nishgata wiyag caga shumag tantyacuyay.”

16-17 Sayno nircur Jesus mastapis nergan: “Canan tiempo runacunaga
yupay-tucog wamracunanOmi caycdyan. Manami chasquicuydmansu noga
yachasishgicunata ni Juan Bautista yachasishgancunatapis. Wamracuna:
‘Puclar fiestata rurashun’ nir quénata tucaptin yanasancuna tushuyta mana
munayashgannOmi noga yachasishgacunatapis chasquicuyansu. ‘Aya pam-
payta puclar laquicuypa cantashun’ niptinpis yanasancuna puclayta mana
munayashgannOmi Juan Bautista yachasishgancunatapis chasquicuyta mu-
nayansu.

18Juan Bautista imaypis ayunaptin y vinuta mana upuptin: ‘jPayga supaypa
munaynincho carmi sayno caycan!” niyan.

19 Pi-may runawanpis shuntacar NOGA ima micuytapis micupté y vinutapis
upupté ‘Micular upular puricun’ niydman. SaynOpis: ‘Jusasapa runacu-
nawan y Romapé impuesto cobragcunawan puricog’ niydman. Sayno mana
chasquicaydmaptinpis Juantawan nogata Tayta Dios cachamashgan tantya-
caycan Tayta Dios munashganno cawayaptémi.”

Jusalicogcuna infiernuman gaycush cananpd cashganpita Jesucristo
yachasishgan
(Lucas 10.13-15)

20 Milagrucunata Jesus rurashganta ricarpis waquin runacuna jusalicuy-
cunata manami cachariyargansu. Saymi paycunapa Jesus nergan:

21 “iCorazin marcacho tag runacuna! jBetsaida marcacho tag runacuna!
jJuicio finalchdga fiyupami laquicuyanquipd! Gamcunacho milagrucunata
rurashgéno Tiro y Sidon marcacunacho milagrucunata ruraptéga maynami
jusalicuycunata cachariyanman cargan.: Saynopis jusalicuyashganpita
laquicur maynami cotenciapita rurash modanata jatish uchpaman jamaycur
wagayanman cargan. Gamcunaga milagrucunata rurashgata ricaycarpis
jusalicuycunata cachariyta manami munayangquisu.

22 Sayno cayashgayquipitami Tiro y Sidon marca runacuna infiernucho
nacayashganpitapis gamcunaga infiernucho mas fiyupa nacayanquipa.

23 “Capernaum marcacho tag runacuna, ¢gamcunaga Tayta Diosninsipa
naupanman chdydnayquipa cashgantachi yarpaycayanqui? Tayta Diosnin-
sipa naupanman chaydnayquipa trucanga Hadisman gaycushmi cayanquipa.
Gamcunacho rurashgd milagrucunata Sodoma marcacho ruraptéga jusan-
cunata cachariptin cananyagmi say marca caycanman cargan.$

24Sodoma marca runacuna infiernucho nacayénanpa cashganpitapis gam-
cuna mas fiyupami infiernucho nacayanquipa.”

Tayta Diosta Jesucristo manacushgan
(Lucas 10.21-22)

T 11:14 Eliaspita y Juan Bautistapita masta musyanayquipé liyinqui Malaquias 3.1; 4.5-6; San Mateo
17.10-13; San Lucas 1.17; SanJuan 1.21. ¥ 11:21 Tiro y Sidén marca runacuna imano cayashgantapis
musyanayquipa liyinqui Isaias 23; Ezequiel capitulo 26-pita capitulo 28 ushashganyag; Amos 1.9-10.
§ 11:23Sodoma marcata Tayta Diosninsi ninawan ushacdsergan saycho tag runacuna fiyupa jusasapa
captin. Saypita musyanayquipa liyinqui Génesis 19; Ezequiel 16.48-50.

25 Saychdmi fiyupa cushicushpan Tayta Diosninsita Jesus manacorgan:
“Ci€lucho y cay pasachopis gam munayyogmi caycanqui, papa. Yachag-
tucogcunata manami tantyasishcanquisu nogata cachamashgayquita. Pay-
cunata tantyasinayquipa trucanga yachacuyta munagcunalatami tantya-
sishcanqui.

26 Sayno canantami munashcanqui, papa.”

27 Nircurnami discipuluncunata nergan: “Taytdmi lapantapis munaynéman
churamush, surin capté. Noga imano cashgdtapis Taytaldmi musyan.
SaynOmi pay imano cashgantapis nogala musya. Saymi tantyasishga cagcu-
nala musyayan Taytd imano cashgantapis.

28 “Tayta Diosninsi munashganno cawayta mana camaépacorga nogaman
yaracaydmay. Yaracaydmaptiquega yanapdaydshayquimi.

29 Noga yachasishgindla cawayay.  Saynopis shumag tantyacuyay
cuyapdcog y mana runa-tucog cashgita. Sayno cawarga ali cawaytami
tariyanquipa.

30 Noga yanapapté Tayta Dios munashganno cawayédnayquipdga manami
ajasu caycan.”

12

Sdbado jamay junagpa Jesucristo munayyog cashgan
(Marcos 2.23-28; Lucas 6.1-5)

1 Saypita sdbado jamay junagchomi discipuluncunawan Jesus pésaycdyargan
trigu poguraycag chacracuna cuchunpa. Saymi discipuluncunaga segaypa
micandyashpan triguta palarcur cuparishpan micuyargan.

2 Sayno rurayashganta ricarmi fariseo runacuna Jesusta niyargan:
“Discipuluyquicuna sdbado jamay junagcho triguta palarga Moisés guelgashgan
leycunata manami céisucuycansu ”

3 Saymi Jesus nergan: “Sabado jamay junagcho triguta palarpis paycu-
naga manami jusalicuycansu. Asca cutimi gamcuna liyiyashcanqui David
yanapagnincunawan micanar imata rurayashgantapis. Asca cutiliyiycarpis
¢manacu tantyayanqui?

4Paymi Tayta Diosta manacuna wayi rurinman yaycur Tayta Diosninsipéi

churaraycag tantata paywan aywag runacunawan micuyargan.* Say tanta
clracunala micuyananpd caycaptinpis sayta micur Davidga manami jusali-
cushgasu.

5 Saynopis Moisés guelgashgan leycunata asca cuti liyirpis ¢manacu
tantyayanqui sabado jamay junag templucho cliracuna rurayashgancuna jusa
mana cashganta?

6 Saynolami discipuldcunapis jusayogsu caycdyan, sabado jamay junagcho
mana jamarpis.

7Gamcunaga manami tantyacuyanquisu Tayta Diospa palabrancho cayno
nishganta:

‘Nogapda uywacunata altarcho rupasiyashgayquipitapis runa mayiquita mas
cuyapéyanayquitami mund.™

Say guelgaraycashganta tantyacorga manami discipulocunata jamu-

I‘aycayanqulmansu

8 NOGAMI munayyog caycd sabado jamay junagcho runa rurananpi mana

rurananpa cagtapis ninapa.”

* 124 Say tantata micushganpita musyanayquipa liyinqui 1 Samuel 21.1-6; Levitico 24.5-9. * 127
Oseas 6.6

Sdbado jamay junagcho wanush maquiyog runata Jesucristo aliydsishgan
(Marcos 3.1-6; Lucas 6.6-11)

9 Saypita aywar Jesus yaycorgan say marcacho sinagogaman.

10 Saycho shuntacash caycag runacunawanmi wanush maquiyog runapis
caycargan. Saymi fariseo runacuna Jesusta tapuyargan: “Sdbado jamay
junag caycaptin wanush maquiyog runata ¢aliydsinquimancu 0 manacu?”
nir.  Sayno tapuyargan aliyasiptin say achdaquila Jesuspa contran shar-
cuydnanpami.

11 Saymi Jesuis nergan: “Maygayquipapis uyshayqui pozuman jegaptin
¢manacu jinan héra jorgog aywayangui, sabado jamay junag caycaptinpis?

12 Uyshapitapis mas cuyaymi runacunaga caycdyan. Sayno caycaptenga
sabado jamay junagchopis gueshyagcunata aliydsishdmi.”

13 Nircur say gueshyaycag runata Jesus nergan: “jMaquiquita jogariy!”
Jogarcuptinmi maquin sdnuna ricacorgan.

14 Sdbado jamay junagcho sayno aliyésiptinmi fariseo runacuna say sina-
gogapita yarguriyashpan wilanacuyargan Jesusta wanusiydnanpa.

Jesucristo imano cananpd cashgantapis proféta Isaias unay guelgashgan
15 Sauraga Jesus sayno wilanacuyashganta musyaycur aywacorgan
say marcapita. Aywacuptinmi asca runacuna guepanpa aywayargan.
Guepanpa aywag runacuna mayganpis gueshyaptin Jesus aliyaserganmi.
16 Aliyarcasirmi Jesus nergan: “Pitapis ama wilapdyanquisu noga
aliydsishgata.”
17]esus sayno cuyapéacog cananpa cashganpitami proféta Isaias Tayta Dios-
ninsi nishgancunata cayno guelgargan:
18 “Juc sirvimagné runami shamonga.
Acrashga captinmi paypita fiyupa cushico.
Paytami Santu Espiritu shumag yanapanga.
Sayno yanapaptinmi ali cawayta cay pasaman apamonga may-say na-
cionchopis runacuna noga munashgano cawaydnanpa.
19 Runacuna gayapaptinpis manami 1matapls nengasu.
Saynopis manami purengasu: ‘Nogaga mds yachagmi c&’ mshpan
20 Fiyupa laquicogcunata manami manacagman churangasu, sindga cuya-
pangami.
Jusalicur cawag runacunata manamijuclasu castiganga, sindga munashgéno
cawananpimi tantyasenga.
21 Sayndpami may-say nacién runacunapis payman ydracur salvacuyan-

gapd.”™*

Satanaspa munayninwan cashganta Jesucristupd niyashgan
(Marcos 3.20-30; Lucas 11.14-23;12.10)

22 Saypita supay gapraydasishgan y shiminta watpéasishgan runata Jesus
cagman pushayargan cachacésinanpd. Say runapita supayta Jesus gar-
gusquiptinmi parlarganna y ricarganna.

23 Sayno aliydsegta ricarmi runacuna cushicuyashpan niyargan: “;Sal-
vaménansipd Tayta Dios cachamushgan rey Davidpa castansura payga cay-
can?”

24 Sayno niyashganta wiyar fariseo runacuna niyargan: “Tagay runaga
manami Tayta Diospa munayninwansu supaycunata runacunapita gargun,
sindga supaycunapa mandagnin Beelzebupa® munayninwanmi.”

* 12:211saias 4214 T 12:24 Satanaspa jucag jutenga Beelzebumi caycan.

25 Sayno parlaycdyashganta wiyarmi Jesus nergan: “Juc nacioncho runa-
cuna quiquinpura chiquinacorga ¢(manasurd wanusinacur ushacdyanman?
Saynopis juc marcacho o juc wayicho tagcuna quiquinpura chiquinacorga
¢{manasurd wacpa caypa aywacur ushacdyanman?

26 Sayno captenga cimanirtd yarpaycdyanqui Satanaspa munayninwan
supaycunata gargushgita? Quiquinpura gargunacorga Satands ushacan-
manmi.

7 “Waquin runacuna supaycunata garguyaptin gamcunaga yarpay-
canqui Tayta Diosninsipa munayninwan garguyashgantami. Noga gar-
guptéga ¢(imanirtd yarpaycdyanqui Satanaspa munayninwan supaycunata
gargushgata? Sayno yarparga lutantami yarpaycayanqui.

28 Tayta Dios cachamushgan Santu Espiritu yanapadmaptinmi supaycunata
garg0d. Gargushgata ricarmi musyayanqui Tayta Diospa munayninwan Sa-
tanasta vincishgata.”

29 Satanaspita mas munayyog cashganta tantyasirmi Jesus yachaser-
gan: “Calpayog runa wayinta tdpaycaptenga manami pipis suwapanmansu.:
Sayno tapaycaptinpis paypita mas calpayog runa shamurmi isanga pancaycur
imancunatapis apacurcur aywaconga.

30 “Mayganpis mana chasquicamag ciga contrami caycan. Nogata mana
cdsumag cdga Satanas munashgantami ruraycan.

31-32 “Runacuna jusalicuyashganta y lutancunata parlayashgantapis per-
donta manacuyaptenga Tayta Dios perdonangapdmi. Saynolami Tayta
Diospita shamushgidta mana tantyar contrd parlayaptinpis Tayta Dios
perdonanga. Tayta Dios cachamushgan Cristo cashgata Santu Espiritu
tantyaycasiptin contra parlagcunatami isanga Tayta Diosninsi imaypis per-
donangapésu.”

Parlacuyninpa runata reguinansipd cashganpita Jesucristo yachasishgan
(Lucas 6.43-45)

33 Sayno nircur Jesus mastapis nergan: “Wayuyninpa jachata reguish-
gansinomi parlacuyninpa musyansi pipis ali runa cashganta o mana aliruna
cashgantapis.

34 iFiyu runacuna! Gamcuna ¢imanOpashi alita parlaycuyanquiman?
Alita parlayanayquipa trucanga shonguyqui lutancunata yarpashgalantami
imaypis parlayanqui.

35 “Pipis shonguncho alita yarparga alitami parlan. Shonguncho mana
alita yarparmi isanga mana alicunata parlan.

36 Saymi juicio finalch6ch6ga manacagcunata parlayashgayquipita Tayta
Diosninsi juzgaydshunquipa.

37 Alita parlayaptiquega jusaynag cayashgayquitami Tayta Diosninsi
niyashunquipd. Mana alita parlayaptiquimi isanga jusayog cayashgayquita
niyashunquipd.”

Milagrutard Jesucristo rurananta munayashgan
(Marcos 8.11-12; Lucas 11.29-32)

38 Saypitanami waquin fariseo runacuna y Moisés guelgashgan leycu-
nata yachaseg runacuna Jesusta niyargan: “Tayta Diosninsi rasunpaypa
cachamushushgayquita musyayindpd ima milagrutapis rurayculay, taytay.”

39 Saymi Jesus nergan: “Gamcunaga manami rasunpaypasu Tayta
Diosman ydracuyanqui. Saymi pay cachamashganta criyinayquipa milagruta
rurandtard munaycdyanqui. Munayashgayquindga manami milagruta

¥ 12:29 Runacunata maquincho sarararmi Satands caycan wayinta tépag calpayog runano.

rurashésu. Saypa trucanga Tayta Dios juc milagrutardmi ruranga proféta
Jonasta pescddupa pachancho caycashganpita yargasimur milagruta
rurashganno.

40 Quimsa junag quimsa pagas jatuncaray pescddupa pachancho caycash-
ganpita Tayta Diosninsi Jonasta yargasimushgannomi NOGATAPIS quimsa
junag quimsa pagas pamparashgdapita cawarisimangapa.

41 “Jonds wilacushganta wiyarmi Ninivicho tag runacuna jusalicuyash-
ganta cachariyargan. Jonaspita mas munayyog noga caycaptépis wila-
cushgita canan wisan runacuna manami chasquicuyansu. Saymi juicio
finalcho Ninivicho tag runacuna sharcaydmongapa canan wisan runacunata:
‘Nogacuna Jonas wilacushganta chasquicuycdyaptéga ¢imanirta gamcuna
Tayta Diospa surin wilacushganta chasquicuyargayquisu?’ niyananpa.

42 “Musyashgayquindpis Salomonpa yachasicuyninta wiyananpami Saba

nacionpita-pasa mandag warmi shamorgan Jerusalenman.§ Paymi juicio
finalcho sharcamongapd canan wisan runacunata: ‘Salomoén yachasish-
ganta noga chasquicuycaptéga ¢imanirtd gamcuna Tayta Diospa surin yacha-
sishganta chasquicuyargayquisu?” ninanpa. Salomonpita noga mads
yachag captépis canan wisan runacunaga manami wiyacuyansu noga wila-
cushgdcunata.

Maypitapis yargushganman supay cutinanpd cashganpita Jesucristo
yachasishgan
(Lucas 11.24-26)

43 “Runapita supay yargurna sunyagcunapa purin maychopis ténanpéa
ashir.

44 Mana tariycorga yarpan yargushgan runaman yapay cutiyta. Cutiy-
cushpanmi tarin pisapacush y churapacush jacuycag wayitano.

45 Sayno jacuycagta tariycurmi paypita mas fiyu ganchis supaycunata
pushacurcur say runaman cutin paycho tdnanpd. Saymi naupata cashgan-
pitaga say runa mds fiyuna ricacun. Saynomi pdsanga canan wisan fiyu
runacunatapis.”

Mamany wauguincuna pi cashgantapis Jesucristo nishgan
(Marcos 3.31-35; Lucas 8.19-21)

46 Jesus sayno yachaycdasiptinmi mamanwan wauguincuna sayman
chdyargan. Chaycurmi punculacho shuyaraycdyargan Jesuswan parlayta
munayashpan.

47 Paycunata ricarmi juc runa Jesusta wilargan: “Mamayquiwan wau-
guiquicunami puncucho shuyaraycaydshunqui” nir.

48-49 Sayno wilaptinmi discipuluncunata ricérir Jesus nergan: “Paycunami
mamano y wauguécunanOpis caycayan.

50 Pipis maméno, wauguécunano y panécunano caycdyan Tayta Dios munash-
ganno cawag cagmi.”

13

Tayta Diosninsipa wilacuyninta muruman Jesucristo tincusishgan
(Marcos 4.1-9; Lucas 8.4-8)
1 Say junaglami wayipita yargurir Jesus aywargan Galilea gocha cuchun-
man.

§ 12:42 salomonta watucag shamog warmipita musyanayquipé liyinqui 1 Reyes 10.1-13.

2 Saymanmi asca runacuna shuntacéyargan Jesus yachasishganta wiyayta
munar. Aldpa quichquipayaptinmi gocha cuchuncho caycag biliquiman Jesus
wisargan saypitana yachasimunanpa.

3 Nircurnami imamanpis tincusiypa asca yachasicuyta yachasimorgan:
“Juc runashi aywargan trigu murog.

4 Sayshi muruta shicaptin waquin chdyargan néniman. Saycho
mashiraycagtami pishgucuna shamur upshacurcuyargan.

5-6 “Waquin cag murunashi chdyargan shalaman. Saycho winamurpis alpa
aldpa mana captinshi shanaywan saquicédcuyargan.

7Waquin cag murunashi chdyargan cashacuna cashganman. Cashacuna
rurincho garwashtaycélar winamurshi wayuyninpis cargansu.

8 “Waquin cag murunashi ali alpaman chéyargan. Saycunaga ali wina-
murshi ali espigayog cayargan. Waquin espigashi wayorgan pachac (100)
trigucunata, waquin espigacunashi wayorgan sogta chunca (60) trigucunata y
waquinnashi wayorgan quimsa chunca (30) trigucunata.”

9 Sayno yacharcasir Jesus nergan: “Nishgita wiyag cdga shumag tanty-
acuyay.”

Tincusiypa Jesucristo imanir yachasishganpis
(Marcos 4.10-12; Lucas 8.9-10)

10 Sayno yachasiptinmi discipuluncuna Jesusta niyargan: “Imamanpis tin-
cusiypa yachasiyamaptiqui manami shumag tantyayéasu, taytay.”

11 Saymi Jesus nergan: “Gamcunataga tincusiypa yachasishgécunata shu-
magmi tantyasiydshayqui. Mana césucamagcunatami isanga mana tantyasiy-
lapa yachasisha.

12 Sayno captenga mayganpis yachacuyta munagcunaga yacha-
sishgdcunata tantyangapdmi. Mana yachacuyta munagcunami isanga
wiyarpis tantyangapadsu.

13 Saymi noga yachasé imamanpis tincusiypa. SaynoOpami
yachacuyta mana munagcunaga ricaycarpis tantyayansu y wiyaycarpis
chasquicuyansu.

14Sayno cananpa cashganpitami Tayta Dios nishganta proféta Isaias cayno
guelgargan:

‘Gamcuna wiyaycarpis manami tantyayanquisu.

Ricaycarpis manami chasquicuyanquisu.

15 Cay runacunapa shonguncuna chucruyashmi caycéyan.

Saymi rinrincunapis sapacashno caycayan.

Nawincunapis mana ricagno caycayan.

Sayno carmi paycunaga imata yachasishgatapis tantyacuyansu.
Saymi chasquicaydmansu jusalicuyashganpita perdonash cayénanpa.™

16 “Gamcunami isanga ricayashpayqui y wiyayashpayqui imata yacha-
sishgétapis tantyacuycdyanqui.

17 Unay profétacuna y Tayta Dios munashganno cawag runacunapis
reguimaytami munayargan. Reguimayta munarpis cay pasaman ma-
nard shamush capté manami reguiydmashgasu.  Saynopis noga wila-
cushgicunata wiyayta munarpis manami wiyayamashgasu. Gamcunami
isanga ricaycdydmanqui y wiyayciyamanquipis.

Muruman tincusishganta Jesucristo tantyasishgan
(Marcos 4.13-20; Lucas 8.11-15)

* 13:15 Isaias 6.9-10

18  “Canan tantyasiydshayqui murupacog runaman tincusiypa
yachasishgéta.

19Trigu muroga Tayta Diosninsipa wilacuyninmi caycan. Chucru nanindmi
waquin runacunapa shongun chucru caycan. Sayno chucru shongu carmi
Tayta Diosninsipa wilacuyninta wiyarpis chasquicuyansu. Saymi wiyash-
galantapis Satands gongaycasin.

20 “Waquin runacunapa shongonga shalandmi caycan. Paycunaga Tayta
Diosninsipa wilacuyninta wiyar cushishmi chasquicuyan.

21 Cushish chasquicurpis shalacho alpa aldpa mana captin trigu jegarca-
mur saquicdcushgannOmi paycunapis caycdyan. Saymi runacuna chiquiyapt-
inpis o ima nacaycho carpis cuticuyan naupata cawayashganmanno.

22 “Waquin runacunapa shongonga casha rurincho cag alpandmi caycan.
Paycunaga Tayta Diosninsipa wilacuyninta wiyarpis mads yarpachacuyan
ricu caydnalanpd y quiquin munashganno cawaydnalanpdmi. Saycunalapa
yarpachacurmi Tayta Diosninsi munashganno cawayansu.

23 “Waquin runacunapa shongonga ali alpandmi caycan. Paycunaga
Tayta Diosninsipa wilacuyninta cushish chasquicur Tayta Diosninsi mu-
nashgannomi cawayan. Saymi ali alpacho juc murulapita pachac (100) trigu
0 sogta chunca (60) trigu o quimsa chunca (30) trigu wayushganno say runa
Tayta Diosninsi munashganno cawanga.”

Trigutamuruyashgancho cebadillu winamushganpita Jesucristo yachasish-
gan

24 Juicio finalchdch6rd runacuna juzgash cayédnanpa cashganpita yachasir
Jesus nergan: “Juc runashi chacraman aywargan triguta murunanpa.

25 Mururcuptinnashi chiquegnin runa sacaypa aywarcur trigu murushgan
jananman cebadilluta shicargan.

26 Trigu winamuptinshi cebadillupis winamorgan.

27 Sayno winamuptinshi trigu tirapagcuna trigupa duéfiunta niyargan:
‘Acraylata muruycaptiquega ¢ maypitatd cebadillu winamush, taytay?’ nir.

28 Sayno wilayaptinshi trigupa duéfiun nergan: ‘Mayganpis
chiquipdmagnémi saytaga shicaycush.’ Sayno niptinshi arogcuna
tapuyargan: ‘;Munanquicu say cebadilluta tirapdyanéta?’ nir.

29 Sayno niyaptin nergan: ‘Ama saytaga tirapayaysu. Cebadilluta tiraparga
trigutapis luquiyanquipami.

30Jina winacusun triguwan cebadillu coséchayag. Cosecharnami achogcuna
acrapaylapa achuyangapa. Say acrashgan cag cebadillutanami achurcur
ninaman gaycuyangapa. Trigutami isanga shuntarcur pirwayangapa. ”

Diospa wilacuyninta fiddbus muruman Jesucristo tincusishgan
(Marcos 4.30-32; Lucas 13.18,19)

31 Mastapis Jesus tincusiypa yachasir nergan: “Tayta Diospa ali wilacuy-
nenga nabus murundmi caycan.

32 Nébuspa muronga pasaypa tacshala caycarpis muruptin winamur
waquin guewacunapitapis mas jatunmi ricacun. Saymi pishgucunapis
gueshuncunata rdmancunacho rurayan. Say tacshala murulapita fidbus
winarcamur rdman mashtacashgannomi Tayta Diospa ali wilacuynenga
may-saymanpis chaycan.”

Diospa wilacuyninta levadiiraman Jesucristo tincusishgan
(Lucas 13.20,21)
33 Masta yachasir Jesus nergan: “Tayta Diospa ali wilacuynenga lev-
aduranOmi caycan. Tantata rurananpid warmi quimsa arrdba jarinaman

levadiirata winaptenga méasa shumagmi jacan. Ichicla levadiira mdsata jaca-
sishgannomi Tayta Diosninsipa wilacuyninpis may-sayman changapa.”

Imapd Jesucristo tincusiypa yachasishgan
(Marcos 4.33-34)
34 Runacunata Jesus yachasiyashpanmi imamanpis tincusiypa imaypis

yachasergan. Imamanpis mana tincusiypaga manami imaypis yachaser-
gansu.

35 Sayno yachasergan Tayta Diosninsipa profétan guelgashgan
cumplinanpami. Say guelgashganga caynomi nican:
“Imamanpis tincusiypami runacunata yachasisha.
Pasata camashganpita-pasa pipis mana tantyashgancunatami yachasisha.”*

Cebadilluman tincusiypa yachasishganta Jesucristo tantyasishgan

36 Saypitanami runacunata despacharcur discipuluncunawan Jesus yaycor-
gan juc wayiman. Saychomi discipuluncuna ruwacuyargan say cebadillupita
yachasishganta tantyasinanpé.

37Saymi Jesus nergan: “Triguta murog cdga NOGAMI cayca.

38 Say chacraga caycan intéru cay pasami. Say trigu muroga caycan Tayta
Diosninsipa wilacuyninta chasquicog runacunami. Say cebadilloga caycan
Satands munashganno cawag runacunami.

39 Say cebadilluta murog ciga Satanasmi caycan. Coséchaga caycan juicio
finalmi. Coséchata shuntagcunaga caycan angilcunami.

40“Cebadilluta shuntarcur ninaman gaycushgannomi juicio finalchdchopis
Satands munashganno cawag runacunata infiernuman gaycongapa.

41 NogaMI angilnécunata cachamusha jusalicasegcunata y jusalicogcunat-
apis shuntarcur infiernuman gaycuyéananpa.

42 Saychomi fiyupa wagar quiruntapis uchuyangapa.

43 Tayta Diosninsi munashganno cawagcunami isanga paypa naupancho
car cushish cawayangapa. Nishgata wiyag cidga shumag tantyacuyay.”

Tayta Diospa naupanman chay imaycapitapis mas ali cashganpita Jesu-

cristo yachasishgan

44 Mastapis Jesus yachasergan: “Tayta Diospa naupanman chénansipa
cashganga cayndmi caycan. Juc runashi chacrapa purir tarergan saysica
guellay pamparaycagta Say guellayta tariycurshi cushicushpan yarpacha-
corgan: ‘¢Imatatd rurdman cay guellay nogapa cananpd? nir. Sayshi say
guellayta cashgalanman pampaycur cushish aywar ranticorgan lapan imay-
cancunatapis. Say guellaywannashi rantergan guellay pamparaycashgan
cag chacrata. Saynopashi pamparaycag guellayta jorgur ricu ricacorgan.
Saynolami Tayta Diospa naupanman chayga cay pasacho imaycayog cash-
gansipitapis mds cushicuypa caycan.”

45 Saynopis Jesus nergan: “Tayta Diosninsipa wilacuyninta chasquicog
runaga gori ranteg negocianti runandmi caycan.

46 Say runaga mds alinnin cag gorita tariycorga wayintapis chacrantapis
ranticun say gorita rantinan cash. Saynoélami Tayta Diospa naupanman
chayga mas ali caycan cay pasacho imaycapitapis.”

Juicio finalcho runacunata Tayta Diosninsi acrananpd cashganpita Jesu-
cristo yachasishgan

47 Sayndmi JesUs yapay cayno yachasergan: “Musyayashgayquindpis
lamarman redta jitarcur lapan casta pescddutami sariyan.

* 13:35 Salmo 78.2

48 Nircurmi lamar cuchunman jorguyan saycho acrayinanpd. Saychomi
micuna cagta canastaman winayan y mana micuna cagtanami jitariyan.

49 Pescdduta acrashganndlami juicio finalcho lapan runacunata acrananpa
Tayta Diosninsi angilnincunata cachamonga. Sayndmi alirunacunataraque-
nga jusalicur cawag runacunapita.

50 Jusalicur cawag runacunatami infiernuman gaycongapad. SaychOmi
fiyupa wagar quiruntapis uchuyangapa.”

Jesucristupa discipuluncunapis yachasiydnanpd cashgan

51 Sayno yacharcasirmi Jesus taporgan discipuluncunata: “¢Cay yacha-
sishgédcunata gamcuna tantyayanquicu?” nir.

Sayno tapuptinmi: “Au, tantyami, taytay” niyargan.

52 Saymi Jesus nergan: “Tayta Dios munashganno runacuna cawayananpa
yachasishgacunata tantyarga waquin runacunata gamcunapis yachasiyan-
qui. Sayno yachaserga pirwapita maran cagcunata y sayra churashgan
cagcunata jorgarcamur garacognomi gamcunapis naupa cag yachasicuycu-
nata y mushog yachasicuycunatapis yachaycasiyanqui.”

Nazaret marcacho Jesucristo wilacushgan
(Marcos 6.1-6; Lucas 4.16-30)

53 Sayno yacharcasirmi Jesus saypita aywacorgan.

54 Marcanman charnami Tayta Diosninsipa wilacuyninta yachasergan
sinagogacho. Saycho yachasiptinmi cushicuyashpan niyargan: “Sayno
yachasinanpaga ¢maychotd payga yachacush? Saynopis ¢imanOpatd payga
milagrucunata ruran?

55 ;Manacu payga carpintéro Josépa surin caycan? Saynopis paypa maman
¢manacu Maria? ¢{Manacu paypa wauguincuna caycdyan Santiago, José, Simon
y Judaspis?

56 Sayndlami panincunatapis reguinsi. Sayno caycaptenga ¢maychotd
yachacamush sayjinanpa yachaycunanpéaga?”

57Sayno nirmi Jesus yachasishgancunata chasquicuyargansu. Saymi Jesus
nergan: “Waquin marcacunacho Diospa profétanta chasquicuyaptinpis cas-
tancunawan marca mayincunaga manami chasquicuyansu.”

58 Sayno mana chasquicuyaptinmi juc ishcay milagrucunalata saycho
rurargan.

14

Juan Bautistata Herodes wanusishgan
(Marcos 6.14-29; Lucas 9.7-9)
1Say wisanmi Galilea provinciapa mandagnin Herodista runacuna wila-

yargan Diospa wilacuyninta wilacur y milagruta rurar Jesus puriycash-
ganta.

2 Saymi ashmaynincunata Herodes nergan: “Say runaga Juan Bautistami
cawarimush canga. Cawarimush carmi munayyog caycan milagrucunata
sayno rurananpa.”’

34 Juan Bautista manard wanuptinmi Herodisga wauguin Felipipa
warmin Herodiasta suwargan warmin cananpd. Sayno suwash captinmi
Juan Bautista nergan: “Wauguiquipa warminta suwamushpayqui
jusalicushcanquimi.”  Sayno nishganpitami Juan Bautistata Herodes
carcilman wichgasergan.

5 Tayta Diosninsipa profétan Juan cashganta lapan runacuna niyaptinmi
Herodisga wanusiyta munarpis mansarergan.

6 Saypita Herodispa diancho fiesta captinmi Herodiaspa jipash wawan
tushorgan lapan gayasishgancunapa naupancho. Shumag tushushganta
ricarmi Herodes selldma cushicorgan.

7 Saymi say jipashta nergan: “Imatapis manacamashgayquitami pues-
tupashayquipa.”’

8Sayno niptinmi say jipashga maman yachasishgannola Herodista nergan:
“Platuwan Juan Bautistapa umanta goycamay.”

9 Sayta manacuptinmi rey Herodes fiyupa laquicorgan. Juanta wanusiyta
mana munarpis gayasishgancunapa naupancho say jipashta promitish
carmiwardiata cachargan Juanpa umanta rogurir say jipashta goycunanpa.

10 Saymi carcilman wardia aywaycur Juanta wanusergan.

11 Nircurna umanta roguriycur pldtuwan apaycur jipashta entregargan.
Chasquircurnami jipashga mamanta entregaycorgan.

12 Sayno rurashganta wiyaycurmi Juanpa discipuluncuna aywar ayanta
shuntacuyargan pampayadnanpd. Saypitanami Jesusta wilayargan Juanta
wanusiyashganta.

Pisga waranga runacuna micuydnanpd milagruta Jesucristo rurashgan
(Marcos 6.30-44; Lucas 9.10-17; Juan 6.1-14)

13 Saypitanami Herodes musyargan milagrucunata rurar Jesus puriy-
cashganta. Herodes musyashganta wiyaycurmi bliquiman wisarcushpan
Jesus sunyagninman aywacorgan. Japalan aywacuptinpis runacuna musya-
yargan mayman aywaycashgantapis. Saymichaquilapa aywayargan Jesusta
tariyashganyag.

14 Bliquipita urarcurnami Jesus tarergan asca runacuna saycho shuy-
acuycagta. Paycunata ricaycurmi Jesus cuyapashpan sayman apayashgan
gueshyagcunata aliydsergan.

15 Pasa tardiyaptinnami Jesusta discipuluncuna niyargan: “Caychoga man-
ami imapis cansu runacunata garanansipd. Tardina caycaptenga lapan
runacuna aywacuyasun cercacho cag marcacunapa micuyta rantiydnanpd.”

16 Sayno niptin Jesus nergan: “Manami paycunaga micuy asheg aywayan-
mansu. Paycunataga gamcuna garayay.”

17 Sayno niptinmi discipuluncuna niyargan: “Pisga tantawan ishcay
pescadulami mircapédcuna caycan, taytay.”

18 Saymi Jesus nergan: “Say mircapayquita apayamuy.”

19 Nircur discipuluncunata JesUs nergan runacunata pashpaman
jamasiydnanpd. Saypitanami pisga tantatawan ishcay pescdduta aptarcur
Jesus ciélupa ricérishpan Tayta Diosta manacur agradécicorgan. Nircurna
paquircur paquircur discipuluncunata macyargan lapan runacunata
aypuydnanpa.

20 Saymi lapan micuyargan pacha junta. Nircurna pusupacuyashgancu-
nata discipulucuna shuntayargan chunca ishcay (12) canasta juntata.

21 Saycho micogcunaga cayargan pisga warangano (5,000) runacuna,
warmicunata y wamracunata mana yupaylapa.

Yacu jananpa Jesucristo aywashgan
(Marcos 6.45-52; Juan 6.15-21)

22 Saypitana discipuluncunata Jests nergan bliquiman wisarcur wac simpa-
man naupaydnanpd. Discipuluncuna aywacuyaptinmi saycho cag runacunata
despachacur ]esus quédacorganra.

23 Nircurnami jircaman wisargan Tayta Diosta manacunanpa. Saycho
manacuycaptinmi pasa sacaycarganna.

24 Sayydga bliquiwan naupagcuna carutanami aywaycdyargan. Sayta ay-
waycayaptinna yacuta vientu fiyupa sharcasimorgan.

25 Saypita walpa wagay horano caycaptinna yacu jananpa Jesus aywargan
discipuluncuna cagman.

26 Yacu jananpa aywaycagta ricaycurmi discipuluncuna fiyupa mansacar
gapardyargan: “jAchachalay! jAlmachd yacu jananpa shamuycan!” niyashpan.

27 Sayno mansacdyaptinmi Jesus nergan: “jAma mansayamaysu! Nogami
cayca.’

28 Saymi Pedro nergan: “Rasunpaypa gam carga nogapis yacu jananpa
gam cagman shamundpd niycalamay, taytay.”

29 Sayno niptin Jesusga nergan: “Shamuy, ari.”

Sauraga biiquipita yargurir yacu jananpa Jesus cagman Pedro aywargan.

30 Aywaycashganchomi fiyupa vientu yacuta jananman pulchagydsiptin
segaypa mansacargan. Talpucarnami gaparargan: “jSalvaycaldmay, taytay!”
nir.

31Sayno niptinmi Jesus jucla maquinpita sutarcur nergan: “jYéracuyniynag
runa! ¢Imanirtd yaracamanquisu?”

32 Saypita biliquiman wisarcuyaptin vientupis chawarganna.

33 Sayta ricaycurmi biliquicho caycagcuna Jesuspa puntanman gongur-
pacuycur niyargan: “jRasunpaypami Tayta Diospa surin gam caycanqui, tay-
tay!”

Genesaretcho gueshyagcunata Jesucristo aliydsishgan
(Marcos 6.53-56)
34 Galilea gochata simparcurnami chdyargan Genesaret pampaman.
35 Sayman Jesus chashganta musyaycurmi gueshyagcunata runacuna
may-say marcacunapitapis apayargan.
36 Say apayashgan gueshyagcunami Jesusta ruwacuyargan moddananpa
cuchulantapis yataycunanpda. Sayno ruwacur yataycogcuna aliyayarganmi.

15

Runacuna lutancunata yarpar jusayog ricacuyashganpita Jesucristo
yachasishgan
(Marcos 7.1-23)
1Saypitanami fariseucuna y Moisés guelgashgan leycunata yachasegcuna
Jerusalenpita shaydmorgan Jesusta tapuydnanpd. Chaycurnami Jesusta tapu-
yargan:
2 “;Imanirtd discipuluyquicuna unay runacunapa costumbrincunata mana
casur micuydnanpd maquincunata maylacuyansu””
3Sayno niyaptin paycunatapis Jesus nergan: “Gamcunapis ¢imanirtd Tayta
Diosninsipa palabranta cumpliydnayquipa trucanga say costumbrilayquicu-
nata mas cumpliyanqui?
4Tayta Diosninsipa palabranchoga caynomi nican:
‘Mamayquitawan taytayquita ali ricanqui.

Pipis mamanta o taytanta maldicionag caga wanusish casun. *

56 Mamayquitawan taytayquita ali ricayénayquipd niptinpis gamcunaga
manami yanapaycdyanquisu. Sayrm runacunata yachaycésiyanqui: ‘Tayta
Dioslapdmi imaycdpis caycan’ nerga mamantawan taytanta manana
yanapdananpd. Sayno yachasirmi gamcunaga Tayta Diosninsipa palabranta
manacagman churaycdyanqui.

* 15:4 Exodo 20.12; 21.17; Levitico 20.9; Deuteronomio 5.16

7ilshcay cdra runacuna! Gamcuna sayno cayanayquipd cashganta musyarmi

Santu Espiritu proféta Isaiasta tantyasergan. Saymi pay cayno guelgargan:

8‘Cay runacunaga janan shongulami: “Tayta Dios, Tayta Dios” nicdyaman.

SaynOpis manamilapan shongunwansu nogata chasquicaydman.

9 Paycunaga wilacuynéta yachasiydnanpa trucanga runacunapa costumbri-
lantami yachaycdsiyan.

Sayno captinmi adoraydmaptinpis paycunata casupdshésu’ ”*

10 Nircurnami runacunata gayaycur Jesus nergan: “Cay nishgécunata la-
payqui shumag tantyacuyay.

11 Manami imatapis micushganpitasu pipis jusayog ricacun, sinéga lutan-
cunata parlashganpitami.”

12 Saymi discipuluncuna Jesusta niyargan: “Sayno niptiqui fariseo runa-
cuna fiyupami rabiacuyash.”

13 Sayno wilayaptinmi Jesus nergan: “Paycuna ima nishgantapis ama
chasquipdyaysu. Chacrapita mana ali jachacunata luquir jitarishgannomi
paycunatapis Tayta Diosninsi juzgar naupanpita gargongapa.

14 Paycunaga yachag-tucurpis gapranomi caycéyan. Gapra mayinta gapra
pushar ishcan p0zuman jegayashgannomi paycunapis y yachasishgancunata
chasquipagcunapis infiernuman gaycush cayangapa.”

15 Sayno niptinmi Pedro nergan: “Ima micuyta micurpis jusaynag cash-
ganta y lutancunata rimar jusayog cashganta tantyaycasildmay, taytay.”

16 Saymi Jesus nergan: “¢Gamcunapis manacu tantyayanquira?

17Imata micushgansipis manami jusayogydsimansisu, sindga micurcushga
péasacunlami.

18 Shonguncho lutancunata yarpachacurmi isanga pipis jusayog ricacun.
Sayno carmi runa lutanta riman y lutanta ruranpis.

19 Runacunaga shonguncho lutancunata yarpachacurmi runa mayinta
wanusiyan, suwacuyan, lulacuyan y runa mayintapis ashliyan. Saynopis
adulteriucho cayan, runacuna chinéru cayan y warmicunapis waynécuyan.

20 Saycunata rurarmi runacuna jusayog ricacuyan. Sayno captenga man-
ami micuycunata micursu o maquinsita mana awicuylapa micursu jusayog
ricacunsl.”

Mana Israel warmi Jesucristuman ydracushgan
(Marcos 7.24-30)

21 Saypitanami Jesus aywargan Tiro y Sidén provinciacunaman.

22 Say marcacunachdmi Cananea™ runacuna tiyargan. Saymi juc Cananea
warmi Jesds cagman aywaycur ruwacorgan: “iRey Davidpa castan Jesus,
cuyapaycaldmay! Warmi wawétami supay l0cayasish!” nir.

23 Sayno niptin Jesus manami imatapis parlacorgansu. Saymi
discipuluncuna Jesusta niyargan: “Segaypa gaparashpan tagay warmega
umansitapis nandsinnachd. Jucla aywacunanpa niyculay, taytay.”

24 Sayno niyaptinmi say warmita Jesus nergan: “Tayta Diosninsi
cachamash Israel runacunalata yanapdndpami. Paycunaga ogracash
uyshanomi caycédyan.”

25Sayno niptinmi say warmi Jesuspa puntanman gongurpacuycur nergan:
“iAma fiyu caysu! jYanapaycaldmay ari, taytay!”

26 Sayno ruwacuptinmi Jesus nergan: “Israel mayécunatardmi yanapasha.
Gamcunata yanapaptéga canman wamracunapa tantanta guechurir algucu-
nata jitapaycognomi.”

% * .
15:9 Isafas 29.13 15:22 Cananea runacunaga mana Israel runacunami cargan.

27 Sayno niptin warmi nergan: Au taytay. Sayno captinpis &mun pusupa-
cushgantami alguncunapis micuyan.”

28 Saymi Jesus nergan say warmita: “jLapan shonguyquiwan sayno
yaracamashgayqui alimi caycan! Sayno ydracamashgayquipitami wawayqui
cachacashgana caycan.”

Say horami say warmipa wawan cachacargan.

Gueshyagcunata Jesucristo aliydsishgan

29 Saypita aywacurnami Jesus chargan Galilea gocha cuchunman. Nircur-
nami juc jircanninman wisarcur saycho jamacorgan.

30 Saymi Jesus cagman asca runacuna shuntacdyargan. Sayno shuntacarmi
apayargan puriyta mana puédeg wegrucunata, gapracunata, macllucunata,
parlayta mana puédegcunata y waquin gueshyawan gueshyagcunatapis. Pay-
cunatami Jesus lapanta aliydsergan.

31 Sayno aliyasishganta ricaycurmi runacuna fiyupa cushicuyashpan ni-
yargan: “Cananga upacuna parlayannami, macllucunapis aliyaycdyannami,
puriyta mana puédeg wegrucunapis puriyannami y gapracunapis ricayan-
nami.” Sayno nirmi Israel runacuna adorayashgan Tayta Diosta paycunapis
alabayargan.

Chuscu waranga runacuna micuydnanpd milagruta Jesucristo rurashgan
(Marcos 8.1-10)

32 Saypitanami discipuluncunata gayaycur Jesus nergan: “Cuyapami caycho
nogansiwan caycag runacunata. Paycuna quimsa junagnami nogansiwan
caycho caycdyan micuyta mana yawaylapa. MicOnila waymcunapa cutic-
uydnanpd niptéga aywaycdyaptilannami vétapis sarenga imanga.’

33 Sayno niptinmi discipuluncuna niyargan: “;Sunyag jircacho caycarga
maychora tariycushwan micuyta caysica runacuna micuydnanpdga, taytay?”

34 Sayno niyaptinmi paycunata Jesus taporgan: “¢Aycalatd tantayqui cay-
can?”

“Ganchis tantawan juc ishcay pescddulami caycan, taytay” niyargan.

35 Sayno niyaptinmi lapan runacunata nergan jamacuyédnanpa.

36 Jamaycuyaptinnami pescddutawan ganchis tantata aptarcur Tayta
Diosta Jesus manacur agradécicorgan. Nircurnami paquircur paquircur
discipuluncunata macyargan paycuna aypucuydnanpd.

37 Saymi lapan micuyargan pacha junta. Pusushgancunatanami shunta-
yargan ganchis canasta juntata.

38 Saycho micogcunaga cayargan warmicunata wamracunatapis mana
yupaylapa chuscu waranganomi (4,000).

39 Saypitanami biiquiman wisarcur discipuluncunawan Jesus aywacuyargan
Magdala partiman.

16

Milagrutard Jesucristo rurananta munayashgan
(Marcos 8.11-13; Lucas 12.54-56)

1 Magdala partiman chaycuyaptinmi fariseo y saduceo runacuna ayway-
cur Jesusta niyargan: “Tayta Diosninsi rasunpaypa cachamushushgayquita
musyayandpd ma ima milagrutapis ruray.”

2 Saymi Jesus nergan: “Inti ]egashgan hora pucutay garwashtaptin gam-
cuna niyanqui: ‘Warayga usyangami.’

3 SaynOpis segaypa pucutaraycar pasa waraptin gamcuna niyanqui:
‘Canan juniga tamyangami.” Saycunata tantyaycarga ¢;imanirtd tantyayan-
quisu Tayta Diosninsi cachamashganta?

4 Gamcunaga manami rasunpaypasu Tayta Diosman yéracuyanqui. Saymi
pay cachamashganta criyinayquipd milagruta rurandtard munaycdyanqui.
Munayashgayquindga manami milagruta rurashésu. Saypa trucanga Tayta
Dios juc milagrutardami ruranga proféta Jonasta pescadupa pachancho cay-

cashganpita yargasimur milagruta rurashganno.””
Sayno nisquirmi saypita Jesus aywacorgan.

Fariseucunapa yachasicuyninta mana chasquicuydnanpd Jesucristo
Ydsishgan
(Marcos 8.14-21)

> Galilea gochata simpaycdyashganchomi Jesuspa discipuluncuna yarparcu-
yargan mircapanpa tantata mana apayashganta.

6 Saymi Jesus nergan: “Fariseo y saduceo runacunapa levadiiranta cuida
chasquicuyanquiman.”

7 Sayno niptin discipuluncuna quiquinpura niyargan: “Tantata mana mir-
capacamushgansipitami sayno nicdmansi.”

8 Sayno parlaycdyashganta tantyarmi Jesus nergan: “jYdracuyniynag runa-
cuna! ;Imanirtd parlaycdyanqui tantata mana apaydmushgayquipita? Manami
tantapitasu parlayca.

9 ¢Manacu yarpdyanqui pisga tantalapita pisga waranga (5,000) runacuna
micuydnanpd milagruta rurashgita? ;Manacu yarpiyanqui pusog tantata say
junag ayca canastata shuntayashgayquitapis?

10 Sayn0pis ¢manacu yarpdyanqui ganchis tantalapita chuscu waranga
(4,000) runacuna micuyananpd milagruta rurashgita? ;Manacu yarpdyanqui
pusog tantata say junag ayca canastata shuntayashgayquitapis?

11 Sayno caycaptenga manami tantapitasu parlaycd. Nogaga parlayca
fariseo y saduceo runacunapa levadiranpita cuidacuydnayquipadmi.”

12 Levadiiraman ituycasilar sayno niptinmi discipuluncuna tantyayargan
fariseucunapa y saduceucunapa yachasicuyninta mana chasquipayénanpa.

Jesucristoga Tayta Dios cachamushgan Cristo cashganta Pedro nishgan
(Marcos 8.27-30; Lucas 9.18-21)

13 Cesarea de Filipos distritupa caseriuncunaman chaycurmi
discipuluncunata Jesus taporgan: “¢Pi cashgdtati NOGAPA runacuna
yarpyan?” nir.

14 Sayno tapuptin discipuluncuna niyargan: “Waquin runacunaga niyan
Juan Bautista cashgayquitami. Waquinnami niyan proféta Elias cash-
gayquita. Waquinnami niyan proféta Jeremias cashgayquita. Y waquinnami
niyan maygan profétapis cawarimush cashgayquita.”

15 Sayno niyaptin paycunata Jesus taporgan: “Gamcunaga ¢;pi cashgatata
yarpayanqui?”

16 Saymi Simdn Pedro nergan: “Gamga Tayta Dios cachamushgan Cristumi
canqui, taytay.”

17 Saymi Jesus nergan: “Alitami nishcanqui, Jonaspa surin Simdn. Sayno
ninayquipdga manami runasu tantyasishushcanqui, sinéga ciélucho caycag
Taytami.

18 Gamta né Pedrof cashgayquita. Cay rumi jananchomi iglesidta sharca-
sishd. Say iglesiataga Satanaspis ni supaycunapis manami vinciyangasu.

* 1614 Jatuncaray pescddupa pachancho quimsa junag caycashganpita Jonds cawaycar yargamush-
ganndmi Jesucristupis quimsa junag pamparaycashganpita cawarircamur sharcamush. ¥ 16:18
Pedro nishganga rumi ninanmi.

19 Gamta goycushayqui gloria puncupa llavinpa wawancunata. Saymi cay
pasacho llaviptiqui gloriachopis llavish canga. Cay pasacho quichaptiquega
gloriachopis quichashmi canga.”

20 Sayno nircurmi discipuluncunata Jesus nergan: “Gamcuna pitapis ama
wilapdyaysu Tayta Diosninsi cachamushgan Cristo cashgata.”

Wanunanpd cashganta Jesucristo wilacushgan
(Marcos 8.31-9.1; Lucas 9.22-27)

21 Saypitanami discipuluncunata Jesus wilapargan Jerusalenman aywaptin
Israel mayor runacuna, mandag ciiracuna y Moisés guelgashganta yachaseg-
cuna chiquir nacasiyédnanpd cayashganta. Saynolami wilapargan wanusipt-
inpis quimsa junagta cawarimunanpd cashganta.

22 Sayno niptinmi jucldman gayaycur Pedro olgutupar nergan: “Tayta
Dios cachamushgan Cristo caycarga ¢imanirtd sayno parlaycanqui? Sayno
pdsashunayquitaga ama cachapaysu.”

23 Sayno niptinmi Jesus tantyargan Pedro sayno parlananpad Satands
yarpayta goshganta. Saymi Pedruta Jesus nergan: “jNaupdpita witicuy,
Satanas! Sayno michdmashpayquega manami munanquisu Tayta Diosninsi
munashganta rurandéta, sindga yarpashgayquinoéla cananta munarmi sapata
churapaycdmanqui.”

24 Nircur discipuluncunata Jesus nergan: “Pipis discipul0 cayta munarga
shongun yarpashganno jusalicur ama cawasunsu. Saypa trucanga imano
nacarpis noga munashgéanola imaypis cawasun.

25 Noga munashgédno cawananpa trucan quiquin munashganno cawag-
cunaga infiernuman gaycushmi cayangapd. Ima nacaycho carpis noga
munashgéno cawagcunami isanga gloriaman chéyangapa.

26 Infiernuman gaycush cananpa caycaptenga ¢imapéata védlin mayjina ricu
cashganpis? Mayjina ricu carpis manami ricu cashgalanwanga salvacionta
rantiyangasu.

27 Angilnécunawan y Taytdpa munayninwan NOGA cutimurmi runacuna
alita rurayashganpita premiuta goshd y mana alita rurayashganpita juz-
gashéapa.

28 Manard wanurmi waquinniqui NOGATA ricaydmanquipd lapanpépis mu-
nayyog cashgéita.”

17

Altunnin jircacho Jesucristo chipipiycag ricacushgan
(Marcos 9.2-13; Lucas 9.28-36)
1 Saypita sogta junagtami Pedruta, Santiaguta y Santiagupa wauguin
Juanta pushacurcur Jesus wisargan sunyag jircaman.
2 Saychomi paycuna ricaycdyaptin Jesuspa cédran intinérd chipipergan.
Moddananpis segaypa yurag ricacur empafiaypard asicyargan.
3 Saychomi ricayargan Moiseswan Elias yuriparcur Jesuswan
parlaycdayagta.
4 Saymi Jesusta Pedro nergan: “Alipdrd nogacuna cayman shayamushca,
taytay. Cananga rurayisha quimsa suclata: jucta gampad, jucta Moisespa y
jucta Eliaspa.”

¥ 16:20 Say wisan Israel runacuna yarpéyargan Cristuta Tayta Dios cachamuptin Roma runacunata
Israel nacionpita gargunanpa cashgantami. Sayno yarpdyaptinpis Jesucristo manami guérrata ru-
rananpdsu shamush, sinéga nogansi-raycu cruzcho wanunanpdmi. Saymi discipuluncunata nergan
Cristo cashganta pitapis mana wilapdydnanpd. Wanushganpita cawarircamurmi isanga nergan
pi-maytapis wilapaydnanpd (San Mateo 17.9; 28.19).

> Sayno Pedro parlapaycaptinmi chipipiycag pucutay paycunata sapacur-
corgan. Saymi pucutay rurinpita Tayta Dios nimorgan: “Payga cuyay surémi.
Noga munashgéno lapanta ruraptinmi cushish cayca. jPay nishushgayquicu-
nata casucuyay!”

6 Sayno nimogta wiyaycurmi discipuluncunaga pasaypa mansacdyashpan
pampaman latacuycuyargan.

7 Sayno latarayciyaptinmi paycunata yataycur Jesus nergan: “Ama
mansacdyaysu. Sharcuyay.”

8 Sayno niptin nuquircuydnanpdga Jesus japalannami caycana.

9 Jircapita cutimurmi paycunata Jesus nergan: “Jircacho ricashgayquita
pitapis ama wilapdyanquirdsu wanushgdpita NOGA cawarimushgéyag.”

10 Saypitanami discipuluncuna Jesusta tapuyargan: “Moisés guelgashgan
leycunata yachasegcuna niyan Cristo shamunanpd puntata Eliasra shamu-
nanpda cashgantami. Sayno nicaptenga ¢imanirtd Elias shamunrésu?”

11-12 Sayno niyaptinmi Jesus nergan: “Elias yapay shamunanpa cashganta
niyashgannolami Elias mayna shamush. Elias shamur wilacuptinpis manami
runacuna chasquicuyashgasu wilacushganta. Chasquicuydananpa trucanga
payta chiquirmi wanusiyash. Saynoélami runacuna NOGATAPIS chiquimar
wanusiyidmangapi.”™

13 Jesus sayno niptin discipulucuna tantyayargan Juan Bautistapd parlay-
cashganta.

Wanuy gueshyawan gueshyaycag magtata Jesucristo cachacdsishgan
(Marcos 9.14-29; Lucas 9.37-43a)

14Jircapita cutimurmi runacuna shuntacdyashganman Jesus chargan. Say-
chomi Jesuspa puntanman gongurpacuycur juc runa ruwacur nergan:

15 “Suréta cachacaycasilay, taytay. Payta wanuy gueshya sariptinmi nina-
manpis yacumanpis jegan.

16 Discipuluyquicunaman apamuptépis manami cachacasiyta
camapacuyashgasu.”

17 Sayno niptin Jesus nergan: “jYdracuyniynag jusasapa runacuna!
¢Imayyagrd gamcunawan caycashd? Ma apamuy say magtata.t”

18 Naupanman apaycaptinmi say magtata nacaycéseg supayta Jesus olgutu-
pargan. Olgutupaycuptinmi supayga jinan hora magtapita yargurir aywa-
corgan. Say horapitanami magta sdnuna ricacorgan.

19 Saypitanami quiquilancuna caycar discipuluncuna Jesusta tapuyargan:
“¢Imanirtd nogacuna garguyta camépacuyashcdsu say supayta?” niyashpan.

20 Saymi paycunata Jesus nergan: “Janan shongula Tayta Diosman
ydracurmi gamcunaga garguyta camépacuyashcanquisu. Ndbuspa murunno
tacshalapis yaracuyniqui captenga manami imapis ajasu gamcunapa canga.
Tagay jircata witicunanpé niyaptiquipis witicunmanmi.

21[Sayno captinpis cayno cag supaycunaga yarguyan ayunashpansi Tayta
Diosta manacushgardmi.]”

Wanunanpd cashganta Jesucristo yapay wilacushgan
(Marcos 9.30-32; Lucas 9.43b-45)
22 Galilea provinciacho discipuluncunawan purirmi Jesus nergan: “Juc
runami NOGATA entregamanga chiquimagnécunapa maquinman.

* 1711112 Juan Bautista Jesuspa wilacuptinmi cumplish Elias shamunanpé Tayta Diospa palabrancho
guelgarashgan. Eliaspita y Juan Bautistapita masta musyanayquipd liyinqui Malaquias 3.1; 4.5-6; San
Mateo 11.14; San Lucas 1.17; SanJuan 1.21. T 17:17 Waquenga “magtata” ninanpa trucanga “mézuta”
niyanmi.

23 Sayno captinpis wanusimashganpita quimsa junagtami
cawarimushépa.”
Sayno niptinmi discipuluncuna fiyupa laquicuyargan.

Templupd impuestuta Pedro pdgashgan

24 Saypitanami Capernaumman discipuluncunawan Jesus chéyargan. Say-
chOomi templupd impuesto cobragcuna Pedruta tapuyargan: “¢Jesusga man-
acu pagan templunpé impuestuta?” nir.

25 Sayno tapuyaptinmi Pedroga nergan: “Au, pdganmi.”

Sayno nishpanmi Jesus caycashgan cag wayiman aywargan tapunanpaé.
Manard tapuptinmi Jesus nergan: “;Imaninquitd Simon? Nacion mandag
reycuna ¢/pitatd impuestuta cobrayan? ¢Surincunatacu 0 munaynincho caycag
jdpa runacunatacu?”

26 Sayno tapuptinmi Pedro nergan: “Munaynincho cag jipa runacunatami
impuestutaga cobrayan, taytay.”

Sayno niptin Jesus nergan: “Sauraga nacion mandagpa surin impuestuta
mana pdgashgannOmi nogapis, Tayta Diospa surin car, templunpé impuestuta
pdgamansu.

27 Sayno captinpis cobragcuna mana rabiacuydnanpd gochaman aywar
anzuéluyquiwan pescaduta sarimuy. Punta cag pescdduta sarimushgayquipa
shiminchomi guellay caycangapa. Say guellaywan nogapita y gampitapis
impuestuta pagaycuy.”

18

Wamrano nogansipis canansipd Jesucristo tantyasishgan
(Marcos 9.33-37; Lucas 9.46-48)

1 Juc cutimi discipuluncuna Jesusta tapuyargan:  “Lapanpis mu-
nayniquichona captin ¢maygécunatat churaydmanqui mas mandag caydnépa,
taytay?”

2Sayno tapuyaptinmi juc wamrata naupanman Jesus gayargan.

3 Nircurmi discipuluncunata nergan: “Wamracuna mandag cananpa
mana yarpachacushganno gamcunapis ama yarpachacuyaysu mandag
cayanalayquipdga. Mandag cayédnalayquipd yarpachacorga Tayta Diospa nau-
panman manami Chayarlqulpasu

4Yanapacog canayquipa yarpachacuyaptiquega Tayta Diospa naupancho
mandag cayanayquipami Churayashayqulpa

5 Saynola maygayquicunapis cay wamratano mana cuentash cagcunata
chasquicorga nogata chasquicamagnomi caycdyanqui.

Jusaman pitapis mana tunisinansipd Jesucristo tantyasishgan
(Marcos 9.42-48; Lucas 17.1-2)

6 “Tayta Diosman yéracogta cuida pitapis jusalicasiyanquiman. Jusaman
tunisicogcunataga mas alimi canman mulinu rumita cuncanman shegupar-
cur lamarman garpuriyaptinpis.

7Sayno captinpis jusalicasicog runaga imaypis cangami. jPaycunaga juicio
finalcho fiyupami laquicuyangapa!

8 “Sayno cananpa caycaptenga maquiqui o chaquiqui jusalicasishuptiqui
cusurir jitariycuy. Imaypis mana upeg ninaman ishcay chaquiyog o ishcay
magquiyog gaycush canayquipa trucanga mas alimi canman juc chaquiyo-
glapis o juc maquiyoglapis Tayta Diosninsipa naupanman chaptiqui.

9 Saynéla nawiquipis jusalicasishuptiquega ogtirir jitariycuy. Ishcan
nawiyog infiernuman gaycush canayquipa trucanga mads alimi canman
wiscu nawilapis Tayta Diosninsipa naupanman chaptiqui.

10 “Tayta Diospa naupancho caycag angilcunami payman yaracogcunata
imay horapis ricaycan. Sayno caycaptenga payman ydracogcunata man-
acagman ama churayaysu.

11 TRunacuna jusalicushganpita salvandpami Tayta Diosninsi cachamash.]

Ogracash uyshaman tincusiypa Jesucristo yachasishgan
(Lucas 15.3-7)
12 “Pipis pachac (100) uyshanpita jucta ograycorga ¢manacu waquin cagta
juc pasaman aylurcur jucla aywan ashimunanpa?
13 Tariycorga fiyupami cushicun. Manami sayndga cushicunsu mana
ogracag uyshancunapéga.
14Saynodlami ciélucho caycag Tayta Diosninsi munansu payman yédracogcuna
ni juclaylapis ogracdnanta.

Imaypis perdonanacunansipd Jesucristo tantyasishgan
(Lucas 17.3)

15 “Tayta Diosman ydracog mayiqui manacagta jitapashushpayqui
contrayqui sharcuptin, perjuiciuta rurashuptiqui, lulapashuptiqui
puntata japalanwan parlanqui jusalicuycashganta tantyasinayquipa.
Tantyasiptiqui chasquicuptenga perdonanqui. Sayno perdonarga alitami
ruraycanqui.

16 Tantyasiptiquipis mana chasquishuptiquega ishcay o quimsa yéracog
mayiquita pushanqui jusalicuycashganta tantyasiyananpa.

17 Paycunatapis mana cidsucuptenga lapan yaracog mayiquicuna
shuntacdyashganman pushaycur tantyasiyanqui jusalicuycashganta.
Saychopis mana cdasucuptenga gampis y lapan yédracog mayiquicunapis
paywan amana shuntacdyaynasu. Payga jusasapano y runacuna chiquishgan
impuesto cobrag runandmi caycan.

18 “Sayno mana casucogcunata corrigiydnayquipd munayyogmi gamcuna
caycdyanqui.

19 Yapaypis gamcunata né: Juc ishcayla carpis Tayta Diosta manacup-
tiquega paymi yanapéashunqui munashganta ruranayquipa.

20 Juc ishcayla carpis Diosta manacuydnayquipd nogapa jutécho
shuntacdyaptiquega gamcunawanmi caycdsha.”

Imaypis perdonanacur cawanansipd Jesucristo yachasishgan

21 Sayno yachasiptinmi Pedro taporgan: “Pipis rabiandsimaptenga ¢ayca
cutitd perdondman, taytay? ¢Ganchis cutisura?”

22 Sayno tapuptinmi Jesus nergan: “Manami ganchis cutilasu perdonan-
quiman, sindga perdonta manacushuptiquega ayca cutipis perdonanqui.
Saynola ayca cuti rabianésishuptiquipis ama yarparaycanquisu.”

23 Saypitanami Jesus nergan: “Juc nacion mandag runapashi cargan asca
yanapagnin runacuna. Say yanapagnincunatashi say mandag nergan cuen-
tata goyananpa.

24 “Sayno cuentata manaptinshi jagan runata apayargan. Say runaga
yupaytapis mana atipaypéshi* say mandagpa jagan cargan.

* 18:24 Griégucho nican chunca waranga (10,000) talentucuna jagan cashganta. Mayjina ricu carpis
manami pipis aypasinmansu cargan say guellayta pagananpa.

25Jaganta pagananpd mana aypapacuptinshi ashmaynincunata say mandag
nergan: ‘Cay runata, warminta, surincunata y imaycancunatapis rantic-
uyay. Ranticurcurna guellayta apaydmunqui jagapita.

26 Sayno niptinshi say runaga gongurpacuycur ruwacorgan: ‘Taytay, ama
ariranticaycamaysu. Imandpapis jagayquitaga pagaycushayquicher’ nir.

27Sayno ruwacuptinshi say mandag cuyapashpan lapan jaganta perdonar
manana ranticorgannasu.

28 “Sayno perdonarcuptin aywacuycashganchoshi say runa tincorgan juc
arog mayinwan. Say arog mayenga pachac (100) denariushit jagan cargan
say aywaycag runapa. Sayshi aywaycag runaga cuncapita aptacurcorgan:
‘{Jagéta pdgamay!’ nishpan.

29 Sayno ruraptinshi arog mayenga gongurpacuycur ruwacorgan: ‘Ja-
gayquitaga pagayculashayquicher, taytay. Ichiclata shuyaycaldmay, ari’ nish-
pan.

30 Sayno ruwacuptinpis manashi arog mayinta perdonayta munargansu.
Saypa trucanga carcilmanshi wichgasergan jaganta pagashganyag.

31“Sayno rurashganta ricaycurshi waquin arog mayincunaga fiyupa rabi-
andyargan. Sayshi mandagman aywar wilayargan say perdonashgan runa
arog mayinta carcilman wichgasishganta.

32 Sayshi say perdonashgan runata gayaycasir say mandag nergan: ‘iMana
cuyapdcog runa! ¢Manacu yarpanqui sayjinanpa jaga captiquipis ruwa-
camaptiqui lapanta perdonashgéata?

33Sayno perdonaycaptéga ¢imanirtd gamga arog mayiquita perdonashcan-
quisu?’

34 Sayno fiyupa rabiacurshi say mandag carcilman quiquintapis wich-
gasergan. Saychomi wardia castigargan say mandagpa jaganta pagananyag.”

35 Sayno wilaparcurmi Jesis nergan: “Runa mayiquicunata lapan
shonguyquiwan mana perdonayapthuega gamcunatapis Tayta Diosninsi
manami perdonaydshunquipdsu.”

19

Majayogcuna mana raquicdnanpd Jesucristo yachasishgan
(Marcos 10.1-12)

1 Sayno yacharcasirmi Galilea provinciapita aywar Jordan mayupa wac
simpanpa Jesus tumargan Judea provinciaman chananpa.

2 Say quinranpa puriptin asca runacunami guepanta aywayargan. Say-
chomi gueshyagcunatapis Jesus aliyasergan.

3Saymanmi fariseo runacuna aywaycur lutanta parlasinan cash ali shim-
ilanpa Jesusta tapuyargan: “:;Ima achéquilapis warminpita runa raquican-
mancu o manacu?” nir.

4 Sayno tapuyaptinmi Jesus nergan: “;Manacu gamcuna liyiyashcanqui
Tayta Diosninsipa palabranta? Saycho nican olguta warmita Tayta Dios
camashgantami.”

> Sayno camarcurmi Tayta Dios nergan: ‘Sayno captinmi warmita ashir
runa promitin mana raquicaypa tdnanpd. Saymi majasacarna mamanpa
taytanpa maquincho caycashganpita runa yargucun warminwan tananpa.
Warminwan tarnami jépa carpis paywan say castalana ricacun.”™

6 Sayno cananpd Tayta Dios nicaptenga mananami ishcay castanasu
caycdyan, sin0ga juc castalanami caycan. Saymi Tayta Diosninsi juclasash-
gantaga pipis raquinmansu.”

T 18:28 Juc denarioga juc jornalpa chaninmi cargan. * 19:4 Génesis 1.27; 5.2 * 19:5 Génesis 2.24

7Sayno niptinmi fariseo runacuna tapuyargan: “Sayno captenga ¢imanirta
Moisés guelgashgancho nican raquicar papilta firmaparcuptin warmi aywa-
cunanpa cashganta?”*

8 Sayno tapuptinmi Jesus nergan: “Tayta Diosninsega runata warmita
camargan majasacarnaga mana raquicaypa tayananpami. Sayno captinpis
runacuna mana cdsucog cayaptinmi Moisesta Tayta Dios tantyasergan sayno
guelgananpa.

9 Sayno captinpis nogaga caynomi né: Maygan runapis warmin mana
jarucuycaptin warminpita raquicarcur juc warmiwan targa adulteriuchOmi
caycan. [Sayn0Opis runanpita raquicash cag warmiwan pipis targa adulteri-
uchomi caycan.]”

10Saymi disc'l’puluncuna niyargan: “Sayno captenga mejor warmitapis ama
ashishwansu.”

11Sayno niyaptin Jests nergan: “Sayno niyaptiquipis manamilapansu ma-
jaynag cawayta camapacuyan. Waquilanmi majaynag tacuyananpa caycayan.

12Waquin runacunaga yurish majaynagla tdcunanpami. Waquenga capash
carmi* majasacaytapis munayannasu. Waquinnami isanga Tayta Diosnin-
sipa wilacuyninta wilacur puricunan cash mana majasacaylapa ticuyan.
Pipis mana majasacaylapa tdcuyta munarga japala tdcusun.”

Wamracunapdi Tayta Diosta Jesucristo manacushgan
(Marcos 10.13-16; Lucas 18.15-17)

13 Saypitanami wamracunata Jesus cagman apayargan umanman
maquinta churaycur Tayta Diosta manacunanpd. Wamracunata apaycagta
ricarmi discipuluncuna michéyargan.

14 Saymi discipuluncunata Jesus nergan: “Wamracunata apacaydmunanta
ama michdyaysu. Wamrano cagcunami Tayta Diospa naupanman
chéyangapa.”

15Sayno nircurmi wamracunapa umanta yataycushpan Tayta Diosta man-
acorgan. Nircurnami saypita aywacorgan.

Ricu runa ajatarda salvacunanpd Jesucristo yachasishgan
(Marcos 10.17-31; Lucas 18.18-30)

16 Juc cutich6mi juc magtat Jesusman aywaycur nergan: “[Gam imaycat-
apis musyanquimi, taytay.] Saymi tapuculdshayqui. ¢Imatatd rurdman Tayta
Diospa naupanman chandpa?”

17Saymi Jesus nergan: “Tayta Diosnilansimi lapantapis musyaycan. Saymi
mayna nimashcansi mandamientuncunata cumplir naupanman chdnansipa
cashganta. Sayta musyaycarga ¢imanirtd tapumanqui?”

18 Sayno niptin say magta taporgan: “;Maygan mandamientucunatati
cumpléman, taytay?”

Saymi Jesus nergan: “Runa mayiquita ama wanusinquisu. Ama adulteriu-
cho canquisu. Ama suwacunquisu. Manacagtaga ama pitapis tumpanquisu.

19 Mamayquitawan taytayquita ali ricanqui. SaynOpis runa mayiquita
lapan shonguyquiwan cuyay.”™

20 Saymi magta nergan: “Saycunataga [wamra cashgapitami] lapanta
cumplishca, taytay. ¢Imatd mas pishiycdman cumplindpa?”

19:7 Deuteronomio 24.1 19:12 Say wisanmi runacunata acraycur mandag reycuna capasiyag
warmicunata mana munapdyananpd. Nircurnami say capash runacunata reycuna churayag warmin-
cunata cuidayénanpd carpis o quiquinta mandéasiydnanpépis. T 19:16 Waquenga “magta” ninanpa
trucanga “mozu” niyanmi. 19:19 Exodo 20.12-16; Levitico 19.18; Deuteronomio 15.16-20

21 Niptin Jesus nergan: “Lapanta cumpliycarpis Tayta Diospa naupanman
chénayquipdga lapan imayquicunatapis ranticuycur guellayta muchogcu-
nata aypuy. Sayno rurashpayquega gloriaman riquézayquita churacognomi
caycanqui.”

22 Sayno niptinmi segaypa ricu car say magta laquish aywacorgan.

23 Magta sayno aywacuptinmi discipuluncunata Jesus nergan: “jAjami cay-
can ricu runacuna Tayta Diospa naupanman chédydnanpdga!

24 Auja uchcupa caméllo pasayta mana camdpacushganno ricu runapis
quiquilanpitaga Tayta Diospa naupanman chayta manami camépacunsu.”

25 Sayta wiyar discipuluncuna segaypa mansacash niyargan: “Sayno
captenga ¢pird salvacongapa?”

26 Saymi paycunata ricdrishpan Jesus nergan: “Quiquilanpitaga runacuna
manami salvacuyta camépacuyansu. Tayta Dioslami pitapis salvan. Saymi
Tayta Diosninsipédga imapis ajasu.”

27 Saymi Pedro nergan: “Nogacunaga lapantami imaycatapis
cachariyashcd gamta gatirdydndpd, taytay. Sayno ruraycdyaptéga /imatd
canga nogacunapaga?”

28 Sayno niptinmi Jesus nergan: “Juicio finalcho lapan runacunata NOGA
juzgaptémichuncaishcay (12) tronucunachojamacuyanquipd. Saychomi gam-
cunapis chunca ishcay castapita mirag Israel mayinsicunata juzgayanquipa.

29 Noga munashgita ruranan cash pipis wayinta, wauguincunata, panin-
cunata, mamanta, taytanta, surincunata y chacrancunatapis cachareg caga
pachac (100) cuti mastami chasquengapé. Saynopis wanucur Tayta Diospa
naupancho imayyagpis cushishmi cawangapa.

30 Waquin runacuna, ricu cashganpita respitadu carpis, gloriaman man-
ami chdyangasu. Waquin runacunami isanga, mana césush pobri carpis,
gloriaman char cushicuyangapa.”

20

Mincaycunaman tincustypa Jesucristo yachasishgan

1 Saypitami Jesus nergan: “Tayta Diospa maquincho cawagcuna imano
cananpa cashganpitapis canan tantyasiyashayqui. Juc runashi tuta tutala
mincay asheg aywargan liva chacrancho arusinanpa.

2 Mincayta tariycur aycata pagananpdpis parlarcurshi tiva chacrancho
arunanpa cachargan.

3 “Saypita las nuévimanno plédzapa yapay yargurshi runacunata tarergan
aruyniynag puriyciyagta.

4 Sayshi nergan: ‘Gamcunapis uiva chacrdcho aruyanayquipd aywaycuyay.
Aruyashgayqui-tupumi pédgaydshayqui. Sayno niptin paycunapis cushish
aywayargan.

5“Pulan junag caycaptinpisy tardi malway inti caycaptinpis say chacrayog
runaga yapay mincay asheg aywargan. Sayshi tarishgan runacunatapis
mincacorgan chacranman arog aywayananpa.

6 “Saypita inti jegaycaptinnashi yapay pldzaman aywar runacunata tar-
ergan aruyniynag caycagta. Sayshi paycunatapis nergan: ‘Gamcunapaga
¢manacu aruyniqui can caycho goyaypa puricuydnayquipa?’

7*“Sayno niptinshi paycuna niyargan: ‘Manami pipis mincacayimashgasu
arupayandpa, taytay.’

“Saymi nergan: ‘Sauraga gamcunapis aywaycuyay chacréacho
arupdydmadnayquipd. [Aruptiquega pagashayquimi.]

8“Pasa sacaycaptinnashisay &mu capatazninta nergan: ‘Lapan arogcunata
gayaycasimur pdgay guepata arog yaycogcunapita galaycur tutapita yaycog-
cunayag.’

9 Sayno gayasimuptinshi shaydmorgan inti jegaycaptin arog yaycogcuna.
Paycunashi chasquiyargan juc jornal complétu paguta.

10Sayno chasquiyashganta ricarshi tutapita arogcunaga shaydmorgan mas
ascata chasquiyédnanpd cayashganta yarpar. Sayno yarparpis juc jornal
complétulatashi chasquiyargan.

11" Waquin chasquishgannédla chasquirshi puntata yaycogcunaga
chacrayogta niyargan:

12 Ultimo  yaycamogcuna juc hérala aruyciyaptenga ¢imanirtd
nogacunataga sayjina shanaycho aruycayaptépis paycunata pagashgayquinola
pagaycdydmanqui?’ nir.

13“Sayno niyaptinmi chacrayog runa nergan: ‘Parlashgansinéla pagaycarga
manami gamcunata engafiaycdsu.

14 Parlashgansino pdguta chasquiycarga ¢imatanatd mds munanqui? No-
gapitanacher cacun guepa yaycamogcunatapis gamcunatanola pagaptéga.

15 Gamcunaga ¢ima cuentayogti cayanqui aycata pagacuptépis? ¢Ali runa
cashgépitacu jamurdydmanqui?’ ”

16 Sayno wilaparcurmi Jesus nergan: “Say arupacuyman punta yaycog-
wan guepa yaycogpis iwal pdguta chasquishgannomi Diospa wilacuyninta
mas puntata chasquicogcuna y guepatara chasquicogcunapis gloriaman
chdyangapa. [Salvananpé ascagta Tayta Diosninsi gayasiptinpis walcaglami
naupanman changapa.)]”

Wanusish cananpda Jesucristo yapay wilacushgan
(Marcos 10.32-34; Lucas 18.31-34)

17 Jerusalenman aywaycdyashganchomi chunca ishcay (12) acrashgan
discipuluncunata juclaman gayaycur Jesus nergan:

1819 “Musyayanquimi Jerusalenpa aywaycashgansita. SaychOmi
mandag cuiracuna y Moisés guelgashganta yachasegcunapis NOGATA présu
sariydmanga. Nircurmi wanusiydménanpd mana Israel runacunapa
maquinman entregaydmanga. Paycunanami asipdydmanga, astaydmanga
y crucificaydmangapis. Sayno captinpis quimsa junagtaga cawarimushami.”

Jesucristupa manddsegnin cayta Santiaguwan Juan munayashgan
(Marcos 10.35-45)

20 Saypitami Santiaguta y Juanta pushacurcur maman aywargan Jesus
cagman. Paymi Jesuspa puntanman gongurpacuycur nergan: “Ruwac-
uléshayqui, taytay.”

21Sayno niptin Jesus nergan: “Captenga alicher canman.”

Saymi say warmi ruwacur nergan: “Mandag canayquipa Tayta
Diosninsi churashuptiqui cay ishcay wawdcunata churayculanqui gamta
manddsishunayquipd, taytay. Jucta deréchayqui cagman y jucagtana isogniqui
cagman jamaycasilanqui.”

22 Saymi mamantawan Santiaguta y Juanta Jesus nergan: “Gamcu-
naga mana tantyacuypachd@ manacaycidydmanqui. ¢Gamcuna awantayan-
quimansurd nogata nacasimashganno nacasiydshuptiqui?”

Saymi paycuna niyargan: “Au, awantayashami, taytay.”

23 Sayno niyaptin Jesuds nergan: “Rasunpaypami noga nacashgino gam-
cunapis nacayanquipa. Sayno captinpis isognéman y deréchdmanga pitapis
jamasishé Tayta Dios nimashgan caglatami.”

24 Santiagupawan Juanpa maman ruwacushganta wiyarmi waquin cag
discipuluncuna rabiandyargan.

25 Saymi discipuluncunata gayaycur Jesus nergan: “Gamcuna musyayash-
gayquinOpis nacion mandag runacunaga mandag cayninman atiénicuycur
runacunata mandayan.

26-27 Gamcunachdga manami sayno canmansu. Saypa trucanga waquin
runacunapita mads ali ricash cayta munarga runa mayiquita ashmaynola
yanapayay.

28 Manamirunacunata munashgdta rurasindpasu NOGA shamushci, sindga
runacunata yanapandpami shamushcd. Saynopis shamushcd runacuna-
raycu wanur salvandpami.”

Ishcay gaprata Jesucristo aliydsishgan
(Marcos 10.46-52; Lucas 18.35-43)
29Jeric6 marcapita Jesus aywacuptinmi asca runa payta gatirdyargan.
30Say nanichdmiishcay gapra runacunajamaraycdyargan. PaycunamiJesus
pdsaycagta wiyar gayacuyargan: “jRey Davidpa castan Jesus, nogacunata
cuyapaycayaldmay!” nir.
31Sayno gayacuyaptinmi runacuna olgutupéyargan upélacuydnanpa. Sayno
olgutupdyaptinpis masrami gayacuyargan: “jRey Davidpa castan Jesus, noga-
cunata cuyapaycayaldmay, ari!” nir.
32 Sayno gayacuyashganta wiyarmi Jesusga ichisquergan. Nircurnami
gayaycur taporgan: “;Imacho yanapanatatd munaycanqui?” nir.
33 Niptin paycuna niyargan: “Nawécuna ricanantanami munayd, taytay.”
34 Sayno manacuyaptinmi paycunata cuyapar nawincunata yataycorgan.
Sayno yataycuptinmi jinan héra nawincuna ricarganna. Saymi paycunapis
Jesusta gaticurcur aywacuyargan.

21

Jerusalenman Jesucristo yaycuptin runacuna alabayashgan
(Marcos 11.1-11; Lucas 19.28-38; Juan 12.12-19)

1 Saypitanami discipuluncunawan Jesus aywayargan Jerusalenman.
Olivos 16macho caycag Betfagé marcaman chdydnanpdna caycar ishcay
discipuluncunata puntata cachargan:

2“Aywayay Betfagé marcaman. Marca yaycunalanchomi tariyanqui malta
wawayog ashnu wataraycagta. Sayta pascarir apaydmunqui.

3 Pipis: ‘¢Imanirtd ashnota pascaycdyanqui?” niydshuptiquega niyanqui:
‘Sefior Jesusmi nistaycan muntacunanpd. Ratumanpaypami cutirasiyamusha.

4Sayno cananpami Tayta Diosninsipa profétan cayno guelgargan:
“Jerusalén marcacho tag runacuna, ricayay mandagniqui rey
shamuycagta.”
Payga mana runa-tucuylapami manard amansashga ashnun muntash
shamuycan.”™
6Jesus nishgannolami discipuluncunaga aywar malta ashnuta apaydmorgan.
7 Mamantinta apaycur punchuncunata say malta ashnuta caruna-
parcuyaptinmi Jesus muntacorgan.
8 Sayno aywaptinmi asca runacuna marcapita aywayargan Jesusta
chasquicog. Saymi waquin jacuncunata punchuncunata jorgurir Jesus

* 21:51safas 62.11  21:5 Zacarias 9.9

aywashgan ndniman mashtayargan. Waquinnami palmata muturir muturir
niniman mashtayargan payta cushish chasquicuyashpan.™

9 Saymi puntanta aywagcuna y guepanta aywagcunapis cushicuyashpan
niyargan: “iTayta Diosninsi cachamushgan mandamagninsi caychénami cay-
can! jPaymi David castapita mandamagninsi rey caycan! Tayta Diosninsi
imayyagpis alabash cayculdsun!”*

10Jerusalenman Jesus sayno yaycuptinmi runacuna yargayimorgan payta
ricaydnanpd. Saymi jucninpis jucninpis tapunacuyargan: “¢Pitd yay-
caycdmun?” niyashpan.

11 Saymi runacuna niyargan: “Payga caycan Galileacho caycag Nazaret
marcapita shamog Jesusmi. Payga Tayta Diosninsipa profétanmi caycan.”

Templo patiucho ranticogcunata Jesucristo gargushgan
(Marcos 11.15-19; Lucas 19.45-48; Juan 2.13-22)

12 Templo patiuman yaycurirmi saypita Jesus gargorgan ranticuycagcu-
nata y rantipacuycagcunatapis. SaynoOlami guellay ranticogcunapat
mésantapis y paloma ranticogcunapa mésantapis ticwar ushargan.

13 Gargurmi paycunata nergan: “Tayta Diosninsipa palabranchéga
caynomi guelgaraycan: ‘Templdga canga nogata manacaydménanpiami.™
Sayno  guelgaraycaptenga ¢imanirtd gamcuna ticrasiyashcanqui
suwacunapa machayninmanno?”

14Saychomi gapracuna y wegrucunapis Jesuspa naupanman aywayargan.
Paycunataga lapantami aliydsergan.

15 Sayno aliyaycésegta ricaycurmi mandag cliracuna y Moisés guelgash-
ganta yachaseg runacunapis fiyupa rabiandyargan. Sayndlami rabiandyargan
wamracunatapis cayno negta wiyar: “jMandaménansipd rey Davidpa castan
chdmushganami! jGloria Dios!”

16 Sayno rabiandyarmi Jesusta niyargan: “¢Wiyanquicu say wamracuna
nicédyashganta?”

Saymi Jesus nergan: “Au, wiydmi. {Manacu gamcuna liyiyashcanqui cayno
guelgaraycashganta:

‘Gamta alabaydashunayquipd wasguish wamracunata y chuchuycag wamracu-
natami tantyasishcanqui, Tayta Dios’?”™*

17 Paycunata sayno nisquirmi Betania marcaman cutergan saycho
posadacunanpa.

Jigus jacha saquinanpd Jesucristo nishgan
(Marcos 11.12-14,20-24)

18 Waraynin tuta Jerusalenman Jesus cutiycarmi micanargan.

19Saymi jigus jachata ricaycur aywargan wayuyninta ashinanpa. Wayuyn-
inta ashir manami juclaylatapis tarergansu. Rapralanta tariycurmi nergan:
“jCananpitaga manami imaypis wayunquipénasu!”

Sayno niptin jinan hdrami say jigus jacha saquicécorgan.

20 Sayta ricaycurmi discipuluncuna Jesusta tapuyargan: “sImanOpatd say
jigus jacha rasla saquisquish?”

21:8 Say wisan costumbri cashganno marcaman juc rey yaycuptin runacuna cushish chasquicorga

jacuncunata, punchuncunata y palmatapis néniman mashtapéyag. 21:9 Salmo 118.25-26; 148.1
T 21:12 Jesus cawanan wisanmi Roma runacunapa guellayninta Israel runacuna manijayag imatapis
rantipacuyananpd. Tayta Diosninsipd ofrendata apaydnanpdmi isanga templuman apananpd cag

guellaytard rantiyag. * 21:13 Isaias 56.7; Jeremias 7.11 * 21:16 Salmo 8.2

21 Saymi Jesus nergan: “Lapan shonguyquiwan Tayta Diosman yéracorga
cay jigus jachata saquisishganolami gamcunapis mana criyiypa cag milagru-
cunata rurayanquipd. Tagay jircata witicunanpa niyaptiquipis witicongami.

22 Lapan shonguyquiwan yéaracur imatapis Tayta Diosta manacorga man-
acuyashgayquita chasquiyanquipdmi.”

Templo patiucho ranticogcunata gargunanpd Jesucristo munayyog cash-
gan

(Marcos 11.27-33; Lucas 20.1-8)

23 Saypita Jerusalenman cutirmi templo patiuman Jesus yaycorgan. Say-
choyachaycasiptinmi mandag cliracuna y Israel mayor runacuna Jesusta tapu-
yargan: “Gamga ¢ima munayniquiwantd templo patiucho ranticogcunata
gargushcanqui? ¢Pitd nishushcanqui sayno gargunayquipa?”

24-25 Sayno niyaptinmi paycunatapis Jesus taporgan: “Gamcunatapis
canan tapuydshayqui. ¢Pitd Juanta cachamorgan bautizananpéa? ¢Tayta Dios-
ninsicu o runacunacu? Tapushgita niydmaptiquega nogapis wilashayquimi
pipa munayninwan templo patiupita gargushgatapis.”

Sayno niptinmi quiquinpura wilanacuyargan: “Ama nishunsu Tayta Dios-
ninsi cachamushganta. ‘Tayta Diosninsimi cachamush’ nishgaga: ‘¢Imanirtd
criyiyargayquisu?’ niméashunmi.

26 Sayndpis ama nishunsu runacuna cachaydmushganta. Sayno nishgaga
runacuna samgarpis ushaycamashwanmi. Lapanmi yarpdyan Juanga Tayta
Diosninsipa profétan cashganta.”

27 Sayno wilanacurcurmi paycuna niyargan: “Manami musyayasu pi
cachamushgantapis.”

Sayno niyaptinmi Jesus nergan: “Gamcunapis mana wilaycayamaptiquega
nogapis manami wildsu pipa munayninwan templo patiupita ranticogcu-
nata gargushgatapis.”

Mandag cliracuna mana ali cashganta Jesucristo yachasishgan

28 Saypitana Jesus nergan: “Juc runapashiishcay surincuna cargan. Sayshi
mayor cag surinta nergan: ‘Ay, hijo, canan junag arupaycaldmay.

29 Sayno ruwacuptin surin nergan: ‘{Manami tiemp0 cansu yanapadndpa!’
Sayno nircurpis yarpachacurerga taytanta yanapag aywargan.

30 Mayor surin cagta mincacushgannoélashi shulca cag surintapis min-
cacorgan. Sayshi say surenga: ‘Yanapdashayqui ari, papd’ nergan. Sayno
aunircurpis manashi aréseg aywargansu.”

31Sayno wilaparcurmi mandag cliracunata y autoriddcunatapis Jesus tapor-
gan: “Say ishcan wauguipita ¢ maygantd taytan munashganta rurash?” nir.

Sayno niptin: “Mayor cag surinmi” niyargan.

Saymi Jesus nergan: “Say mayor cag surin fiégarcurpis yanapashgannomi
Romapa impuesto cobragcuna y jusalicog warmicunapis caycdyan. Jusancu-
nata cacharir Tayta Dios munashganno cawayashpanmi paypa naupanman
chdyangapd. Gamcunami isanga Tayta Diosta mana cdsucur naupanman
chéyanquipdsu.

32 Juan Bautistaga yachasergan jusalicuycunata cacharir Tayta Dios mu-
nashganno cawaydnanpdmi. Sayno wilacuycaptinpis gamcunaga man-
ami chasquicuyashcanquisu. Runacuna chiquiyashgan impuesto cobrag-
cuna y jusalicog warmicunami isanga pay wilacushganta chasquicuyash.
Paycuna chasquicuyashganta ricaycarpis gamcunaga imaypis manami
chasquicuyashcanquisu.”

Chacra arrendag runacunaman tincusiypa Jesucristo yachasishgan
(Marcos 12.1-12; Lucas 20.9-19)

33 Mastapis Jesus tincusiypa yachasergan: “Juc runashi juc chacra tlivata
plantargan. Nircurnashi uywacuna mana yaycunanpa guenchasergan.
Saypitanashi Uva jarucuna pozutapis jinan chacracho rurasergan. Nir-
curnashi suclatapis rurasergan uvata tdpananpd. Lapanta ruraycasirnashi
chacra arog runacunata arrendacuycur jucld marcapa aywacorgan saycho
tananpa.

34 “Cosécha galaycuptinnashi cachargan ashmaynincunata tiva chacra ar-
rindunpita cobramunanpa.

35 Cobracog chaptinshi chacra arrendagcunaga say ashmaycunata
waquinta magayargan, waquinta wanusiyargan y waquintanashi samgar
ushayargan.

36 Sayno rurayaptinpis chacraydga yapayshi waquin ashmaynincunata
cachargan. Paycunatapis saynolashi rurayargan.

37  “Ultimutaga cuyay surintanashi cachargan: ‘Surétaga
chasquicuyangami’ nir.

38 Sayshi say surin chaycagta ricaycur chacra arrendagcuna wilanacu-
yargan: ‘Tagaymi cay chacrawan quédananpd caycan. Nogansipdna cay
chacra cananpa payta wanuriycasishun.’

39 Sayshi chaycuptin tlva chacrapita jucldman jorgurir wilanacuyash-
gannola wanusiyargan.

40 “Sayno rurayashganpita say tiva chacraydga c¢imatatd ruranga say
chacrata guechuyta munag runacunata?”

41Jesus sayno tapuptinmi paycuna niyargan: “Say mana ali runacunataga
mana cuyapaypami wanusir ushanga. Nircurmi tlempulancho chacra ar-
rindupita pagag cagtana chacranta arrendacuycongapa.”

42-43 Sayno niptinmi Jesus nergan: “Say chacra arrendag mana ali runacu-
nata wanusiyashgannomi gamcunatapis Tayta Diosninsi infiernuman gay-
cuyashunquipd. Pay munashganno cawagcunatami isanga salvangapa. In-
fiernuman gaycuydshunayquita mana munarga Tayta Diosninsipa palabran-
cho cayno guelgarashganta tantyacuyay:

‘Wayi sharcasegcuna: “Manami alisu cay rumi” nir jitariycuyaptinpis wayi
esquinaman cimientupd say rumi churashganami caycan.
Cimiento cananpéga Tayta Diosninsimi churash.

Sayno churash captinmi cushicuypa caycan.’s
44 Pipis say cimiento rumi jananman tuneg cdga ushacangami. Saynolami
pipa jananmanpis say rumi unyarga pasaypa ushacéasenga.”

45 Sayno tincusiypa yachasiptinmi mandag cliracuna y fariseo runacuna
tantyayargan tumasipaylapa paycunata Jesus sayno nicashganta.§

46 Saymi rabiandyashpan présu sariyta munarpis camépacuyargansu runacu-
nata mansapdyashpan. Lapan runacunami parlayag Jesusga Tayta Diosnin-
sipa profétan cashganta.

¥ 21:42-43 Salmo 118.22-23. Say rumiman quiquin Jesucristumi tincusicorgan. Saymi Jesucristo
nergan payta chiquiyaptinpis Tayta Diosninsi lapanpitapis mas munayyog cananpa churashganta.

21:45 Cay tincusicuy caynOmi caycan: Chacra duéfioga Tayta Diosninsimi. Chacra duéfiupa ash-
maynincunanami Tayta Diosninsipa profétancuna. Chacra duéfiupa surinnami Jesucristo. Chacra
arrendag fiyu runacunanami Jesucristupa contrancuna.

Casaracuy fiestaman tincusiypa Jesucristo yachasishgan
(Lucas 14.15-24)

1Saypitanami casaracuy fiestaman tincusiypa Jesus yachasergan:

2“Juc mandag reyshi olgu surin casaraptin fiestata rurargan.

3 Sayshi ashmaynincunata cachargan gayasishgancunata fiestaman
pushaydmunanpd. Sayno gayasiptin say gayasishgan runacuna manashi
mayganpis aywayta munayargansu.

4 Saypita yapayshi waquin ashmaynincunatana cachargan: ‘TorOcunata y
wera cag wdcdcunatapis pishtarcasir micuyta rurasishgé listunami caycan.
Gayasishgacuna jucla shaydmusun suré casaraptin fiestacho canansipa!

5 Sayno gayasiptinpis manashi mayganpis say fiestaman aywayargansu.
Saypa trucanga chacran arogshi waquin aywacuyargan. Waquinshi nego-
ciun ranticog aywacuyargan.

6 Waquinnashi say reypa ashmaynincunata magaycashgalancho wanusi-
yargan.

7*“Sayshi fiesta rurag reyga fiyupa rabiacur soldaduncunata cachargan ash-
maynin wanuseg runacunata wanusiyananpa y marcantapis rupasiyéananpa.

8 Nircurshi ashmaynincunata nergan: ‘Suré casaraptln fiestata ruranépa
lapanpis puestushganami caycan. Sayno captinpis say gayasishga runacuna
manacagman churamarmi shayamushgasu.

9 Cananga céllicunapa aywar tariyashgayqui cag runacunata wilayay pues-
tucushgansi fiestaman shaydmunanpa’

10“Sayno niptinshi ashmaynincuna yargur wilayaptin ali runapis mana ali
runapis fiestaman chéyargan wayi juntagpa.

11 Sayshi wayicho caycag runacunata ricananpd yaycur say rey ricargan
juc runa casarag magtata® mana respitashpan trucacéni saycho caycagta.

12 Say respétuynag runata ricaycurmi taporgan: ‘Amigo, trucacurcur
shamunayquipd cashganta musyaycar ¢imanirtd mana trucacuylapa cayman
shamushcanqui?” Sayno tapuptinmi say runa pengacushpan imaniytapis
camapacorgansu.

13 Sauraga ashmaynincunata say rey nergan: ‘Suré casaraycaptin tru-
caconi shamur manacagman churashganpita chaquipita maquipita pan-
cayay. Nircurna yanauyaycag sacayman jitarpuyay. Saychoémi fiyupa wagar
quiruntapis uchongapa. ”

14Sayno wilaparcurmi Jesus nergan: “Tayta Dios lapan runacunata gloria-
man chénanpa gayasiptinpis waquilanmi gloriaman chéyangapd.”

Impuestuta pdgananpd 0 mana pdgananpd cashgantapis Jesucristuta
tapuyashgan
(Marcos 12.13-17; Lucas 20.20-26)

15 Saypita fariseo runacuna templupita yargurcur wilanacuyargan ali
shimilanpa Jesusta parlapar lutanta parlasiyinanpd, nircur lutanta parla-
sishgalanwanna acusaydnanpa.

16 Saymi imata ninanpdpis shumag yacharcasir fariseo runacuna cacha-
yargan discipuluncunatawan Herodispa favornin sharcog runacunata. Pay-
cunami Jesusta niyargan: “Nogacuna musyayami imata yachasirpis Tayta
Dios munashganno shumag yachaycasishgayquita, taytay. Saymi yachagtapis
mana yachagtapis Diospa wilacuynin nishgannola yachasinqui.

22:11 Waquenga “magtata” ninanpa trucanga “mozuta” niyanmi.

17 Gampa yarpayniquipitaga Romacho emperador Cesarpd impuestuta
¢pagashwancu 0 manacu?”+

18 Lutanta parlasiyta munar sayno tapushganta tantyarmi Jesds nergan:
“iIshcay cdra runacuna! ¢Imanirtd lutanta parlasimayta munayanqui?

19 Ma ricasimay say impuesto pdganayquipa cag guellayta.”

Sayno niptinmi sararashgan guellayta Jesusta aptaparcorgan.

20 Sayta ricaycur Jesus taporgan: “Cay guellaycho ¢pi runapa retratunta
caycan? Saynopis ¢pipa jutinta guelgaraycan?”

21Sayno tapuptin niyargan: “Emperador Cesarpami.”

Saymi Jesus nergan: “Emperador Cesarpa cagta Cesarta goycuyay. Tayta
Diospa cagtaga Tayta Diosninsita goycuyay.”+

22 Sayno niptinmi say runacuna imaniytapis mana camépacur aywacu-
yargan.

Wanushcuna cawariydmunanpd cashganpita Jesucristo yachasishgan
(Marcos 12.18-27; Lucas 20.27-40)

23 Say junaglami saduceo runacunapis Jesusman aywayargan pay yacha-
sishganta manacagman churananpd. Saymi Jesusta niyargan:

24 “Moisés guelgashgancho cayndmi nican, taytay: ‘Warmiyog runa suriy-
nag wanuptin shulca wauguin cufiddan viiidawan tdsun. Sayn0pami wamran-
cuna say wanog cag runapa surinnéna cayanga.”™

25 Sayno captenga tapucushayqui, taytay. Juc marcachoshi ganchis wau-
guicuna cayargan. Mayor cagshijuc warmiwan targan. Sayshi manara surin
captin wanorgan. Sauraga shulca cag wauguinnashi targan say vitidawan.

26 Paypis surin manara captinshi wanorgan. Saypita mdas shulcan cagna
targan say vilidawan. Paypis wanorgan surin manara captinshi. Saynoéla la-
pan wauguincuna say villdawan tdyargan. Suriynagla lapanpis wanuyargan.

27 Saypitanashi say vitidapis wanorgan.

28 Wanushcunata Tayta Diosninsi cawarisimunan junédga say warmilachi
ganchis wauguipa warmin canga.”$

29 Sayno niyaptinmi Jesus nergan: “Sayno niyashpayquega gamcuna
manami tantyayanquisu Tayta Diospa palabrancho guelgaraycashganta.
Saynopis manami tantyayanquisu wanushcunata cawarisimunanpa Tayta
Dios munayyog cashganta.

30 Wanushganpita cawarimorga mananami pipis warmiyogsu ni runayo-
gsu canga, sinodga gloriacho caycag angilcunandlanami majaynagla cayan-
gapa.

31 Wanushcuna cawariydmunanpéd cashgantaga ¢manacu liyiyashcanqui
Tayta Diospa palabrancho guelgaraycashganta? Abraham, Isaac y Jacob
wanushganpita asca wata guepatarami Tayta Diosninsi Moisesta nergan:

32 ‘Abrahampa, Isaacpa y Jacobpa Diosninmi noga caycd’”* Wanogcuna
mana cawariyamunanpa captenga ¢imanOpata Abrahampa, Isaacpa y Jacobpa
Diosnin canman? Sayno caycaptenga ¢imanirtd gamcuna criyiyanquisu
wanogcuna cawariyamunanpa cayashganta?”

T 22:17 Say wisan Roma autoriddcuna niyargan munaynincho cagcunata impuestuta pigaydnanpé
cashganta y Israel runacunana niyargan say impuestuta pégarga Tayta Diosninsipa contran
caycdyashganta. Saymi: “Impuestuta pégashun” Jesus niptin Diospa contran parlashganta Israel
runacuna niyanman cargan. “Ama pégashunsu” niptenga Roma runacuna rabiandyanman cargan.
¥ 22:21 Tayta Diospa cagtaga Tayta Diosninsita goycuyay ninanga caycan vidansita paypa maquinman
cachaycunansipami. * 22:24 Deuteronomio 2556 S 22:28 Saduceo runacuna sayno niyargan
Tayta Diosninsi wanushcunata cawarisimunanpéa cashganta mana criyirmi. * 22:32 Fxodo 3.6

33Sayno yachasishganta wiyaycur saycho caycag waquin runacuna fiyupa
cushicuyargan: “iJesusga alimi yachasimansi!” niyashpan.

Maygan mandamientuta mds cdsucunansipd cashganpita Jesucristo yacha-
sishgan
(Marcos 12.28-34; Lucas 10.25-28)

34 Saduceo runacunata Jesus updlasishganta musyaycurmi fariseo
runacuna shuntacaycur wilanacuyargan imandpapis Jesusta lutanta
parlasiydnanpa.

35 Sayno wilanacurcurmi Moisés guelgashganta yachaseg fariseo runa
lutanta parlasinan cash ali shimilanpa Jesusta taporgan:

36 “Taytay, ¢maygan mandamientutatd mas casucushwan?”

37 Sayno tapuptinmi Jesus nergan: “ ‘Shumag tantyacuycur lapan

shonguyquiwan y lapan volunténiquiwan Tayta Diosta cuyay

38 Say mandamientumi lapan mandamientupitapis mds cumplinansipéa
caycan.

39 Saynédlami jucag mandamientupis nican: ‘Runa mayiquita lapan
shonguyquiwan cuyay.”™

40 Cay ishcay mandamientuta cumplerga Moisés guelgashgan lapan man-
damientucunata y Diospa profétancuna guelgayashgan mandamientucunat-
apis cumpliycdyanquimi.”

Tayta Dios cachamushgan Cristo Davidnoéla mandag mana cashgan
(Marcos 12.35-37; Lucas 20.41-44)

41Saypita fariseo runacuna saycho shuntacash caycéyaptinmi paycunatana
Jesus taporgan:

42“Gamcunapéaga ¢maygan castapitatd Cristo yurenga?”

Sayno tapuptinmi niyargan: “David castapitami, taytay.”

43 Saymi Jesus nergan: “David castapita captinpis ama yarpdyaysu
Davidnola mandag rey cashganta. Davidnola mandag rey captenga ¢imanirta
quiquin Davidpis Santu Espiritu tantyasiptin mandagnin rey cashganta nin-
man cargan? Sayta nirmi David cayno guelgargan:
44‘Munaynincho sarardmag mandag reyta Tayta Diosninsi cayndmi nergan:
Jamacamuy derécha cag naupidman lapan contrayquicunata vincishgiyag’™
45> Sayno nicaptenga ¢imanOpatd Cristoga Davidnéla mandag rey canman
quiquin Davidpis mandagnin rey cashganta nicaptenga?”

46 Sayno niptin manami pipis contestayta camaépacuyargansu.  Say
junagpita-pasaga manami pipis tapupayta almitergannasu.

23

Fariseo runacunata Jesucristo gayapashgan
(Marcos 12.38-40; Lucas 11.37-52; 20.45-47)
INircurnami runacunatawan discipuluncunatapis Jesds nergan:
2-3“Moisés guelgashganta yachasegcuna y fariseo runacuna Tayta Diospa
palabranta yachasiyashuptiqui chasquicuyay. Isanga paycuna cawayash-
ganndga ama cawayaysu. Diospa palabranta yachasirpis quiquincunaga
manami cumpliyansu.
4Paycunaga runacuna ima ruraytapis mana camépacuyashganyagmi Moisés
guelgashgan leycunamanpis yapa yaparcur imatapis cumpliyananpd niyan.
Sayno yachasiyashganta runacuna cumpliyta mana camaépacuyaptinpis sha-
Cydsinanpa trucanga olgutupdyanmi.

* 92:37 Deuteronomio 6.5  22:39 Levitico19.18 + 22:44 Salmo 110.1

5 “Paycunaga waquin runacunapitapis filacteriancunata® mas jatunta ru-
raycur purisiyan ricagcuna: ‘Payga Tayta Diosta cdsucog ali runami cay-
can’ niydnalanpdmi. Saynopis waquin runacunapita mas jatun flécucunatat
modananpa chuscun cuchunman jiraycur puriyan ricagcuna: ‘Payga Tayta
Diosta césucog ali runami caycan’ niydnalanpami.

6 Micuyédnanpd gayasiyaptinpis paycunaga mésa cagmanrdmi jamacuyta

munayan. Sayndlami sinagogacunachdpis alinnin bancumanré jamacuyta
munayan.

7 Paycunaga plédzacunachtpis yachasicog cashganpita alabash caylatami
munayan

8 “Gamcunaga ama paycunano cayaysu. Manami yachag-tucunayquipdsu
noga yachasishcé. Saypa trucanga tantyacuyay discipuldcuna car say wau-
guila caycdyashgayquita.

9Pi yachasicogtapis Tayta Diosninsitandrdga ama ricanquisu. Tayta Dios-
manga manami pipis iwalansu.

10 Sayno captenga gamcuna wilacuynéta wilacur ama alabash cayta mu-
nalar puriyanquisu. Manami alabash cayta munalar puriyanayquipasu gam-
cunata yachasishca.

11 Maygayquipis ali ricash cayta munarga mana yachag-tucuypa runa
mayiquita yanapanqui.

12 Maygantapis yachag-tucogtaga Tayta Diosninsi manami cdsupangasu.
Mana yachag-tucuypa pi-maytapis yanapagcunatami isanga Tayta Diosninsi
cuyapar yanapangapa.

13 “1Moisés guelgashganta yachasegcuna y fariseo runacuna! jIshcay cara
cayashgayqu1p1tam1 juicio finalcho fiyupa laquicuyanquipa! Wayiman pipis
mana yaycunanpa puncuta wichgapagnomi runacunata wichgapaycayanqui
Tayta Diosninsi munashganta mana yachacuyananpa. Saynolami quiquiqui-
cunapis Tayta Diosninsi munashganno cawayanquisu.

14 [“iMoisés guelgashganta yachasegcuna y fariseo runacuna! jlshcay
cara cayashgayquipitami juicio finalcho fiyupa laquicuyanquipa! Gamcu-
naga Tayta Diosninsita manacuycarpis ali-tupaylapa vilidacunapa ima po-
brézalantapis apacuycdyanqui. Sayno rurayashgayquipitami infiernucho mads
ﬁyupa nacayanquipa.]

15 “iMoisés guelgashganta yachasegcuna y fariseo runacuna! jlshcay
cara cayashgayquipitami juicio finalcho fiyupa laquicuyanquipa! Gamcu-
naga may-saypapis yachaseg aywayanqui fariseo cayman runacuna yay-
cuydnalanpa. ~ Yachasiyashgayquicunata yachacurcurnami gamcunapita
masna ishcay céra cayan. Sayno cashgayquipitami gamcunapis y paycunapis
infiernucho segaypa nacayanquipé.

16 “jJuicio finalchdga fiyupami laquicuyanquipa! Gamcunaga
nicdyanqui Moisés guelgashgan leycunata yachaseg car gaprata
pusharagno caycdyashgayquitami. Sayno niyashpayquipis quiquiquicunaga
manami tantyacuyanquisu lutanta yachaycasishgayquita. Sayno mana
tantyacuyashpayquimi runacunata yachasir nicdyanqui: ‘Pipis templupa
jutinta jogarcur promitishganta mana cumpliptinpis manamiimananpissu.
Templo rurincho caycag goripa jutinta jogarcur promiteg cag isanga sayta
cumplisun.’

* 23:5 Tayta Diospa palabranta papilman guelgarcur Israel runacuna cajitaman winayag urcunman
o ricranman wataycur purisiydnanpd. Say cajitapa jutinmi cargan filacteria. Sayno rurayag Exodo
13.9-cho guelgaraycashgannolami. T 23:5 Flécoga chuscu jilucunami cargan. Saytami médananpa
chuscun cuchunman icsiyag. Mddanancho flécuta ricar Tayta Diospa mandamientuncunata yarpdyag.
Flécupita masta musyanayquipa liyinqui Numeros 15.37-40; Deuteronomio 22.12.

17 iMana tantyacog upa runacuna! ¢{Manacu tantyayanqui templupa jutinta
jogarerga templo rurincho caycag goripa jutintapis jogarishgayquita?

18 “Saynopis gamcunaga runacunata yachaycisiyanqui: ‘Altarpa jutinta
jogarcur promitishganta mana cumpliptiquipis manamiimananpissu. Altar
janancho churashgan ofrendapa jutinta jogarcur promitirmi isanga sayta
cumpliyanqui.’

19 iMana tantyacog upa runacuna! ¢Manacu tantyayanqui altarpa
jutinta jogarerga altar jananman churashgan ofrendapa jutintapis
jogarishgayquita?

20 “Altarpa jutincho jurarga manami altarpa jutilanchdsu juraycan-
qui, sindga altar jananman churashgan ofrendacunapa jutinchopis ju-
raycayanquimi.

21 Templupa jutincho jurarpis manami templupa jutilanchésu
juraycdyanqui, sSindga templucho caycag Tayta Diosninsipa jutinchopis
juraycdyanquimi.

22 Ciélupa jutincho jurarpis saycho Tayta Dios jamaraptin quiquin Tayta
Diosninsipa jutinchomi juraycdyanqui.

23 “iMoisés guelgashganta yachasegcuna y fariseucuna! jIshcay cdra
cayashgayquipitami juicio finalcho fiyupa laquicuyanquipa! Gamcunaga
templuman apaydnayquipd mentapita, anispita y cominuspitapis diezmuta
imaypis raquiyciyanqui: ‘Tayta Diospa palabrancho nishgannoéla lapan-
tami ruraycd’ niyashpayqui. Sayno rurarpis manami cdsucuyanquisu mas
casucuydnayquipd cag mandamientucunata. Say mandamientucunata mana
casucurmi runa mayiquicunata mana ali ricaycdyanqui, cuyapaycayanquisu
y auniyashgayquitapis cumpliycdyanquisu. Diezmuta templuman apar
Tayta Diosninsipa palabranta cumpliyashgayquindéla runa mayiquitapis ali
ricayanquiman, cuyapdyanquiman y immata aunirpis cumpliyanquiman.

24 ;Mana tantyacog upa runacuna! Tayta Dios nishgancunata waquinta
cumplirpis mas cumpliydnayquipd cagcunata manami cumpliycayanquisu.
Sayno carmi yacucho chushpita shuyshuycurra upurpis mana mayayla
jatuncaray cameélluta ultacurcogno caycayanqui.

25 “iMoisés guelgashganta yachasegcuna y fariseo runacuna! jishcay céra
cayashgayquipitami juicio finalcho fiyupa laquicuyanquipd! Gamcunaga
pusillupa y platupa janalanta maylar rurintaga mana maylagnomi
caycdyanqui. Saymi pusillupa y platupa rurincho ganra cashganno mana
ali yarpayashgayquiwan ambicitso cayashgayquipis shonguyquicunacho
caycayan.

26 iMana tantyacog fariseucuna! Tayta Diosninsi munashganno
cawaydnayquipdga puntata jusalicuyashgayquicunatara cachariyay.

27 “iMoisés guelgashganta yachasegcuna y fariseo runacuna! jishcay céra
cayashgayquipitami ]u1c1o finalcho fiyupa laquicuyanquipa! Gamcunaga
cuyaylapa rurash nichu-niragmi caycdyanqui. Nichupa janan cuyaylapa capt-
inpis rurinchdga tulucunapis ismurmi segaypa asyaycan.

28 SaynOlami gamcunapis runacuna ricayashunalayquipd pi-maytapis ali-
tupdyanqui. Sayno cayaptiquipis ishcay céra cayashgayqui y lutan rurayash-
gayquicunaga pasaypa pengacuypami caycan.

29 “iMoisés guelgashganta yachasegcuna y fariseo runacuna! jlshcay
cdra cayashgayquipitami juicio finalcho fiyupa laquicuyanquipa! Gam-
cunaga profétacuna pampardyashgan janancho nichuncunata ruraycur ador-
naycayanqui.

30 Nircurnami nicdyanqui: ‘Say wisan cawarga nogacuna manami
profétacunata wanusiydmansu cargan.’

31 Sayno nicarpis profétacuna guelgayashganta mana cdsucurmi runa-
cunata musyaycdsiyanqui say profétacunata wanusegcunanola gamcunapis
caycdyashgayquita.

32 jProfétacunata wanusishganno cananpis Tayta Diospa wilacognin capté
wanusiyamay, ari! Unay profétacunata wanuseg runacunata juzganan junag
gamcunataga masmi juzgashunquipa.

33 “iCulebra casta runacunal! Tayta Diosninsi infiernuman gay-
cuyashunayquipa cashganpita ¢iman0para salvacuyanqui?

34 Gamcunamanmi cachamushé wilacognécunata y yachasegnécunatapis.
Sayno captinpis gamcunaga waquinta crucificaypa wanusiyanquipa,
waquinta sinagogacunacho astayanquipd y waquintana marcan marcan
gaticachdyanquipa.

35 Abelta wanusishganpita-pasami Tayta Diosninsipa profétancunata runa-
cuna imaypis wanusiyargan Berequiaspa surin Zacariasta altarpa naupan-
cho wanusishganyag.+

36 Say wanuseg runacunatandmi canan wisan Israel runacunata Tayta
Diosninsi juzgangapa.”

Jerusalencho tagcunapda Jesucristo laquicushgan
(Lucas 13.34-35)

37 Saypita Jesus nergan: “iJerusalén runacuna! ¢Imanirtd Tayta Dios-
ninsipa profétancunata y cachamushgan wilacogcunata naupapita-pasa
wanuycdsiyanqui? Chipshancunata maman shuntarcur oglacognopis gam-
cunata asca cutimi shuntayta munargd. Sayno munaptépis gamcunaga
manami munayashcanquisu shuntanéta.

38-39 Saymi gamcunata Tayta Diosninsi manana sapdshuptiqui
chiquishogniquicuna shamur marcayquitapis ushacasiyangapd. Manami
yapay rlcayamanqulpanasu ‘iTayta Diosninsi cachamushgan runa caycarga

shacaldmuy, taytay!”* niydmashgayquiyag”

24

Templo juchusish cananpd cashganta Jesucristo wilashgan
(Marcos 13.1-2; Lucas 21.5-6)

1 Templo patiupita yargurir Jesus aywacuycaptinmi discipuluncuna ni-
yargan: “iCuyaylapa jatusag rumicunawan templunsita sharcaycasiyashga,
taytay!”

2 Sayno niyaptin Jesus nergan: “Cay lapan ricaycayashgayqui cuyaylapa
caycaptinpis chipyagmi ]uchu81yangapa Manami ni juc rumilapis canan
pergaraycashgannodga quédangapdsu.”

Manarda cutimuptin imano cananpd cashgantapis Jesucristo nishgan
(Marcos 13.3-13; Lucas 21.7-19)

3 Olivos lomacho jamapagnomi discipuluncuna Jesusta tapuyargan: “Nish-
gayquinoga ¢;imaytd templo juchusish canga? Sayndpis cutimunayquipd y cay
pasa ushacdnanpéga ¢imatd puntata canga, taytay?”

4 Sayno tapuyaptinmi Jesus nergan: “Pipis lutanta mana criy-
isiyashunayquipa shumag tantyacuyay.

¥ 23:35 Abelta wanusishganpita musyanayquipé liyinqui Génesis 4.8. Zacariasta wanusishganpita
musyanayquipa liyinqui 2 Cronicas 24.20-22. * 23:38-39 Salmo 118.26



SAN MATEO 24:5 55 SAN MATEO 24:23

> Ascagmi Shayamonga ‘Nogaga Cristumi ca’ niyashpan. Sayno nirmi asca
runacunata engafayangapa.

6 May-say nacioncunachdpis guérra captin y wanusinacuy captin ama
mansacdyanquisu. Puntataga saycunalardmi canga. Sayno captinpis cay pasa
manarami ushacangarasu.

7 Juc nacionwan juc nacionmi pelyayanga. SaynOlami muchuypis ter-
remotupis may-saycho cangapa.

8 Sayno captinpis nacaycuna galaycunalanriami saycunaga canga.

9 “Say wisanmi nogata chasquicamagcunata pi-maypis chiquishpan présu
sariyangapa, nacasiyangapa y wanusiyangapaépis.

10 Sayno nacasiyaptinmi ydracaycdydmashganpita guepaman ascag cutic-
uyanga. Nircurnami guepaman mana cutegcunata chiquir autoriddcunaman
apasiyanga castigash cayananpa.

11 Say wisanmi lutan yachasicogcuna Tayta Diosninsipa wilacuyninta
wilacog-tucur runacunata lutanta criyisiyangapa.

12 May-saychopis runacuna chiquinacularmi cawayanga. Sayno cawarmi
runacuna cuyanacuyanganasu.

13 Sayno captinpis wanushganyag noga munashgéino cawagcunaga Tayta
Diospa naupanman chéyangapa.

14 Tayta Diosninsipa wilacuyninta may-say nacioncunachdpis
wilacusquiyaptinrdmi noga cutimushdpa.

Fiyupa nacaycuna cananpd cashganta Jesucristo tantyasishgan
(Marcos 13.14-23; Lucas 21.20-24)

15 “Tayta Diosninsipa profétan Daniel guelgashganndlami Diosta mana
césucog runa™ templo ruriman yaycongapi. (Cay guelgashgita liyegcunaga
shumag tantyacuyasun.)”

16 Say fiyu runa templuman yaycuptin Jerusalén marcapita y Judea provin-
ciacho caycag waquin marcacunapitapis gueshpir aywacuyésun.

17 Wayi janancho cagcunapist jucla gueshpir aywacuydsun. Imata jorgu-
nanpépis wayinman amana yaycuyésunsu

18 Chacrancho caycagcunapis jucla gueshpir aywacuyédsun. Ama cu-
tiydsunsu wayinman trucacunanpa mdodanacunata jorgogpis.

19Sayno gueshpirmi pasaypa cuyapaypéa nacayanga gueshyag warmicuna
y iti wawayog warmicunapis.

20 Tamya quilacho ni sdbado jamay junagcho say gueshpinayqui junag
mana cananpd Tayta Diosninsita manacuyay.

21 Say junagcunaga fiyupami runacuna nacayangapd. Cay pasata Tayta
Diosninsi camashganpita-pasa manami imaypis sayjinanpaga runacuna
nacayashgasu. Saynopis yapayga mananami sayno nacaycuna cangapanasu.

22 Acrashgancunata cuyaparmisay nacaycunata Tayta Diosninsi pasasenga.
Say nacay junagcunata mana pdsasiptenga lapanpis wanurmi ushacdyanman.

23 “Say junagcuna: ‘Tayta Dios cachamushgan Cristo caychdmi wacchomi
caycan’ niyashuptiquipis ama criyiyanquisu.

* 24:15 Daniel 9.27; 11.31; 12.11 24:15 “Cay guelgashgita liyeg céiga shumag tantyacusun”
nishganga cay libruta guelgag Mateo yapashganmi caycan. T 24:17 Israel nacioncho say wisan
wayita gatananpa trucanga terrddo jananman saglarcurmi mituwan tortarcuyag. Say jananchonami
warmicuna y runacuna awacuyag, agacuyag y trigutapis acrayag.

24 Saynopis waquenga: ‘Tayta Dios cachamushgan Cristumi caycé’ o ‘Tayta
Diosninsipa profétanmi caycd’ nir lulacuyashpanmi puriyangapa. Runa-
cunata criyisinan cashmi ima milagrucunatapis rurayanga. Asca runacu-
nata saynopa engafarpis Tayta Diosman ydracogcunataga manami engafayta
camapacuyangasu.

25 Saycuna manara captinmi gamcunata wilayca lutan yachasicogcunata
mana chasquipayinayquipa.

26 “Pipis: ‘Tayta Dios cachamushgan Cristo sunyag jircachomi cay-
can’ niyashuptiquipis ricag ama aywayaysu. ‘WashachOmi pacaraycan’
niyashuptiquipis ama criyiyanquisu.

27 Ciélucho juclépita jucldman elgucuy elagpita asicyagta lapan runacuna
ricayashgannOmi NOGA cutimuptépis lapan runacuna ricaydmangapa.

28 Wiscurcuna shuntacagta ricarmi musyansi wanush uywa saycho ji-
taraycashganta. SaynoOlami cay nishgdcuna pésaycagta ricar musyayanqui
cutimundépdna caycashgéta.

Jesucristo cay pasaman cutimunanpd cashgan
(Marcos 13.24-27; Lucas 21.25-28)

29 “Cay pasacho fiyupa nacaycuna casquiptinrami intipis y quilapis
sacacurponga. SaynoOlami lapan goyllarcunapis shicwaydmonga y ciélupis
sucsucyanga.”

30 Saypitanami NOGATA ricaydmanga pucutay janancho chipipiycar cu-

tiycdmogta.™ Sayno shamuycagta ricaydmashpanmi may-saychopis runacuna
mansarir wagayangapa.

31Sayjunag Tayta Diosninsi cornétata fuerti tucasimuptinmi angilnécunata
cachamusha. Paycunami may-saypitapis nogaman ydracamagcunata
shuntaydmongapa.

Jigus jachaman tincusir imay cutimunanpd cashgantapis Jesucristo tantya-
sishgan
(Marcos 13.28-31; Lucas 21.29-33)

32 “Cay yachasishgidta shumag tantyacuyay. Tamya tiempo galaycuptin
musyayanquimi jigus jacha chinquimunanpi cashganta.

33Sayndlami say nishgd nacaycuna chdmuptin gamcunapis musyayanquipa
cutimundpdna caycashgata.

34Canan cawaycag runacuna manarda wanuyaptinmilapan say nishgécuna
cumplengapa.

35 Ciélupis y cay pasa ushacaptinpis noga nishgécunaga lapanmi cumplen-
gapa.

Jesucristo imay hora cutimunanpd cashganta pipis mana musyashgan
(Marcos 13.32-37; Lucas 17.26-30,34-36)

36 “Imay junag imay hora cutimunépa cashgantaga manami angilcunapis
ni nogapis musydsu. Saytaga Tayta Dioslami musyaycan.

37 “Noé cawanan wisan diluvio elagpita cashgannémi NOGAPIS elagpita
cutimushépa.

38 Noé cawanan wisanpis diluvio manara captinmi runacunaga micur, up-
yar y majasacar caycdyargan. Sayno cawayargan arcaman Noé yaycushgan
junagyagmi.

39 Sayno caycdyaptinmi elagpita fiyupa tamyar cay pasaman yacu juntar-
gan. Saynodpami arcaman mana yaycog lapan runacuna shengaypa wanur

* 24:29 Isaias 13.10; 34.4; Joel 2.10 © 24:30 Daniel 7.13

ushacdyargan. SaynoOlami runacuna mana musyashgan hora NOGAPIS elagpita
cutimushépa.

40 “Cutimushgd junagmi ishcay runacuna chacrancho aruycagpita
chasquicamag cagta pushacushd y mana chasquicamag cagtanami

cacharisha. _ _ )
41 Maraycho ishcay warmicuna agacuycagcunapita chasquicamag cagta

pushacusha y mana chasquicamag cagtanami cacharisha.

42 Sayno caycaptenga gamcuna shuyacayamay puestucushla. Manami
musyayanquisu imay hora cutlmunapa cashgantapis.

43 “Pipis wayinta suwapdnanpd cashganta musyarga mana punuypami
wayinta tdpanman.

44 Saynola gamcunapis puestucushla caycdyay. Mana musyayashgayqui
horami elagpita NOGA cutimushépa.

Jesucristo cutimunanpd puestucush canansipd yachasishgan

(Lucas 12.41-48)

45 “Patronnin maypapis ilarga mas yaracuypd cag ashmaynintami hacien-
dancho lapantapis shumag ricananpa churan. Saymi say ashmayga min-
caynincunatapis horalancho garasin.

46 Patronnin cutimur yasishganno ali ruraycagta tariycorga: ‘Ali ashmaymi
canqui’ nengapa.

47Sayno nishpanmi patronnin say ashmaypa maquinman churanga lapan
imaycantapis ricananpa.

48-49 Mana ydracuypd cag ashmaymi isanga: ‘Patronné manarami cutimon-
gardsu’ nir ashmay mayinta magan y upyagcunawan micur upyar jitaracun.

50 Sayno caycaptinmi mana yarpashgan hora elagpita patronnin cuti-
monga.

51 Patronnin yésishganta mana casucur lutanta ruraycagta tariycurmi pa-
tronnin mana cuyapaypa say ashmayta castigangapé. Ishcay céra runa-
cunatawan juntumi Tayta Diosninsi mana cuyapaypa infiernuman payta
gaycongapa. Saychomi fiyupa wagar quiruntapis uchongapa.”

25

Chunca jipashcunaman tincustypa Jesucristo yachasishgan
1 Cutimuptin imano cananpé cashgantapis tantyasishpanmi Jesus nergan:
“Chunca (10) jipashcunashi farolnincunata alistacurcur shuyacog aywa-
yargan casaracog magta™ shamuptin paywan fiestaman aywayéananpa.
24 Shuyacog aywarshi pisga cag jipashcuna aceitintat apayargan farol-

nincunaman yapaydnanpa. Pisga cag jipashcunanashi isanga aceitinta apa-
yargansu.

> Casarag magta mana chaptinshi shuyaraycayashgalancho lapan
punucacuyargan.

6 “Sayno punucash caycdyaptinshi pulan pagas horano gayacamushgan
wiyacdmorgan: ‘jCasaracog magta shamuycannami!’ nir.

7Sayno gayacamushganta wiyarshi lapan jipashcuna jucla sharcuyargan
payta chasquicuyénanpa.

8 Saychomi farolnincunaman yapayénanpd aceitita mana apag jipashcuna
waquin cag jipashcunata niyargan: ‘Farolné upicaycannami. Aceitiquita
raquipaycayaldamay farolnécunaman winayanapa.

25:1 Waquenga “magta” ninanpa trucanga “mézu” niyanmi. T 25:2-4 Say wisan keroséni manami
carganrasu. Saymi olivu jachapa wayuyninpita rurash aceitiwan acsicuyag.

9 Sayno niyaptinmi aceiti apag jipashcuna niyargan: ‘Raquipdyaptéga
manami aypdydmangasu quiquécunapdpis. Saypa trucanga aceiti ranticogcu-
naman aywar jucla rantiydmuy’

10 Aceiti ranteg aywayashganyagshi casarag magta chdmorgan. Listu
shuyaraycagcunatashi fiestaman yaycasergan. Fiestaman yaycurirnashi
puncuta wichgacarcamorgan.

11 Aceitita ranteg aywayashganpita cutirnashi tariyargan puncu wich-
garaycagta. Sayshi gayacuyargan: ‘jPuncuta quichapaycayalamay, taytay!
nir.

12 Sayno gayacuyaptinshi casaracog magta ruripita contestamorgan:
‘Gamcunataga manami reguésu. ¢Pird cacuyanquipis?’ nir.”

13 Sayno yacharcasir Jesus nergan: “jGamcunapis alistacushla caycéayay!
Nogaga elagpitami cutimushd. Manami musyayanquisu imay junag ni imay
hora cutimunépa cashgantapis.”

Ashmaynincuna aruydnanpd patronnin guellayta puestupashgan
(Lucas 19.11-27)

14 Saypitanami Jesus nergan: “Juc ricu runashi juc nacionpa aywacur ash-
maynincunata guellayninta cachapargan cutimushganyag say guellaywan
aruyananpa.

15 Habilidénincuna imano cashgantapis shumag tantyaycurshi jucninta
cachapargan pisga waranga (5,000) guellayta, jucninta ishcay waranga
(2,000) guellayta y jucnintanashi cachapargan juc waranga (1,000) guellayta.
Nircurshi carupa aywacorgan.

16 pisga waranga guellayta chasqueg cdga shumag negociuta rurarshi pisga
waranga masta ganargan.

171shcay waranga guellayta chasqueg cagpis saynolashi shumag negociuta
rurar ishcay waranga masta ganargan.

18 Juc waranga guellayta chasqueg cagshi isanga pafiuéluwan shumag
guepiycur pampaycuna.

19 “Saypitanashi say ashmaycunapa patronnin cutimur puestupashgan
guellaynincunata cuentata manargan aycata guellaynin wachashgantapis.

20 Sayno cuentata manaptinshi pisga waranga guellayta chasqueg céga
pisga waranga masta entregargan. Sayshi say ashmay nergan: ‘Pisga
waranga guellayta cachapdmashgayquiwan pisga waranga mastami ganashca,
taytay.’

21 Sayno niptinshi patronnin nergan: ‘Gamga ali ashmaymi canqui. Wal-
calapitapis shumag guellayta mirasishgayquipitami cananga mas mandag
canayquipa churashayqui. Sayno cashgayquipita cananga cushicur fiestata

rurashun.’ . _
22“Saynolashi chargan ishcay waranga guellayta chasqueg cagpis: ‘Taytay,

ishcay waranga guellayta cachapdamashgayquiwan ishcay waranga mastami
ganashcd’ nir.

23 Sayno niptinshi patronnin nergan: ‘Gampis ali arog ashmaymi can-
qui. Walcalapitapis shumag guellayta mirasishgayquipitami cananga mas
mandag canayquipa churashayqui. Sayno cashgayquipita cananga cushicur

fiestata rurashun.’ o
24 “Saynolashi juc waranga guellayta chasqueg ashmayninpis chaycur

nergan: ‘Noga musyémi fiyu cashgayquita, taytay. Gamga mana murush-
gayquimanmi cosechag aywanqui.

25 Sayno fiyu cashgayquita musyarmi gamta mansacur guellayniquita
pampaycorgd. Saymi gayasimaptiqui cashgalanta guellayniquita apa-
mushca’

26-27 Sayno niptinshi patronnin nergan: ‘jGamga mana ydracuypd guela
ashmaymi canqui! Mana murushgépita cosechag cashgadta musyaycarga
¢imanirtd guellaynéta banculamanpis churargayquisu mirashtana cutimur
shuntacunépa?

28 Nircurnashi saycho caycag runacunata patrén nergan: ‘jGuechuyay
sararaycashgan guellaynéta! jNircur goycuyay chunca (10) cuti mas guellay
miraseg cagta!

29 Guellayta puestupashgidta mirasegcunaga mastami chasquiyanga.
Mana mirasegcunami isanga sararashgalantapis guechushga cayanga.

30 Sayno captenga cay mana ali ashmayta sacayman garguyay. Saychomi
fiyupa wagar quiruntapis uchongapa.

Juicio finalcho imano cananpd cashganpita Jesucristo yachasishgan

31 “Lapan angilnécunawan cutimurmi chipipiycag tronéman NOGA jama-
cushd lapan runacunata juzganépa.

32 Say jundga may-say nacionpitami lapan runacunata angilnécunawan
shuntasimushd. Sayno shuntarcasimurnami raquishdpd uysha miseg
uyshancunata cabracunapita raquishganno.

33 Saych6mi mana chasquicamag runacunata raquishé isogné cagman y
chasquicamag runacunatana derécha cagman.

34 Sayno raquircurnami deréchicho caycagcunata nishéd: ‘Gamcunataga
Tayta Dios segaypami cuyaydshunqui. Naupdman shaydmuy lapan pues-
tushgdcunata chasquiydnayquipd. Saytaga Tayta Diosninsi gamcunapa pues-
tush cay pasata manara camarmi.

35 Gamcunami micanaycar puripté pachd garaydmashcanqui. Saynopis
yacunaycar puripté upundpd yacuta goydamashcanqui. Sayndlami wayiquiman
chimuptépis posddasiydmashcanqui.

36 Modanaynag captépis gamcunami jaticundpd modanata pues-
tupadydmashcanqui. Gueshyaptépis gamcunami jampiydmashcanqui. Carcilcho
captépis gamcunami watucayamashcanqui’

37“Sayno niptémi say runacuna tapuyamangapa: ‘Taytay, ¢imaytd micanar
puriycagta garayashcd? Saynopis ¢imaytd yacunar puriycagta upunayquipa
yacuta goyashca?

38 Saynopis ¢imaytd wayéman chdmushcanqui posddasiydndpd? Saynopis
¢imaytd modanaynag caycaptiqui jaticunayquipad modanata puestupéyashca?

39 Saynopis ¢imaytd gueshyaptiqui o carcilcho captiqui watucag
shaydmushcd?

40 Sayno nimaptinmi nishéa: ‘Ydracamagcunata mayganpis yanapag cagcuna
nogata yanapamagnOmi cayashcanqui.’

41 “Nircurmi isognécho caycag runacunata nishéa: ‘{Gamcunataga Satanaspa
y supaycunapad camarish caycag infiernumanmi canan gaycushayqui
imayyagpis saycho rupar nacayanayquipa!

42 Gamcunaga micanaycar puriptépis manami garaydmashcanquisu.
Saynola yacunaycar puriptépis manami upundpa yacuta goyamashcanquisu.

43 Sayndlami wayiquiman chdmuptépis posddasiydmashcanquisu. MOdanaynag
caycaptépis manami jaticundpd modanata puestupdydmashcanquisu.
Gueshyaptépis carcilcho wichgaraptépis manami watucaydmashcanquisu.

“Sayno niptémi isognécho cag runacunapis tapuydmanga: ‘¢Imaytd
gam micanaycagta, yacunaycagta, wayéman chaycdmogta, mddanaynagta,
gueshyaycagta, carcilcho wichgaraycagta ricaycar yanapayashcasu, taytay?’

45 Saymi paycunata nisha: ‘Nacaycho cagcunata mana cuyapar nogatami
cuyapdayamashcanquisu. ”

46 Sayno wilaparcushpan Jesus nergan: “Say mana cuyapdcog runacu-
naga infiernuchomi imayyagpis nacayangapa. Tayta Dios munashganno
yanapicog runacunami isanga imayyagpis gloriacho cawayangapa.”

26

Jesucristuta wanustydnanpd mandag ctiracuna wilanacuyashgan
(Marcos 14.1-2; Lucas 22.1-2; Juan 11.45-53)
1Sayno yacharcasirmi discipuluncunata Jesus nergan:
2 “Musyayashgayquinopis Pascua galaycunanpad ishcay junaglanami
pishiycan. Saychdmi runacuna NOGATA crucificamangapd.”
3 Saypita mandag cliracuna y Israel mayor runacuna shuntaciyargan mads
mandag clira Caifaspa wayinman.
4Saychomi wilanacuyargan runacunata mana musyasiylapa Jesusta sarir-
cur wanusiyédnanpa.
> Saymi wilanacuyargan: “Fiestachdga ama sarishunsu. Fiestacho sarish-
gaga contransimi runacuna sharcuyangapa” nir.

Jesucristupa umanman perfiimita warmi winapashgan
(Marcos 14.3-9; Juan 12.1-8)

6 Saypitanami Betania marcaman Jesus aywargan leproso niyashgan Si-
monpa wayinman.

7 Saymanmi juc warmi chargan “alabastro” nishgan rumipita rurash-
gan botéllanwan perfiimin aptash. Say perfiimega selldma chaninmi cargan.
Mésacho Jesus caycaptinmi say warmega paypa umanman say perfiimita
winapargan.

8 Discipuluncuna sayta ricar rabiashpan niyargan: “¢Imapdta waldla jichar
perdisish say perfumita?

9Sayno perdisinanpa trucanga nogansita goycamashwan cargan ali chan-
incho ranticuycur muchogcunata yanapéanansipa.”

10Say nishgancunata wiyarmi Jesus nergan: “Cay warmi alitami ruraycan.
Sayno caycaptenga ¢imanirtd payta jamuraycdyanqui?

11 Muchogcunaga yanapdyanayquipd imaypis caycdyangami. Nogamiisanga
gamcunawan cashdpdnasu.

12Pampash candpami cay warmega perfiimita winapamar alistaycidman.

13 Perfimita cay warmi  winapdmashgantaga  may-saychopis
musyayangami.”

Jesucristuta entregananpd mandag cliracunawan Judas Iscariote contridituta
rurashgan
(Marcos 14.10-11; Lucas 22.3-6)
14 Saypitanami Jesuspa discipulun Judas Iscariote aywargan mandag

clracunaman.
15 Chaycurmi paycunata nergan: “Runacuna mana cashgancho Jesusta

présu sariyanayquipd wilapté ;aycatatd pdgaydmanquipd?” nishpan.

Sayno niptinmi: “Nogacuna pdgaydshayqui quimsa chunca (30) yurag guel-
laytami” nishpan guellayta yupapasquiyargan.

16 Sayno péguta chasquircurmi Judas yarpachacorgan imay hora wilacog
cutinanpépis.

Pascua merendata discipuluncunawan Jesucristo micushgan
(Marcos 14.12-21; Lucas 22.7-14,21-23; Juan 13.21-30)

17 Levadiiraynag Tantata Micunan fiesta galaycunan junagmi
discipuluncuna Jesusta tapuyargan: “;Maych0td puestucaydmushd Pascua
merendata micunansipé, taytay?”

18Sayno niyaptinmi Jesus nergan: “Marcaman aywar juc runata niyanqui:
‘Wanunanpd horan cercana captinshi discipuluncunawan Pascua merendata
wayiquicho micuyta munaycan.” ”

19 Jesus yasishgannola aywarmi discipuluncunaga Pascua merendata say
wayicho puestucuyargan.

20 Pasa sacaycaptinnami chunca ishcay (12) acrashgan cag
discipuluncunawan Jesus mésa cagman jamacuyargan.

21 Saymi micuycdyashgancho Jesis nergan: “Gamcunapita jucniquimi
chiquimagnécunapa maquinman entregamangapa.”

22 Niptin laquicuyashpan jucnin jucnin Jesusta tapuyargan: “¢Nogasurd
cayca, taytay?” niyashpan.

23 Saymi Jesus nergan: “Pldtucho nogawan juntu tantata ushmaseg cagmi
chiquimagnécunapa maquinman entregamangapa.

24 Tayta Diospa palabrancho guelgaraycashgannola fiyupa nacar wa-
nundpami caycd. NOGATA entregamag runami isanga juicio finalcho fiyupa
laquicongapa. Payga ama yurinmanpissu cargan.’

25 Sayno niptinmi contran sharcog Judasga Jesusta taporgan: “¢Nogasura
cayca, taytay?”

Niptin Jesus nergan: “Quiquiquimi nishcanqui.”

Santa Cénata discipuluncunawan Jesucristo upushgan
(Marcos 14.22-26; Lucas 22.14-20; 1 Corintios 11.23-25)

26 Saypitanami tantata aptarcur Tayta Diosta Jesds manacur
agradécicorgan. Nircurnami paquircur paquircur discipuluncunata ayporgan:
“Cay tantata lapayqui micuyay. Cay tantaga cuerpomi” nishpan.

27 Saynolami vinuyog vasuta aptarcur Tayta Diosta manacur agradécicorgan.
Nircurnami discipuluncunata macyargan: “Lapayqui cay vinuta upuyay.

28 Cay vinoga yawarnémi. Yawarnéta jichar wanushgi hérami Tayta Dios
mushog contratuta ruranga pi-maytapis chasquicamagcunata perdonananpa.

29 Yapayga manami vinuta upushénasu Tayta Diospa naupancho gamcu-
nawan upushgansiyag.”

30 Salmucunata cantasquirnami discipuluncunawan Jesus aywayargan
Olivos 16maman.

Pedro fiégananpd cagta Jesucristo nishgan
(Marcos 14.27-31; Lucas 22.31-34; Juan 13.36-38)

31 QOlivos l6maman chaycurmi Jesds nergan: “Canan sacay lapayqui
cachariycamarmi gueshpir aywacuyanquipd. Tayta Diosninsipa pal-
abranchopis cayndmi nican: ‘Uysha misegta wanuycasipté uyshancuna
mashtacarmi aywacuyanga.”™

32 Sayno captinpis wanushgipita cawarircamur gamcunapita mas pun-
tatami Galileaman aywasha saycho tincunansipa.”

33 Sayno niptinmi Pedro nergan: “Waquin cag cachariyashuptiquipis no-
gaga manami cachashayquipésu, taytay.”

34 Sayno niptinmi Pedruta Jesus nergan: “Canan sacay cacash manara
cantaptinmi quimsa cuti reguimashgayquita fiégamanquipd.”

35 Sayno niptinmi Pedro nergan: “jIshcansita wanusiménansi captinpis

'7'!

manami fiégashayquipdsu, taytay!

* 26:31 Zacarias 13.7

Waquin cag discipuluncunapis sayndlami niyargan.

Getsemanicho Tayta Diosta Jesucristo manacushgan
(Marcos 14.32-42; Lucas 22.39-46)

36 Olivos 16macho caycag Getsemani huertaman discipuluncunawan chay-
curmi Jesus nergan: “Tayta Diosta manacamushgidyag gamcuna caylacho
jamaraycayay.”

37 Nircur Pedruta y Zebedeupa surincuna Santiagutawan Juanta mads
washaldman pushargan. Saychomi fiyupa laquicur nergan:

38 “Wanunayparami laquicuy sarimash. Gamcunapis Tayta Diosta mana-
cushpayqui caylacho shuyaraycdydmay.”

39 Sayno nircurmi mds washaldman aywargan Tayta Diosta manacu-
nanpd. SaychOmi gongurpacuycorgan urcunpis pampaman tOpashganyag.
Sayno gongurpacuycurmi Tayta Diosta manacorgan: “Papd, nacanépa cay-
cashgapita salvaycalamay. Isanga noga munashgandga ama casunsu, sindga
gam munashgayquino cayculdsun.”

40 Sayno manacushganpita cutishpanmi tarergan quimsan discipuluncuna
punucash caycagta. Saymi Pedruta nergan: “Tayta Diosta manacushgiyag
¢manacu juc horalapis ricchayta camapacuyashcanqui?

41 Punushgayquipita ricchayayna. Diosta manacuyay Satanasta mana
Casupayanayqu1pa Casupayta mana munarpis Tayta Diosta mana manacorga
Casupayanqulpaml

42 Sayno nircurmi yapay cutiycur Tayta Diosta manacorgan: “Runacuna
nacasimar wanusiménanpd captinpis gam munashgayquino cayculésun,
papa’”

43 Tayta Diosta manacushganpita yapay cutiycur tarergan quimsan
discipuluncuna pasaypa punucash caycagta.

44 Sayno caycagta ricaycurpis yapay cutiycurmi Tayta Diosta manacorgan
puntata manacushgannola.

45 Saypitanami yapay cutiycur paycunata nergan: “;Cananpis gamcuna
jinalacu punuycdyanqui? jRicchayayna! Tayta Diospita shamush captépis
hora chd@mushganami jusasapa runacunapa maquinman NOGATA entre-
gaydmananpa.

46 jSharcuyayna! ~Chiquimagnécunapa maquinman entregaménanpd cag
runa shamuycannami.”

Jesucristuta présu sariyashgan
(Marcos 14.43-50; Lucas 22.47-53; Juan 18.3-12)

47 Discipuluncunawan Jesus parlaycaptinmi Judas Iscariote chargan asca
runacunata pushash. Judasga Jesuspa discipulunmi cargan. Say runacunami
chéyargan espddancuna y garrotincuna aptash. Jesusta présu sariyinanpd say
runacunata cachargan mandag ciiracuna y Israel mayor runacunami.

48 Sayman manard charmi Judasga pushashgan runacunata yésergan:
“Mayganpis musashga cagmi Jesusga caycan. Payta présu sariyanqui” nir.

49 Saymi chaycur Judasga Jesusta saludashpan musaycorgan.

50 Sayno saludaptinmi Jesus nergan: “Judas, ¢caymanpis shamuycun-
quirdcu?”

Sayno niptinmi runacunaga Jesusta jucla présu sariyargan.

51 Présu sariyaptinmi espédanta jorgurishpan juc discipulun mas mandag
clirapa ashmayninpa rinrinta waluriycorgan.

52 Sayno ruraptinmi Jesus nergan: “Espddayquita cutisiy churardcunanman.
Pipis espddawan runa mayinta wanuseg ciga espadawanmi wanusish canga.

53 ¢Gam manacu musyanqui Tayta Diosta manacuptéga washdmananpa

chunca ishcay (12) tropa™ angilcunata cachamunanpé cashganta?

54 Washdménanpd manacuptéga ¢imandpard cumplicanga runacuna
wanusiydménanpd Tayta Diospa palabrancho guelgaraycashganpis?”

5 Nircurna say runacunata Jesus nergan: “iImanirtd suwa capténOpis
gamcuna shaydmushcanqui espddayquicunawan y garrotiquiwanpis présu
sariydmdnayquipd? Nogaga waran waranmi templo patiucho yachasergé.
¢Imanirtd saychoga présu sariydmargayquisu?

56 Sayno captinpis présu sariyiménayquipd gamcuna shaydmuptiquimi Tayta
Diosninsipa profétancuna guelgayashgan cumplicaycan.”

Jesusta présu sariyaptinnami discipuluncuna gueshpir aywacuyargan
japalanta cachaycur.

Mads mandag clira Jesucristuta tapushgan
(Marcos 14.53-65; Lucas 22.54-55,63-71; Juan 18.13-14,19-34)

57 Jesusta présu sarircurmi apayargan mas mandag ciira Caifaspa wayin-
man. Saychomi Moisés guelgashganta yachasegcuna y Israel mayor runacu-
napis shuntacash caycéayargan.

58 Jesusta sayman apayaptinmi caru guepalanta Pedro gatirargan.
Caifaspa wayinman chaycur paypis yaycorgan patio rurinyag. Sayman
yaycurir templo tdpag wardiacunawan jamaraycargan ima pdasashgantapis
ricananpa.

59 Mandag cliracunawan autoriddcunanaga iman0papis Jesusta
wanusiyanantami munayargan. Saymi ashiyargan pilapis Jesds mana
parlacushganta jitapananpa.

60 Sayno ashiptin ascagmi Jesus mana parlacushganta jitapdyargan. Sayno
jitapdyaptinpis manami ima jusantapis tariyargansu wanusish cananpa.
Saypita ishcay runacuna niyargan:

61“Cay runaga nergan templuta juchurasir quimsa junaglata yapay shar-
casinanpimi.”*

62 Saymi mds mandag ciira Jesusta taporgan: “¢Manacu imatapis ninqui
sayno jitapashuptiqui? ¢Imanirtd contrayqui sayno parlaycdyan?”

63 Sayno tapuptinpis manami imatapis Jesus parlacorgansu. Saymi mas
mandag cura nergan: “Lapanpd munayyog Tayta Dios ricaycdmashgami
gamta tapO: ¢Rasunpacu Tayta Dios cachamushgan Cristo caycanqui?
Saynopis ¢rasunpacu Diospa surin canqui?”

64 Sayno tapuptinmi Jesus nergan: “Au, nishgayquino rasunpaypami
caycd. Saymi NOGATA ricaydmanquipd lapanpd munayyog Tayta Diospa
derécha cag naupancho jamaraycagta. Saynopis pucutay janancho
shamuycagtami ricaydmanquipa.”™

65 Sayno niptin méas mandag clira fiyupa rabiashpan sotdnantapis rachir
ushar nergan: “jCay runaga Dios-tucuycanmi! Sayno nicaptenga ¢imapédnatd
mas testigutapis ashishun? Gamcuna wiyayashcanquimi Dios-tucur parlay-
cashganta.

66 Sayno captenga ¢imaniyanquitd?”

Sayno niptinmi saycho caycag runacuna niyargan: “jjusayogmi caycan!
iWanusish casun!”

67 Sayno nirmi Jesuspa cidranman togapdyargan y cutayargan. Waquinnami
lagyar ushayargan:

* 26:53 Say wisan juc tropacho cargan sogta waranga (6,000) solddducuna. Saymi Jesus nergan ganchis
chunca ishcay waranga (72,000) angilcunata cachamunanpéa cashganta. 26:61 Juan 2.19-21
* 26:64 Salmo 110.1; Daniel 7.13

68 “Tayta Diosninsi cachamushgan Cristo carga ma niydmay pi magashush-
gayquitapis” nir.

Jesucristuta Pedro fiégashgan
(Marcos 14.66-72; Lucas 22.56-62; Juan 18.15-18,25-27)

69 Sayydga Pedro jamaraycargan sawan rurinchdmi. Saycho jamaraycagta
ricarmijuc ashmay jipashnergan: “Gamtaricashca Galileapita cag Jesuswan
puriycagtami.”

70 Sayno niptinmi lapan runacuna wiyaycdayaptin Pedro nergan: “Manami
musydasu imapita parlapaycamashgayquitapis.”

71 Sayno nircurmi Pedroga puncu naupanman aywargan. Saychopis juc
jipash payta ricaycur runacunata nergan: “Nogapis cay runataga ricarga
Nazaretpita cag Jesuswan puriycagtami.”

72 Sayno niptin Pedro jurashpan nergan: “iNogaga manami reguésu say
runataga!”

73 Saypita maylantana saycho caycag runacuna Pedruman aywaycur ni-
yargan: “jGamga rasunpaypami paywan pureg canqui! Parlacuyniquipis
pay-niragmi caycan.”

74Sayno niyaptinmi Pedro jurashpan nergan: “jSay runaga pishi cacunpis!
jPaytaga manami reguésu!”

Sayno nicaptinmi cacash cantarcorgan.

75 Sayno cantarcuptinmi Pedro jinan hdéra yarparcorgan Jesus cayno
nishganta: “Manara cacash cantaptinmi quimsa cuti reguimashgayquita
Négamanquipd.” Say nishganta yarparcurmi Pedro wagtaman yargusquir
fiyupa laquicushpan maquinta chogpacurcur wagargan.

27

Pildtuman Jesucristuta présu apayashgan

(Marcos 15.1; Lucas 23.1-2; Juan 18.28-32)

1 Saypita pasa waraycaptinnami lapan mandag ciiracuna y Israel
mayor runacuna shuntacaycur wilanacuyargan Jesusta imanOpapis
wanusiyananpa.

2 Wilanacurcurnami liyarcur Jesusta apasiyargan Israel nacionpa
mandagnin Pildtuman.

Judas Iscariote jurcacushgan
(Hechos 1.18-19)

3 Jesusta wanusinanpd Israel mayor runacuna wilanacuyashganta
musyaycurmi Judas Iscariote fiyupa laquicorgan. Saymi chasquishgan
quimsa chunca (30) yurag guellayta cutisergan mandag ciiracunaman.

4 Cutisirmi paycunata nergan: “Jusaynag runata maquiquiman entregar
jusalicushcami, taytacuna.”

Sayno niptinmi niyargan: “jIman0pis cacuy! jNogacunataga manami imapis
gocayamansu!”

> Sayno niyaptinmi Judasga chasquishgan guellayta templuman jitariycur
aywacorgan. Nircurnami jurcacusquergan.

6 Sauraga mandag ciiracuna say guellayta shuntarcur niyargan: “Cay guel-
layga runapa yawarninpa chaninmi. Sayno caycaptenga manami ofrenda-
cunaman talusishwansu.”

7 Sayno nirmi wilanacuyargan say guellaywan manca rurag runapa
chacranta rantiydnanpd. Say chacrata rantiyargan jadpa runacuna wanuptin
sayman pampayananpami.

8 Jesuspa yawarnin chanin captinmi say chacrata runacuna jutinta chu-
rapayargan “Yawar Pampa” niyashpan.

9 Mandag ciiracuna chacrata sayno rantiyaptinmi Tayta Diosninsipa unay
profétan Jeremias guelgashgan cumplicargan. Say guelgashganga caynomi

nican:
“Paypa chanin ayca cananpépis Israel runacuna niyashganndélami quimsa

chunca (30) guellayta chasquiyargan.
10 Say guellaywanmi Tayta Dios nimashganndla manca rurag runapa

chacranta rantiyargan.”™

Jesucristuta Pilato tapushgan
(Marcos 15.2-5; Lucas 23.3-5; Juan 18.33-38)

11 Israel nacionpa mandagnin Pildtuman Jesusta présu chésiyaptinmi pay
Jesusta taporgan: “¢Rasunpacu gamga canqui Israel runacunapa mandagnin
rey?” nir.

Sayno tapuptinmi Jesus nergan: “Gam nishgayquinflami rasunpaypa
cayca.”

12 Saycho mandag cliracuna y Israel mayor runacuna imaycata
jitapéyaptinpis Jesus manami imatapis parlacorgansu.

13 Saymi Pilato taporgan: “;Manacu imatapis ninqui contrayqui imaycata
jitapaycayéshuptiquipis?”

14Sayno niptinpis Jesusga manamiimatapis parlacorgansu. Saymi Pildtoga
imaniytapis camépacorgansu.

Jesucristuta crucificaydnanpd Pilato mandashgan
(Marcos 15.6-15; Lucas 23.13-25; Juan 18.39-19.16)

15 Cada watami Pascuacho Pilato cachareg juc présuta runacuna man-
acuyashgan cagta.

16 Saychomi présu wichgaraycargan pi-maypitapis reguish Barrabds jutiyog
fiyu runa.

17-18 Israel runacunapa autoridénincuna Jesusta chiquir payman présu
apayashganta musyarmi saycho shuntacash caycag runacunata Pilato
taporgan: “¢Maygan présutatd cacharindta munayanqui? ¢Barrabastacu? ¢O
Cristo nishgan Jesustacu?”

19 Pilato saycho juzgar jamaraycaptinmi warmin wilacasergan: “Say
runaga jusaynagmi. Ama imatapis ruraysu paypa contran. Canan pagas
pasaypa mana alicunatami suefiupdcushca présu sariyashganpita.”

20 Sayno wilacasiptin Jesusta Pilato cachariyta munaptinpis saycho caycag
mandag ciiracuna y Israel mayor runacunapis runacunata shimita goyargan
Barrabasta cacharir Jesusta wanusinanpa.

21 Saymi: “¢Maygantatd cacharishd?” nir Pilato tapuptin runacuna:
“Barrabasta cachariyga” niyargan.

22 Sayno niptin Pilato nergan: “Sayno captenga présu apaydmushgayqui
Cristo nishgan Jesustaga ¢imatatd rurasha?”

Sayno niptinmi lapan runacuna: “jCrucificash casun!” niyargan.

23 Saymi Pilato nergan: “Crucificash cananpéga ¢imatatd jusalicush?”

Sayno niptin runacuna masra niyargan: “ijCrucificasiy!”

24 Runacuna timpuypa timpur gayaraptinmi ima ruraytapis Pilato
camdpacorgansu. Saymi yacuta apaycasimur lapanpa naupancho maquinta
maylacushpan nergan: “Nogaga manami jusayogsu ca cay jusaynag runata
wanusiyashgayquipita. jGamcuna munayashgayquita ruracuyay!”

* 27:10 Zacarias 11.12-13; Jeremias 32.6-9

25 Sayno niptin runacuna niyargan: “Nogacuna y wamrécunami cay runa
wanushganpita jusayog cayasha.”

26 Runacuna sayno niyaptinmi Barrabasta Pilato cacharergan. Nircurna
Jesusta astarcasir entregaycorgan crucificash cananpa.

Jesucristuta solddducuna asipdyashgan
(Marcos 15.16-20; Juan 19.2-3)
27 Saypita solddducuna Jesusta apayargan palacio patiuman. Saymanmi
lapan solddducuna juntapdyargan.
28 Nircurmi payta asipdyénan cash mddananta logtiparir aylupayargan rey
jaticunan puca-chiclu cépata
29 Sayn0pis cashapita awash corénata umanman jatipdyargan. Derécha cag
maquinmannami vdrata aptapdyargan. Nircurmi puntanman gongurpacuy-
cur asipar niyargan: “jAlabash casun Israel runacunapa mandagnin rey!”
30 Saynopis togapar ushayargan. Aptaraycashgan vdrata guechurir tru-
capdnacuypa saywan umacho wiruyargan.
31 Sayno asiparcurmi aylupashgan puca cdpata logtiparcur quiquinpa
mddanantana Jesusta jatipdyargan. Nircurmi crucificayinanpa apayargan.

Jesucristuta crucificayashgan
(Marcos 15.21-32; Lucas 23.26-43; Juan 19.17-27)

32 Crucificaydnanpd apaycarmi tincuyargan Cirene marcapita Simoén
runawan. Paytami Jesus apaycashgan cruzta umrusiyargan.

33 Nircurnami Jesusta chdsiyargan Golgota nishganman. GOlgota ninanga
cargan “Calavéra” ninanmi.

34 Saychomi vinuta talusergan ayag jachawan Jesusta upusinanpa. Sayno
upusiyta munayaptinpis Jesds yawarcur manami upuyta munargansu.

35 Nircurnami Jesusta crucificayargan. Crucificarcurnami Jesuspa
modananpd solddducuna suertita jitayargan mayganpis ganag cag
apacunanpa. [SaynOparm Tayta Diosninsipa profétan cayno guelgashgan
cumplergan: “Quiquinpura raquipdnacuydnanpdmi moOdandpd suertita
jitayargan.”]*

36 Solddducunanami saycho tipar quédacuyargan.

37 Saypitanami juc tablaman letréruta guelgarcur cruzpa puntanman
cldvayargan. Say letréruchOmi guelgaraycargan: “Cay runaga Israel runacu-
napa mandagnin reymi” nir.

38 Jesus crucificaraycashgan naupanmanmi ishcay suwa runacunatapis

crucificayargan, jucnin cagta derécha cag naupanman y jucagtana isog cag
naupanman.

39Cruzcho caycashgantaricarmisaypa pdsag runacuna Jesusta asipayargan
umanta awishpan:

40 “Templutapis juchurcasir quimsa junaglata sharcasinayquipa cash-
ganta nicarga mi salvacuy, ari.* Tayta Diosninsi cachamushgan Cristo
rasunpaypa carga ¢imanirtd cruzpita urdmunquisu?” nir.

41 SaynOpis mandag cliracuna, Moisés guelgashganta yachasegcuna,
[fariseo runacuna] y Israel mayor runacunapis Jesusta asipdyashpan
niyargan:

42 “Waquinta salvarpis ¢imanirtd quiquenga salvacuyta camépacunsu? Is-
rael runacunapa mandagnin rey carga ma cruzpita urdmusun nogansipis
criyinansipa.

* 27:355alm022.18 © 27:40Juan 2.19-21

43 ‘Tayta Diosmanmi ydrac0’ nimargansichd. Saynopis: ‘Tayta Diospa
surinmi cd’ nimargansichd. Rasunpaypa surin captenga cuyapashpan Tayta
Diosninsi maynami cruzpita jorgunman cargan.”

44 Saynodlami naupancho crucificaraycag suwa runacunapis payta ashli-
yargan.

Jesucristo wanushgan
(Marcos 15.33-41; Lucas 23.44-49; Juan 19.28-30)

45 Pulan junag caycaptinmi pasa sacacdcorgan malway intiyag.

46 Malway inti caycaptinmi Jesus fuertipa nergan: “Eli, Eli, ;lama sabac-
tani?” Say ninanga caycan: “Diosné, Diosné ;imanirtd cachariycamashcan-
qui?” ninanmi.*

47 Sayno nishganta wiyarmi saycho caycag runacuna waquin niyargan:
“Tayta Diosninsipa profétan Eliastami gayacuycan.”

48 Sayno niptin juc runa gueru puntanman esponjata watarcur pochgog
vinuman ushmasergan. Nircurna Jesusta shogusiyta munargan.

49 Shiminman churapaptinmi runacuna niyargan: “Ama shogusiysu.
Canan ricashun ma cruzpita jorgunanpa Elias shamunécush o manacush.”

50 Saypitanami yapay fuertipa gapararcur Jesus pasarporgan.

51 Jesus wanushgan horami templo rurincho saparag racta cortina
rachicédcorgan janapita urayag. Saymi pasa fiyupa sucsucyaptin gagacunapis
rachicdyargan.

52-53 Saypita Jesucristo cawarimuptinnami Tayta Dios munashganno
cawag runacunapis panteoncho  pamparaycashganpita ascag
cawariyamorgan. Jerusalén marcaman yaycuyaptinnami asca runacuna
paycunata ricayargan.

54 Jesusta tdpaycag capitan y solddduncunapis pasa sucsucyaycagta mayar
saynola lapan pdsashgancunatapis ricar fiyupa mansacdyargan. Saymi ni-
yargan: “jRasunpaypami cay runaga Diospa surin cash!”

55 Saychomi asca warmicuna carulapita ricaraycdyargan. Say warmicu-
nami Galileapita-pasa Jesusta yanapar paywan aywayargan.

56 Paycunawanmi caycargan Maria Magdalena, Santiagupa y Josépa ma-
man Marila y Zebedeupa warminpis.

Jesucristuta pampayashgan
(Marcos 15.42-47; Lucas 23.50-56; Juan 19.38-42)
57 Pasa sacaycaptinnami Pilato cagman chargan Arimateapita cag José.
Payga ricumi cargan. Saynopis Jesucristuman yaracog runami cargan.
58 Pilato cagman aywaycurmi manacorgan: “Jesuspa ayanta cachapay-
caldmay pampag apandpa” nir. Sayno manacuptinmi Pilato solddducunata
nergan Jesuspa ayanta cachapdnanpa.

59 Sayno cachapasquiyaptinnami linupita rurash finu sdbanaswan wancor-
gan.

60 Nircurnami gagacho sayra uchcusish sepultiiraman Jesusta pampargan.
Say sepultiirataga quiquin pampacunanpami uchcusish cargan. Saypitanami
jatuncaray rumiwan sepultliirapa puncunta sapaycur aywacorgan.

61 Pay aywacuptinpis Maria Magdalena y jucag Mariapis Jesuspa
sepultiiran naupanchdmi jamaraycéyargan.

Solddducuna Jesucristupa sepultiiranta sapashgan

62-63 Jestis wanushganpita waraynin sabado jamay junagnami mandag
cliracuna y fariseo runacunapis Pilato cagman aywaycur niyargan: “Taytay,

* 27:46 Salmo 22.1

say lulacog runa: ‘Wanushgépita quimsa junagtami cawarimush&’ nishgan-
tami yarparcuyashca.

64 Saymi shaydmushcd gamta manacog, taytay. Solddduyquicunawan
sepultiirata quimsa junagyag tdpaycasilay. =~ Mana tdpasiptiquega sacaypa
shamur discipuluncuna Jesuspa ayanta suwayangapdmi. Nircurnami runa-
cunata criyisiyanga: ‘Wanushganpita cawarimushganami’ nir. Sayno lu-
lacuyaptenga masrdmi runacuna criyiyanga Jesus ‘Cawarimushdmi’ nish-
gantapis.”

65 Sayno niyaptinmi Pilato nergan:  “Solddducunata churaydmuy
tapayamunanpd.”’

66 Sayno niptinmi aywaycur sepultiira saparaycashgan rumipa juc
cuchunta cérawan lagayargan pipis quichaptin imaptenga musyacéinanpd.
Nircurnami solddducunata saycho tdpayénanpa cachaycur cuticuyargan.

28

Wanushganpita Jesucristo cawarimushgan
(Marcos 16.1-8; Lucas 24.1-12; Juan 20.1-10)

1 Sdbado jamay junag jamaparcurnami domingo tuta saca sacala Maria
Magdalenawan jucnin Maria aywayargan Jesuspa ayanman perfiimita
winapdaydnanpa.

2 Sayno aywaycayaptinmi Tayta Diosninsi cachamushgan dngil ciélupita
urdmuptin pasa fiyupa sucsucyargan. Jesis pamparaycashgan sepultliraman
chaycurmi saparag rumita witircasir jananman jamacuycorgan.

3 Say dngil elgucuynériami asicyargan. MdOdananpis rashtano yuragmi car-
gan.

4 Angilta ricaycurmi solddducunaga segaypa watpash ricacuyargan.

> Warmicuna chéyaptinnami dngil nergan: “Ama mansayamaysu. Musyami
crucificaypa wanusiyashgan Jesusta ricag shaydmushgayquita.

6 Mananami caychOnasu caycan. Manard wanur niydshushgayquin6lami
cawarimush. Mayman sutaycuyashgantapis masqui ricayay. Mananami

cannasu.”
7Nircurnami say warmicunata nergan: “Cananga aywar discipuluncunata

wilayay Jesus cawarimushganta. SaynOpis wilayanqui Galileaman aywar
saycho Jesuswan tincuyananpd cashganta.”

8 Angil sayno niptinmi warmicunaga mansacash caycéyashgancho fiyupa
cushicuyashpan Jesuspa discipuluncunata wilag apura aywacuyargan.

9 Sayno apurd aywaycdyaptinmi paycunata Jesus yuriparcur saludargan.
Saymi gongurpacuycur chaquinta macalacurcur adorayargan.

10 Saymi Jesus nergan: “Ama mansayadmaysu. Discipuldcunata wilayanqui*
Galileaman jucla aywayédnanpd. SaychOnami paycunawan tincushéapa.”

Pamparashganpita Jesucristo elagashganta solddducuna wilacuyashgan

11'Warmicuna cuticuyaptinmi sepultiirata tdpag solddducunapis Jerusalen-
man aywar mandag cliracunata wilayargan lapan ima pdsashgancunatapis.

12 Wilayaptinmi mandag ciiracunaga Israel mayor runacunawan wilana-
cusquir solddducunata asca guellayta pdgayargan cayno niyashpan:

13-14“Jesuspa ayan elagashganta Pilato musyaptenga nogacunami paywan
parlayasha imatapis gamcunata mana jitapdyashunayquipd. Gamcunanami
runacunata niyanqui: ‘Punucasquiyashgiyagmi Jesuspa discipuluncuna
sacaypa shamuycur ayanta suwar apacuyash.””

28:10 Griégucho nican: “Wauguécunata wilanqui.” Sayno nergan discipuluncunapdmi.

15 Saymi guellayta chasquircur cliracuna niyashgannéla solddducunaga ay-
wayargan runacunata wilaydnanpd. Sayno wilacuyashganpitami cananyag-
pis Israel runacunaga mana criyiyansu Jesus cawarimushganta.

Ali wilacuyninta wilacunanpa discipuluncunata Jesucristo cachashgan
(Marcos 16.14-18; Lucas 24.36-49; Juan 20.19-23; Hechos 1.6-8)
16Jesuspa chunca juc (11) acrashgan discipuluncunanami Galilea provincia-
man chaycur aywayargan mayninchopis tincuyinanpé Jesus nishgan jirca-
man.
17Saychomi Jesuswan tincur payta adorayargan. Payta ricaycarpis waque-

nga manami criyiyarganrdsu cawarimushganta.

18 Naupanman aywaycurmi discipuluncunata Jesis nergan: “Cay pasachopis
y gloriachopis lapanpa munayyog candpami Tayta Dios churamash.

19 Saymi gamcunata cachd may-say nacionpapis aywar discipulo
cayadnanpd pi-maytapis yachasiydnayquipa. Chasquicamagcunataga
bautizayanqui Taytédpa jutincho, nogapa jutécho y Santu Espiritupa jutincho.

20 SaynOpis paycunata yachasiyanqui lapan nishgécunata césucuydnanpa.
Cay pasa ushacaptinpis nogaga gamcunawanmi imaypis caycishd.” [Amén.]

SAN MARCOS
Jesucristupita guelgashgan

Marcos jutiyog runami cay libruta guelgargan Jesucristo rurashgancu-
nata musyanansipd. Marcusga apOstol Pabluwan y Bernabéwan purirmi
Jesucristupa wilacuyninta wilacorgan. Marcuspita masta musyanayquipa
liyinqui Hechos 12.12; 12.25; 13.4,5; 13.13; 15.36-39; Colosenses 4.10; 2
Timoteo 4.11; 1 Pedro 5.13.

Cay libruchomi Marcos tantyasimansi saysica runacuna Jesucristuta
gatirdyashganta (1.45; 2.1,2; 2.13; 2.15; 3.7-8; 4.1; 5.21; 6.32-34; 8.1; 10.1).
Saynopis Marcos tantyasimansi Jesucristo munayyog cashgantami. Jesu-
cristoga munayyogmi cargan runacunapa jusancunata perdonananpa (2.1-
12), mushog yachasicuyta yachasinanpa (2.18-22), sabado jamay junag-
cho runa rurananpd mana rurananpa cagtapis ninanpa (2.23-28) y lapan
micuypis micunansipa ali cashganta ninanpdpis (7.1-23).

Saynopis Jesucristo munayyogmi cargan supaycunata runacunapita gar-
gunanpa (1.21-28; 5.1-20; 7.24-30; 9.14-29) y gueshyagcunata aliydsinanpapis
(1.31; 1.41; 2.12; 3.5; 3.9,10; 5.24-34; 6.5; 6.56; 10.52). Saymi saysica runa-
cunata Jesucristo aliyasergan (1.32-34; 3.7-12; 6.53-56). Wanush runatapis
munayninwanmi cawarisimorgan (5.35-43).

SaynoOpis Jesucristo munayyogmi cargan vientuta yacuta chawdsinanpa
(4.35-41), saysica runacunapd milagruta rurar micuyta aypdasinanpa (6.34-
44) y yacu jananpa purinanpdapis (6.45-52). Saynopis Jesucristo munayyog
cashganta tantyansi wanushganpita cawarimush captinmi (capitulo 16).

Juan Bautista wilacushgan
(Mateo 3.1-12; Lucas 3.1-9,15-17; Juan 1.19-28)

1 Cay libruchomi guelgaraycan Tayta Diospa surin Jesucristupa ali
wilacuynin.

2 Jesucristuta runacuna chasquicuydnanpdmi puntata Juan Bautista
wilacur purergan. Juan Bautista manard yuriptinmi Tayta Diosninsipa
profétan Isaias paypita cayno guelgargan:

“Wilacognétami cachasha runacunata puestucasinanpa.

Saynopami puestucush cayanga shamupté chasquicaydménanpa.™

3 Sunyag jircachomi juc runa gayacuypa wilaconga:

‘Mandag runa shamuptin chasquicunayquipa nénita pisar puestucuyash-
gayquino jusalicuycunata cacharir puestucuyay Tayta Diosninsi
shamuptin chasquicuyénayquipd. ” nir.”

4-5 [salas unay guelgashgannolami sunyag jircacho Juan Bautista puriptin
Judea provinciapita y Jerusalenpita asca runacuna pay cashgan cagman
aywayargan wilacushganta wiyaydnanpd. Chdyaptinmi paycunata nergan:
“Tayta Diosninsi perdonayéashunayquipa jusalicuyashgayquita cacharir bau-
tizacuyay.” Juan Bautista wilacushganta chasquicurmi runacuna tantyacu-
yargan jusayog cayashganta. Saymi Tayta Diosta perdonta manacuyaptin
Jordan mayucho paycunata Juan bautizargan.

6Juan Bautistapa moddanan cargan caméllupa milwanpita awashmi. Wach-
cunpis cargan caméllo garapita rurashmi.® Chucluscunata y tinyagpa
mishquinta micularmi pay purergan.

* 12 Malaquias 3.1 * 1:3Isafas 403 T 1:6 Tayta Diosninsipa profétan Eliaspis sayno mddanata
jaticorgan (2 Reyes 1.8).

7Juan Bautista wilacorgan: “Chdmonganami nogapita mds munayyog cag
runa. Nogaga manami payno munayyogsu ca.

8 Nogaga yaculawanmi gamcunata bautizd. Paymi isanga Santu Espiri-
tuwan bautizayashunquipd.”

Jesucristuta Juan Bautista bautizashgan
(Mateo 3.13-17; Lucas 3.21-22)

9 Saypitanami Galilea provinciacho cag Nazaret marcapita Jesus chargan
Juan bautizaycashgan cagman. Chaycuptinmi paytapis Jorddn mayucho
Juan bautizargan.

10 Yacupita sharcurcurmi Jesus ricargan ciélo quichacascamuptin Santu
Espiritu palomano payman uraycdmogta.

11 Saymi ciélupita wiyacdmorgan Tayta Dios cayno nimushgan: “Gamga
cuyay surémi canqui. Noga munashgino lapanta cumpliptiquimi cushish
cayca.”

Jesucristuta jusalicasiyta Satands munashgan
(Mateo4.1-11; Lucas 4.1-13)

12 Saypitanami Santu Espiritu Jesusta pushargan sunyag jircaman.

13 Say jircach6mi munti uywacuna caycayashgancho chuscu chunca (40)
junag Jesus goyargan Tayta Diosta manacushpan. Saycho caycaptinmi
Satanas jusalicasiyta munargan. Saypitami angilcunapis sayman chayargan
Jesusta yanapayananpa.

Galileacho Jesucristo ali wilacuyta wilacur galaycushgan
(Mateo4.12-17; Lucas 4.14-15)

14 Saypitanami Galilea provinciaman Jesus aywargan Tayta Diosninsipa
wilacuyninta wilacunanpd. Say wisanga Juan Bautistata Herodes maynami
carcilcho wichgaraycésergan.

15 Galilea provinciacho wilacurmi Jesus nergan: “Tayta Diosninsipa
maquincho ali cawanapé cag tiempo ch@mushganami. Sayno captenga wila-
cushgita chasquicuyashpayqui jusalicuycunata cacharir Tayta Diosninsi
munashgannona cawayay.”

Discipulun cananpd chuscu runacunata Jesucristo gayashgan
(Mateo4.18-22; Lucas 5.1-11)

16 Saypita Galilea gocha cuchunpa aywaycashganchomi Jesus ricargan
ishcay runacuna redninta yacuman mashtaycdyagta. Paycunami cayargan
Simonwan wauguin Andreés.

17 Paycunatami Jesus nergan: “Discipuld caydnayquipd nogawan ay-
washun. Gamcunata yachasishayqui pesciduta Sarlyanaqupa trucanga
runacunatana Tayta Diosninsipa wilacuyninta wilapdyénayquipa.”

18 Sayno n1pt1nm1 redninta cachariycuyashpan Jesuswan aywayargan.

19 Saypita mas wacldpa aywaycdyashganchOnami ricargan Santiagutawan
Juanta. Paycunaga cayargan Zebedeupa surincunami. Blquinchomi paycu-
naga rednincunata shilpaycdyargan.

20 Saymi paycunatapis Jesus nergan: “Discipuld caydnayquipd nogawan
aywashun.” Sayno niptinmi paycunapis Jesuswan aywayargan taytan Zebe-
deuta y mincaynincunata biiquincho cachaycur.

Supay locuydisishgan runata Jesucristo cachacdsishgan
(Lucas 4.31-37)
21 Saypitanami discipuluncunawan Jesus chdyargan Capernaum marcaman.
Sabado jamay junag captinmi sinagogaman yaycorgan runacunata yachasi-
nanpa.

22 Payga manami Moisés guelgashgan leycunata yachasegndsu yachaser-
gan, sindga paycunapita mads alimi yachasergan. Sayno yachasiptinmi runa-
cuna fiyupa cushicuyargan.

23 Say sinagogachomi caycargan supay locuyédsishgan runa. Jesusta ricarmi
say runacho caycag supay gaparargan:

24 “;Nazaret marcapita cag Jesus! ¢Imatatd munanqui nogacunawan?
¢Nogacunata gargayamdénayquipdcu shamushcanqui? jNoga musyami Dios
cachamushgan Cristo cashgayquita!”

25Sayno niptin Jesus olgutupargan say supayta: “jUpdlala cay runapita jucla
yarguy!” nir.

26 Sayno niptinmi say runata chapiriycur supay fiyupa gaparar aywacor-
gan.

27 Sayta ricaycurmi lapan runacuna cushicuyashpan jucninpis jucn-
inpis cayno parlayargan: “jImajinanpard munayyog caycan supaycuna
payta casucuydnanpdga! jSaynOpis manami pipis yachasinsu pay yachasish-
gannoga!”

28 Supayta gargushganta musyarmi intéru Galilea provinciacho runacuna
parlayargan Jesus munayyog cashganta.

Asca gueshyagcunata Jesucristo aliydsishgan
(Mateo 8.14-17; Lucas 4.38-41)

29 Say sinagogapita Jesus yargurnami Simonpa y Andrespa wayinman
aywargan Santiaguta y Juanta pushacurcur.

30 Sayman chédyadnanpiga Simonpa suedran fiebriwan ansa jitaraycargan.
Saymi saycho caycag runacuna Jesusta wilayargan say chacwan gueshyay-
cashganta.

31 Sayno wilayaptinmi gueshyag jitaraycashganman Jesds yaycorgan.
Nircur maquipita sarircur sharcasiptinmi jinan hora aliyasquergan.
Chacwanga aliyarcurnami micuyta paycunata garargan.

3233 Pasa sacaycaptinnami Jesus caycashgan wayi puncuman
asca runacuna shuntacdyargan. Saymanmi apayargan tucuy-nirag
gueshyawan gueshyagcunata y supaycuna nacasishgan runacunatapis
Jesus cachacasinanpa.

34 Sayno apayaptinmi Jesus aliydsergan say gueshyagcunata. SaynOlami
runacunapita supaycunata gargorgan. Tayta Dios cachamushgan Cristo
cashganta say supaycuna musyaptinmi Jesus olgutupargan imatapis mana
parlacuydnanpa.

Jesucristo wilacur purishgan
(Lucas 4.42-44)

35Waraynin saca sacala marcapita Jesus aywargan sunyag jircaman Tayta
Diosta manacunanpa.

36 Saymi Jesusta watucarir discipulu mayincunawan Simo6n aywayargan
payta ashir.

37Jesusta tarircurna niyargan: “Runacunami ashiycdydshunqui, taytay.”

38 Sayno niyaptin Jesus nergan: “Paycuna ashiydmaptinpis waquin
marcacunapana aywashun Tayta Diosninsipa wilacuyninta wilacunépa.
Waquin marcacunachopis Tayta Diosninsipa wilacuyninta wilacundpdmi
shamushca.”

39 Saymi marcan marcan intéru Galilea provinciapa Jesus purergan Tayta
Diosninsipa wilacuyninta sinagogacunacho wilacushpan y supaycunata
runacunapita gargushpan.

Leprawan gueshyagta Jesucristo aliydsishgan
(Mateo 8.1-4; Lucas 5.12-16)
40 Juc marcachomi leprawan gueshyaycag runa Jesuspa puntanman
gongurpacuycur ruwacorgan: “Sdnu candpa aliyaycasildmay, taytay” nir.
41 Sayno ruwacuptinmi ]esus cuyapashpan yataycur nergan: “Canan-
pitaga aliyashganami canqui.’
42 Sayno niptinmi jinan hora aliyargan.
43 Aliyarcuptinnami Jesus payta yéasir nergan:
44“Ama pitapis wilanquisu noga aliydsishgdta. Saypa trucanga Moisés guel-
gashgancho nishgannopis templuman ayway aliyashgana cashgayquita clira
ricashunayquipd. Nircurna Moisés guelgashgancho nishgannola aliyash-
gayquipita lapantapis ruranqui.t Aliyashgana cashgayquita cuira wilashup-
tiquimi lapanpis musyayanga rasunpaypa ahyashgaquta
45 Sayno nicaptinpis say runaga aliyashganta pi-maytapis wilacuraycarmi
Jerusalenpa aywargan. Saymi may-saypitapis runacuna Jesus cashgan
cagman aywayargan gueshyaycashganpita aliydsinanpd. Aldpa runacuna
juntapayaptinmi Jesusga marcamanpis yaycognasu. Sunyag jircalacho
quédaptinpis runacuna saymanpis aywayagmi.

2

Paralitico runata Jesucristo aliydsishgan
(Mateo 9.1-8; Lucas 5.17-26)

1-2 Saypita asca junagta Jesus yapay cutergan Capernaum marcaman.
Saycho caycashganta musyarmi asca runacuna chdyargan pay caycashgan
cag wayiman. Wayi rurincho segaypa quichqui captinmi puncumanpis asca
shuntacdyargan. Saychomi Tayta Diosninsipa wilacuyninta Jesus paycunata
yachasergan.

3Saycho yachaycésiptinmi chuscu runacuna apayargan paralitico runata.

4 Say wayicho runacuna asca captinmi puncupaga say gueshyagta
yaycasiyta camdpacuyargansu. Saymi wayi jananman wisarcasir wayi
gataraycashganta quichayargan. Nircur wascawan warcuypa quirmantinta
urésiyargan Jesuspa naupanman.

5 Say runacuna payman ydaracuyashganta musyarmi say gueshyaycag
runata Jesus nergan: “Lapan jusayquipita perdonashganami caycanqui,
hijo”

6 Gueshyagta Jesus sayno niptinmi Moisés guelgashganta yachaseg runa-
cuna shongulancho yarpachacuyargan:

7 “sImanirtd cay runa sayno parlan? Tayta Dioslami munayyog caycan
runacunata perdonananpa. iDios-tucur sayno nerga lutantami parlaycan!”

8 Sayno yarpaycdyashganta musyarmi Jesus taporgan: “iImanirtd sayno
yarpaycayanqui?

9 ¢Maygantd mds aja caycan? (Runapa jusancunata perdonaycu? ¢O
gueshyaycashganta aliyasiycu?

10 NoGgaMmI munayyog cayca runapa jusancunata perdonandpd. Sayta
musyayanayquipdmi cay runata aliyasisha.”

Nircur say gueshyaycag runata nergan:

11 *“iSharcuy! Quirmayquita apacurcur wayiquipa aywacuy.”

12Sayno niptin jinan héra gueshyaycag runa aliyashgana sharcorgan. Nir-
cur quirmanta apacurcur aywacorgan lapan runacuna ricaycdyaptin. Sayta

T 1:44 Leprawan gueshyaycag runacuna aliyarcur imata rurananpé cashganpita musyanayquipa
liyinqui Levitico 14.1-32.

ricaycurmi runacuna cushicuyashpan Tayta Diosta alabayargan: “iManami
'17

imaypis ricashcansisu pitapis cayno aliydsegtagal!

Discipulun cananpd Mateuta Jesucristo gayashgan
(Mateo 9.9-13; Lucas 5.27-32)
13 Saypitanami Jestus aywargan Galilea gocha cuchunman. Sayman asca
runacuna shuntacéyaptinmi paycunatapis yachasergan.

14 Saypita marcaman cutirnami ricargan Alfeupa surin Mateuta™ impues-
tuta cobrar jamaraycagta. Saymi Jesus payta nergan: “Discipuld canayquipa
gatirdmay.” Sayno niptinmi Jesuswan Mateo aywacorgan.

15 Saypitanami Jesusta y discipuluncunata Mateo gayasergan wayincho
micuyédnanpd. Saychomi impuesto cobrag runacuna y Diosta mana césucog
runacunapis paywan micuyargan. Paycunaga ascagmi Jesusta gatirdyargan.

16 Paycunawan juntu micuycagta ricarmi Moisés guelgashgan leycunata
yachasegcunawan fariseucuna Jesuspa discipuluncunata niyargan: “¢Imanirta
impuesto cobragcunawan y Diosta mana cdsucogcunawanpis talucaycur Jesus
micuycan?”

17 Sayno niyashganta wiyarmi Jesus nergan: “Gueshyagcuna jampicogta
nistayashgannolami jusasapacunapis Tayta Diosninsipa wilacuyninta pilapis
tantyasinanta nistdyan. Nogaga manami Tayta Diosninsi munashganno
cawag runacunalata Diospa wilacuyninta wilapanapasu shamushca, sindga
pay munashganno mana cawag runacunatapis wilapandpami.”

Yachasicuynin mushog cashganta Jesucristo tantyasishgan
(Mateo 9.14-17; Lucas 5.33-39)

18 Juc cutichdémi Jesusta runacuna tapuyargan: “Juan Bautistapa
discipuluncunawan fariseucunapa discipuluncunaga imaypis ayunayanmi.
Gampa discipuluyquicunaga ¢imanirtd paycunano ayunayansu?”

19 Sayno tapuyaptinmi Jesus nergan: “Casaray fiestaman gayasishgan
cagcuna jayunayanmansurd? Casarag magtat paycunawan caycashganyaga
manami ayunayansu.

20 Casarag magta wanuptinmi isanga ayunayangapa. Saynolami
discipul@cunapis paycunawan cashgayaga ayunayanmansu.”

21 “Manami pipis macwa modanata remendansu mushog trdpuwanga.
Mushog trdpoga guentir masmi rachicisenga macwa modanata.

22 Sayra rurash aswatapis manami winansisu shilicaycag urpumanga.
Shilicaycag urpuman winashgaga aswa pogur say urputa lacsiriycon-
gami. Sayno captenga aswapis jichacangami y urpupis paquir usha-
cangami. Saymi sdnu urpuman sayra rurash aswata winansi.# Saynolami
nogapa yachasicuynépis mushog car gamcunapa costumbriquicunamanga
tincunsu.”

Sdbado jamay junagpa Jesucristo munayyog cashgan
(Mateo 12.1-8; Lucas 6.1-5)

23 S4bado jamay junagchomi discipuluncunawan Jesus pasaycdyargan trigu
poguraycag chacracuna cuchunpa. Saypa pésarmi Jesuspa discipuluncuna
triguta palarcur cuparishpan micuyargan.

24 Sayta ricarmi fariseo runacuna niyargan: “Sdbado jamay junag
mana arunapd Moisés guelgashgan leycunacho nicaptenga ¢imanirtd
discipuluyquicuna triguta palayciyan?”

* 2114 Mateupa jucag jutinmi cargan Levi. T 2:19 Waquenga “magta” ninanpa trucanga
“mozu” niyanmi. } 2:22 Macwa modanata y shilicaycag urputa Jesucristo tincusergan unay
costumbricunaman. Mushog tréputa y sayra rurash aswatanami Jesucristo tincusergan quiquinpa
yachasicuyninman.



SAN MARCOS 2:25 75 SAN MARCOS 3:11

25 Saymi Jesus nergan: “Sdbado jamay junagcho triguta palarpis paycu-
naga manami jusalicuycdyansu. Asca cutimi gamcuna liyiyashcanqui David
yanapagnincunawan micanar imata rurayashgantapis. Asca cutiliyiycarpis
¢manacu tantyayanqui?

26 Cliracunapa mas mandagnin Abiatar caycaptin Tayta Diosta manacuna
wayi rurinman David yaycur Tayta Diosninsipa churaraycag tantata mi-
corgan. Nircur paywan aywag runacunata say tantata garargan paycu-
napis micuydnanpd.§ Say tanta ciiracunala micuyédnanpd captinpis sayta
micur Davidga manami jusalicuyashgasu.” Sayno nirmi Jesus tantyasergan
discgpuluncuna sdbado jamay junagcho triguta micurpis mana jusalicuyash-
ganta

27 Nircur ]esus nergan: “Sabado ]amay ]unagta Tayta Dios manami runa-
cuna nacayananpdsu camargan, sindga ali cawayananpami.

28NOGAMI munayyog cayci sabado jamay junagcho runa rurananpd mana
rurananpa cagtapis nindpa.”

3

Sdbado jamay junagcho wanush maquiyog runata Jesucristo aliydsishgan
(Mateo 12.9-14; Lucas 6.6-11)
1 Saypita say marcacho sinagogaman yaycurir Jesus ricargan juc runa
jucag maquin wanush caycagta.
2 Saymi chiquegnincuna Jesusta ricapaycdyargan sabado jamay junagcho
aliydsiptenga say achéquila contran sharcuyénanpa.
3Sayno yarpaycayashganta musyarmi wanush maquiyog runata Jesus ner-
gan: “Sharcurcur runacunapa naupanman ichicuy.”
4 Nircurna runacunata Jesus taporgan: “Sabado jamay junagcho
¢gueshyaycag runata aliyasishwancu o ‘Jina nacacusunpis’ nishwancu?”
Sayno niptin runacuna manami imatapis niyargansu.
> Mana cuyapicog cayashganta musyarmi Jesus ajanash paycunata
ricdrergan. Nircurnami maquin wanush runata nergan: “iMaquiquita joga-
riy!” Jogarcuptinmi maquin sdnuna ricacorgan.
6 Sabado jamay junagcho sayno aliydsiptinmi fariseo runacuna
yarguriyashpan Herodispa favornin cag runacunawan wilanacuyargan
Jesusta wanusiyananpa.

Jesucristuwan asca runa shuntacdyashgan

7 Sinagogapita yargurirnami discipuluncunawan Jesus aywacorgan Galilea
gocha cuchunman. Saypa aywaptinmi Galilea runacuna saysica paypa
guepanpa aywayargan.

8 Milagro rurashgancunata musyashpanmi runacuna Jesus cagman ay-
wayargan Judea provinciapita, Jerusalenpita, Idumea provinciapita, Jordan
mayu wac simpanpita, Tiro marcapita y Sidon marcapitapis.

9-10 Gueshyagcunata saycho aliyasiptinmi waquin gueshyagcunapis Jesus
caycashgan cagman imaycan0pa yaycuyta munayargan yataylapis yatay-
cuydnanpd. Sayno juntapdyaptinmi discipuluncunata Jesus nergan: “Blquita
alistashla caycéasiyay runacuna aldpa juntapdyamaptin sayman wisdndpa.”

11 Saychdmi supaycuna l6cuydsiyashgan runacunapis Jesuspa puntanman
gongurpacuycur gaparashpan niyargan: “jGamga canquilapanpd munayyog
Diospa surinmi!”

§ 2:26 Say tantata micushganpita musyanayquipa liyinqui 1 Samuel 21.1-6; Levitico 24.5-9.

12 Sayno gapardyaptinmi say supaycunata Jesus olgutupargan
upélacuydnanpa.

Chunca ishcay apostolnincunata Jesucristo acrashgan
(Lucas 6.12-16)

13-14 Saypitanamijircaman Jesus wisaptin paywan aywagcuna quédayargan
jirca chaquincho. Nircurmi paycunapita chunca ishcayta (12) gayasergan
say jircaman wisdydnanpd. Paycunatami acrargan paywan puriyinanpd,
Tayta Diosninsipa wilacuyninta wilacuyénanpa,

15 runacunapita supaycunata garguydnanpd [y gueshyagcunata
aliydsiyananpapis].

16 Say acrashgancunapa jutincunami cayargan Simoén (paypa jutinta tru-
casergan Pedro cananpa)

17y Zebedeupa surincuna Santiago y Juan. Santiagutawan Juanta Jesus
cuyay jutinta churapargan “Boanerges” nishpan. “Boanerges” nishganga
“Magacuypa Surin” ninanmi.

18 Waquin cagpa jutinmi cargan Andrés, Felipe, Bartolomé, Mateo, Tomas,
Alfeupa surin Santiago, Tadeo, “Celote” nishgan Simon,

19y Jesusta entregag cag Judas Iscariote.

Satanaspa munayninwan cashganta Jesucristupd niyashgan
(Mateo 12.22-32; Lucas 11.14-23; 12.10)